
REPUBLIKA E SHQIPËRISË 

KOMISIONI I PROKURIMIT PUBLIK 

            

Nr. 588/ 4 prot.                                                Datë 30.05.2023 

 

V E N D I M 

Nr. 443/2023 

Komisioni i Prokurimit Publik, i përbërë nga: 

 

Jonaid Myzyri      Kryetar 

Fiorent Zguro  Nënkryetar 

Kreshnik Ternova Anëtar 

Anila Malaj  Anëtar 

 

Në mbledhjen e datës 30.05.2023 shqyrtoi ankesën me: 

 

Objekt: Modifikimin e dokumenteve të procedurës së prokurimit 

“Procedurë e Hapur mbi Kufirin e Lartë Monetar”, me Nr. 

REF- 61901-03-09-2023, me objekt “Shërbimi i trajtimit 

dhe asgjësimit të mbetjeve spitalore, për mbulimin e 

nevojave spitalore për një periudhë 36 mujore” - 

Marrëveshje Kuadër me një operator ekonomik - ku të 

gjitha kushtet janë të përcaktuara - me afat 36 muaj” me 

fond limit të marrëveshjes kuadër 785,788,138 (shtatëqind 

e tetëdhjetë e pesë milion e shtatëqind e tetëdhjetë e tetë 

mijë e njëqind e tridhjetë e tetë) lekë pa TVSH, ose 

6,868,777 Euro pa TVSH sipas kursit zyrtar të Bankës së 

Shqipërisë datë 09.03.2023, parashikuar për t’u zhvilluar në 

datën 14.04.2023 nga autoriteti kontraktor, Ministria e 

Shëndetësisë dhe Mbrojtjes Sociale. 

 

Ankimues:  Operatori ekonomik “Eco Empire” SHPK 

Adresa: Lagjja  “Karpen”, Rruga Vjetër, Maminas, Durrës. 

 

Autoriteti Kontraktor: Ministria e Shëndetësisë dhe Mbrojtjes Sociale 

                                                            Adresa: Rruga “Kavajës”, Nr. 1001, Tiranë. 

Baza Ligjore: Ligji nr. 162/2020 “Për Prokurimin Publik”, Vendimi i 

Këshillit të Ministrave nr. 285, datë 19.05.2021 “Për 

miratimin e rregullave të prokurimit publik”, i ndryshuar, 

Vendimi i Komisionit të Prokurimit Publik Nr. 766, datë 

13.10.2021 “Për miratimin e rregullave për organizimin 

dhe funksionimin e Komisionit të Prokurimit Publik”, Neni 

4 i Vendimit të Komisionit të Prokurimit Publik nr. 

500/2020 datë 5.11.2020 “Rregullore për Marrjen e 

Masave Organizative për Ushtrimin e Veprimtarisë së 

Institucionit të Komisionit të Prokurimit Publik gjatë 

gjendjes së pandemisë së shkaktuar nga COVID -19”. 

 

Komisioni i Prokurimit Publik pasi shqyrtoi ankesën e paraqitur nga operatori ekonomik 

ankimues dhe pasi diskutoi çështjen në tërësi, 

 

Vëren: 

 

I 

Vlerësimi paraprak 

 

I.1. Vlera limit e përllogaritur për procedurën e prokurimit objekt-ankimi është mbi kufirin e ulët 

monetar, ndaj shqyrtimi dhe vendimmarrja do të bëhet nga të gjithë anëtarët, në përputhje me 

pikën 1, të nenit 30 të ligjit nr. 162/2020 “Për prokurimin publik” dhe Rregullat e Prokurimit 

Publik. 

 

I.2. Operatori ekonomik ka prima facie interes në këtë procedurë prokurimi dhe për këtë arsye 

legjitimohet për të paraqitur ankesë në lidhje me të. 

 

I.3. Operatori ekonomik ankimues ka paraqitur ankesë pranë autoritetit kontraktor dhe  njëherazi 

pranë Komisionit të Prokurimit Publik, në përputhje me kërkesat e përcaktuara në ligjin nr. 

162/2020 “Për prokurimin publik”. 

 

I.4. Ankimuesi ka respektuar afatet ligjore të paraqitjes së ankesës pranë autoritetit kontraktor 

dhe Komisionit të Prokurimit Publik. 

 

II 

Rrethanat e çështjes 

 

II.1. Në datën 10.03.2023 është publikuar në Sistemin e Prokurimeve Elektronike procedura e 

prokurimit “Procedurë e Hapur mbi Kufirin e Lartë Monetar”, me Nr. REF- 61901-03-09-2023, 

me objekt “Shërbimi i trajtimit dhe asgjësimit të mbetjeve spitalore, për mbulimin e nevojave 

spitalore për një periudhë 36 mujore” - Marrëveshje Kuadër me një operator ekonomik - ku të 

gjitha kushtet janë të përcaktuara - me afat 36 muaj” me fond limit të marrëveshjes kuadër 

785,788,138 (shtatëqind e tetëdhjetë e pesë milion e shtatëqind e tetëdhjetë e tetë mijë e njëqind 

e tridhjetë e tetë) lekë pa TVSH, ose 6,868,777 Euro pa TVSH sipas kursit zyrtar të Bankës së 

Shqipërisë datë 09.03.2023, parashikuar për t’u zhvilluar në datën 14.04.2023 nga autoriteti 

kontraktor, Ministria e Shëndetësisë dhe Mbrojtjes Sociale. 

 

II.2. Në datën 20.03.2023 pranë Komisionit të Prokurimit Publik, është administruar ankesa me 

nr. 588 prot., e operatorit ekonomik “Eco Empire” SHPK, duke kërkuar modifikimin e 

dokumenteve të procedurës së prokurimit objekt-ankimi. 

 

II.3. Bazuar në nenin 112 pika 3 të ligjit 162/2020 “Për prokurimin Publik” Komisioni i 

Prokurimit Publik ka  publikuar në bazën e të dhënave të tij, të dhëna për: a) ankimuesin, adresën 

dhe NUIS-in; b) të dhëna të plota për procedurën e prokurimit (objekt, numër reference, fond 

limit, datën e zhvillimit të procedurës) si dhe ankesën e plotë të ankimuesit.  

 

II.4. Në përfundim të afatit 5 ditor brenda të cilit autoriteti kontraktor ka detyrimin ligjor të 

trajtimit të ankesës dhe daljes me një vendim përfundimtar në lidhje me të, Komisioni i 

Prokurimit Publik me shkresën nr. 588/2 prot., datë 27.03.2023 i ka kërkuar autoritetit kontraktor 

të dërgojë pranë Komisionit të Prokurimit Publik, brenda ditës së nesërme të punës nga marrja e 

kësaj shkrese, informacion të hollësishëm mbi procedurën e mësipërme të prokurimit, ku të 

pasqyrohet procesi i hartimit dhe miratimit të dokumenteve standarde të tenderit, procesi i 

hartimit dhe miratimit të kritereve të veçanta për kualifikim dhe specifikimeve teknike së bashku 

me procesverbalet e argumentuara për secilin kriter kualifikimi dhe specifikim teknik, si dhe 

vendimin e autoritetit tuaj lidhur me trajtimin e ankesës së operatorit ekonomik “Eco Empire” 

SHPK 

 

II.5. Nëpërmjet shkresës nr. 543/10 prot., datë 29.03.2023 protokolluar me tonën me nr. 588/3 

prot., datë 30.03.2023 me objekt “Dërgohet Informacion”, është depozituar në Komisionin e 

Prokurimit Publik informacion dhe vendimi i autoritetit kontraktor nr 543/9 prot, datë 

29.03.2023 lidhur me trajtimin e ankesës së operatorit ekonomik “Eco Empire” SHPK për 

procedurën e mësipërme të prokurimit, ku konstatohet se ka refuzuar ankesën e operatorit 

ekonomik ankimues. 

 

III 

Komisioni i Prokurimit Publik 

 

pas shqyrtimit të ankesës së operatorit ekonomik ankimues, si dhe informacionit dhe 

dokumentacionit të dorëzuar nga autoriteti kontraktor,  

Arsyeton: 

 

III.1. Lidhur me pretendimin e operatorit ekonomik ankimues se “lidhur me kapacitetin minimal 

për secilin prej impianteve sqarojmë se referuar argumentimit të autoritetit kontraktor, në 

referim të sasive ditore të përllogaritura për tu trajtuar dhe asgjësuar dhe sasive në kg/orë për tu 

trajtuar dhe asgjësuar arrihet në konkluzionin se këto përllogaritje janë nxjerrë duke marrë në 

konsideratë faktin se impiantet duhet të punojnë vetëm 16 orë në ditë. a) Referuar impiantit të 

trajtimit sasia ditore është 1799 kg dhe përllogaritja e sasisë së përpunimit është 112 kg/orë. 

1799/112 = 16. b) Referuar impiantit të përpunimit sasia ditore është 173 kg dhe përllogaritja e 

sasisë së asgjësimit është 11 kg/orë. 173/11 = l5.7. Pra lehtësisht kuptohet se koha ditore e 

vënies në punë të impianteve është përllogaritur 16 orë pa asnjë argumentim ligjor apo qoftë dhe 

teknik se pse nuk përllogaritet për 24 orë. Kjo trengon qartazi se perllogaritjen e autoritetit 

kontraktor përsa më poshtë do të sqarojmë kanë për qëllim kufizimin e konkurrencës duke 

krijuar pengesave artificiale për OE të mundshëm pjesëmarrës dhe favorizimin e një subjekti i 

cili për sa më poshtë sqarojmë i disponon këto pajisje si në sasi dhe në kapacitet. Për rrjedhojë 

lidhur me përllogaritjen e impiantit të trajtimit dhe impiantit të asgjësimit të përllogariten 

kapacitetet minimale të tyre duke marrë në referim punimin e tyre për 24 orë në ditë. Në 

hartimin e kritereve autoritet kontraktore duhet të shmangin çdo formë diskriminimi qoftë ato të 

dukshme qoftë ato të fshehta të cilat kanë të njëjtin efekt siç është rasti konkret. Çmojmë se 

kërkesa duke kufizuar numrin e impianteve me kapacitet minimal është diskriminuese, pasi një 

OE mund të disponoj disa impiante të cilat së bashku plotësojnë kapacitetin minimal të 

autoritetit kontraktor për sa i përket trajtimit dhe asgjësimit në kg/orë. Autoriteti kontraktor 

kërkon që OE pjesëmarrës të ketë në pronësi ose me qira këto impiante e për më tepër jo vetëm 

impiantin kryesor por dhe atë backup është diskrimues dhe nuk është në përputhje me dispozitat 

ligjore. Në referim të argumentimit të dhënë nga autoritetit kontraktor edhe ne çmojmë se është 

minimalisht për impiantet kryesore ato mund të kërkohen në pronësi apo me qera por për 

impiantet back up ato mund të plotësohen edhe nëpërmjet mënyra të tjera që ligji njeh si janë 

kontratat e porosisë etj. Autoriteti kontraktor nuk duhet të kufizohet vetëm në kërkesën për 

pajisjet (në rastin konkret impiantet) me qira ose në pronësi, në kushtet kur disponueshmëria e 

tyre mund të vërtetohet edhe me forma të tjera të parashikuara nga legjislacioni në fuqi, duke 

mos krijuar barriera e pengesa në lidhje me kriterin për impiantet (e sidomos ato back up), por 

duke krijuar lehtësi për konkurrencë të hapur për të gjithë operatorët ekonomikë të interesuar te 

cilët kanë disponueshmërinë e mjeteve në një prej formave që njeh legjislacioni në fuqi. Në rastin 

konkret, kur kemi të bëjmë me një kontratë disavjeçare dhe konkretisht referuar kohëzgjatjes së 

kontratës kemi të bëjmë me një shërbim 3-vjeçar të shtrirë në kohë, me qëllim mospenalizimin e 

tyre, si edhe në kuadër të mosdiskriminimit dhe krijimit të lehtësirave për të gjithë operatorët 

ekonomikë të interesuar, autoriteti kontraktor duhet të bëjë modifikimin e kriterit duke 

përcaktuar disponueshmërinë e mjeteve me të gjitha format e njohura nga legjislacioni përkatës 

në fuqi si edhe të bëjë formulimin e tij pa shkaktuar konfuzion, si tek operatorët ekonomikë gjatë 

hartimit të ofertës së tyre, ashtu edhe tek autoriteti kontraktor gjatë shqyrtimit dhe vlerësimit të 

ofertave. Për autoritetin kontraktor është e rëndësishme që operatorët ekonomik pjesëmarrës të 

provojnë se disponojnë kapacitetet teknike (makineri, pajisje ej) në një nga mënyrat e 

përcaktuara nga legjislacioni përkatës, gjithçka në funksion të përmbushjes me sukses të 

kontratës. Gjithashtu çmojmë se e njëjta logjikë duhet ndjekur edhe për kërkimin për disponimin 

me qira ose  në pronësi dhe të mjeteve për larjen e kontejnerëve të cilët mund të plotësohen nga 

OE pjesëmarrës si nëpërmjet kontratës së porosisë, kontratës së shitjes me kusht etj. Çmojmë se 

kërkesa e autoritetit kontratkor për disponimin jo vetëm të impianteve të cilët do të bëjnë 

trajtimin dhe asgjësimin, duke vendosur dhe kufirin minimal të kapacitetit të tyre por dhe të 

disponimit dhe të impiantëve back up është diskriminuese dhe e pabazuar në ligj. Në rastin 

konkret kërkimi për disponimin jo vetëm të impiantëve të cilat do të kryejnë trajtimin dhe 

asgjesimin por dhe atyre back up nuk është i bazuar ligjërisht, nuk është në proporcion dhe në 

përputhje me objektin e kontratës por vetëm për faktin se këto impiante disponohen vetëm nga 

një OE e konkretisht ECO RICIKLIM ShPK. Për sa më sipër, kërkojmë modifikimin e këtij kriteri 

referuar kundërshtimeve dhe shpjegimeve të dhëna më sipër.”, Komisioni i Prokurimit Publik 

vëren se: 

 

III.1.1. Në shtojcën nr. 8/2, “Kriteret e Veçanta të Kualifikimit”, pika 2.3.5 “Kapaciteti teknik”, 

të dokumenteve të tenderit të procedurës së prokurimit objekt shqyrtimi, autoriteti kontraktor ka 

kërkuar, si më poshtë vijon: 

 

2.3.5. Operatori duhet të ketë në pronësi ose me qera/perdorim, impiant/e, makineritë e 

mëposhtme që të mundësojë trajtimin e të gjitha kategorive të mbetjeve objekt i ketyre DST, sipas 

Ligjit Nr. 10463 date 22.09.2011 “Per menaxhimin e integruar te mbetjeve”, i ndryshuar, si dhe 

te VKM-se per miratimin e rregullores “Per menaxhimin e mbetjeve spitalore”, (Rregullorja) si 

dhe makineri për larjen dhe dezinfektimin e kontenierëve të ripërdorshëm, si më poshtë: 

1.1 Impiant për trajtimin me sterilizim (teknologji autoklavim ose ekuivalente) me kapacitet 

minimal 110 kg/ore dhe impiant me të njëjtën metodë back up me të njëjtin kapacitet 

minimal - cope 2,  

1.2 Impianti për asgjësimin me incenerim me kapacitet minimal 11 kg/ore dhe impiant 

incenerimi back up me të njëjtin kapacitet minimal - cope 2,  

1.3 Makineri për larjen e kontenierëve dhe një makineri back up të tillë (vetem ne rastin kur  

do te perdoren konteniere  te riperdorshem) - cope 2.  

Per të vërtetuar përmbushjen e këtij kriteri operatori ekonomik duhet të disponojë dokumentat e 

mëposhtme provuese: 

- Dokumentacionin për vërtetimin e pronësisë, huaperdorjes ose të marrjes me qera të 

pajisjes (ku afati i marrjes me qera/perdorimit të jetë minimalisht me afatin e ekzekutimit 

të këtij objekti prokurimi); 

 

- Impiantet për trajtimin/asgjësimin dhe njëkohësisht makineria për larjen dhe 

dezinfektimin e kontenierëve te riperdorshem duhet të jenë të pajisur me; 

a) a.1. Leje Mjedisore të tipit A (III.1.C) për impiantet për asgjesimin me incenerim   

a.2. Leje Mjedisore të tipit A (III.1.C) ose të tipit B (III.1.B) për impiantet për trajtimin 

përveç incenerimit (teknologji autoklavim ose ekuivalente)ose të jenë pasqyruar në akt 

miratimet e lëshuara nga Ministria e Turizmit dhe Mjedisit të paraqitura në përmbushje 

të kriterit 2.1.1 dhe 2.1.2 më sipër;  

b) Katalog ose skede teknike ose cdo dokument tjetër teknik i secilit impiant dhe makinerie; 

c) Deklaratë Konformiteti CE i secilit impiant dhe makinerie. 

 

*Shënim nr. 1: KVO rezervon te drejten e verifikimit ne terren lidhur me funksionimin e 

proceseve te punes per pajisjet sa me siper. 

*Shënim nr. 2: Nga OE të huaj ky kriter përmbushet duke u bazuar në legjislacionin e vendit të 

origjinës shoqëruar me dokumentacion provues. 

* Kriteri konsiderohet i përmbushur me paraqitjen e formularit të vetëdeklarimit sipas shtojcës 9 

të DST.  

III.1.2. Në shtojcën 5, “Formulari i Specifikimeve Teknike”, autoriteti kontraktor ka kërkuar, si 

më poshtë vijon: 

 

Per realizimin e sherbimit per trajtimin dhe asgjesimin e mbetjeve spitalore, bazuar ne kerkesat 

e legjislacionit ne fuqi, operatori/et ekonomik duhet te siguroje: 

1- Furnizimin me bazen materiale te nevojshme per realizimin e ndarjes ne burim dhe 

magazinimin provizor te mbetjeve spitalore deri ne terheqjen e tyre, sipas kerkesave per 

secilin kod te mbetjeve spitalore.  

Per kete qellim, Operatori Ekonomik duhet te vërë ne dispozicion te cdo spitali, konteniere 

plastikë, qese plastike, kuti për të mprehtat, kuti kartoni (njëpërdorimshem) për përmbushjen e 

ambalazhimit referuar tipologjive të mbetjeve. Baza materiale duhet të jetë sipas standardeve 

dhe kërkesave të VKM nr. 798 date 29.09.2010 “Për administrimin e mbetjeve spitalore”, të 

Udhëzuesit Kombëtar për Administrimin e Sigurt të Mbetjeve Spitalore si dhe të përmbushin 

kërkesat e përcaktuara nga Organizata Boterore e Shendetesise.  

Kompania duhet te realizoje nje furnizim të përshtatshëm në cdo kohe me materiale ndihmese te 

nevojshme per grumbullimin e perkohshem te mbetjeve. 

I. Materialet ndihmese duhet të plotësojnë kërkesat e mëposhtme:  

Kuti për të mprehtat (brenda diapazonit 3 – 12 Litra) 

• Të jenë në përputhje me standardin SSH EN ISO 23907 – në variantin më të fundit të 

përditësuar (ose ekuivalent) “Mbrojtja nga dëmtimi prej objekteve të mprehta - Kërkesat 

dhe metodat e testimit - Kontenierët (enët) e objekteve të mprehta”. 

• Hapja të jetë aq e gjerë sa të lejojë që mbetjet spitalore të hidhen në kuti duke vepruar 

vetëm me një dorë. Në varësi nga masa e mbetjes spitalore për të cilën është projektuar 

kutia për të mprehtat, hapja në kushte normale të përdorimit, të pengojë daljen/nxjerrjen 

e përmbajtjes;  

• Nëse janë të pajisur me kapakë të lëvizshëm, të jenë të projektuar në mënyrë të tillë që të 

mos jetë e nevojshme shtyrja me dorë e materialeve në kuti;  

• Të jenë të tilla që të mbyllen në mënyrë të sigurt dhe të mbeten të mbyllura gjatë 

transportit;  

• Pasi janë mbyllur, të gjithë llojet e kutive për të mprehtat të mos lejojnë rrjedhje;  

• Të jenë të pajisura me dorezë që nuk është pjesë e pajisjes mbyllëse;  

• Të jenë pa përbërje polivinilkloridi (PVC), të ndezshme dhe të djegshme në mënyrë të 

sigurt (Polypropilene);  

• Të jetë e shënuar në mënyrë të dukshme me një vijë horizontale për të treguar kur kutia e 

të mprehtave është e mbushur ndërmjet 70% dhe 80% të vëllimit të saj maksimal, së 

bashku me fjalët "KUJDES - MOS E MBUSHNI MBI VIJË";  

• Të jenë me ngjyrë të verdhë apo kombinim i të bardhës dhe të verdhës; dhe për të 

mprehtat e ndotura nga citotoksikë, me kapak ngjyrë të kuq ose të purpurt me simbolin e 

mbetjeve citotoksike;  

• Të shkruhet qartë në to me bojë që nuk fshihet dhe të ngjitet në mënyrë të sigurt etiketa. 

ku të lexohen qartë fjalët "RREZIK: TË MPREHTA TË NDOTURA” dhe të përmbajnë 

simbolin e biohazardit në etiketë.  

Koshat plastikë (brenda diapazonit 40 – 60 Litra) 

  

• Të jenë në përputhje me standardin SSH EN ISO 23907 – në variantin më të fundit të 

përditësuar (ose ekuivalent) 

• Të tillë që të mbyllen në mënyrë të sigurtë;  

• Rezistent ndaj rrjedhjes, thyerjes nga goditja dhe shpimet;  

• Të jenë pa përbërje polivinilkloridi (PVC), të ndezshme dhe të djegshme në mënyrë të 

sigurt (Polypropilene);  

• Të shkruhet qartë në to me bojë që nuk fshihet dhe të ngjitet në mënyrë të sigurt etiketa 

perkatese sipas pikes II të këtyre Specifikimeve “ETIKETAT”.  

Shënim: Në rastin e koshave plastikë shumëpërdorimësh, duhet të garantohet larja dhe 

dezinfektimi i tyre ne makinerinë përkatëse të specializuar 

 

Kuti kartoni njëpërdorimshe (40 - 60 litra) 

• Të jenë të shoqëruara me qese që vendoset në pjesën e brendshme. 

• Të jenë Të jenë ekologjikë (që nuk lëshojnë substanca gjatë djegjes) 

• Të jenë të palosshme për të zënë pak hapësirë në ruajtje, të lehta për t'u shpalosur dhe 

mbyllur, me mbajtëse anësore të shtangëta dhe të qëndrueshme. 

 

Qeset plastike  

Janë qese plastike për grumbullimin dhe ruajtjen e mbetjeve spitalore dhe mbetjet e 

lidhura me to, përveç mbetjeve të mprehta.  

• Të jenë me trashësi jo më të vogël se 70 mikron dhe të kenë rezistencë të mjaftueshme për 

të mbajtur në mënyrë të sigurt klasën e mbetjeve për të cilat ato janë caktuar;  

• Të kenë kapacitet maksimal nominal prej 0.1 m3;  

• Të jenë të përmasave dhe formës së përshtatshme për enët mbajtëse me të cilat do të 

përdoren;  

• Të jenë të pajisur me lidhëse për mbyllje të sigurt. Not be secured ëith staples or any 

other closure devices ëith sharp protuberances.Të mos mbyllen me kapse ose me pajisje 

të tjera mbyllëse me dalje të mprehtë.  

• Të jenë të tilla që mund të shkruhet me bojë që nuk fshihet ose që të ngjitet në mënyrë të 

sigurt etiketa përkatëse 

 

II. ETIKETIMI 

Çdo enë e mbetjeve spitalore duhet të ketë në pjesën e jashtme të saj një etiketë e cila të 

përmbajë shenjën ndërkombëtare të Biohazardit sipas modelit me përmasat e specifikuara në më 

poshtë: 

Etiketa të prodhohet me material që u reziston rrezeve UV, ujit dhe të jetë ngjitëse, ose të jetë e 

stampuar  një pozicion të dallueshëm të enës që lejon që të dhënat në etiketë të lexohen lehtë. 

PËRMASAT E SIMBOLIT 

Tipi i kontenierit të mbetjeve spitalore  Përmasat e simbolit 

Për të mprehtat: 

i. me kapacitet prej më pak se 2 litra  jo më pak se 40 mm x 40 mm 

ii. me kapacitet prej 2 litra ose më shumë  jo më pak se 75 mm x 75 mm 

iii. të tjerë:      jo më pak se 150 mm x 150 mm 

SIMBOLI NË ETIKETË 

Ngjyrat e simbolit të jenë si më poshtë: 

Konturet – ngjyrë e zezë 

Fusha – ngjyrë e bardhë ose ngjyra parësore e enës 

Fjalët dhe karakteret – ngjyrë e zezë 

Shenja ndërkombëtare e Biohazardit – ngjyrë e zezë 

PËRMBAJTJA E ETIKETËS 

Çdo kontenier i mbetjeve spitalore, pasi mbyllet dhe vuloset, të identifikohet me një etiketë që të 

vendoset në pjesën e përparme të kontenierit dhe që të përmbajë informacionin e mëposhtëm: 

i. Identifikimin: Mbetje Spitalore 

ii. përcaktimin: “Infektuese” 

iii. fjalën sinjalizuese: Rrezik 

iv. njoftimin e rrezikshmërisë: “Mund të shkaktojë infeksion” 

v. Kodin sipas Katalogut Shqiptar të Mbetjeve: 18.  ...  ... 

vi. Gjendjen: e ngurtë ose të lëngët; 

vii. Datën e fillimit dhe përfundimit të grumbullimit; 

viii. Sasinë në kg ose litra; 

ix. Prodhuesin / Kodin Unik / Adresën / Personin përgjegjës (Emër/mbiemër/firmë / 

nr.telefoni) 

PER ORIENTIM-MODEL ETIKETE: 

Etiketat për vendin e magazinimit të AK 

Kontraktori duhet të sigurojë për AK etiketat që duhet të vendosen dukshëm si shenja e rrezikut në dyer, 

porta ose mbulesa, sipas modelit të mëposhtëm: 

 

 

 

III. Terheqja e mbetjeve nga vendgrumbullimi dhe transportin deri ne vend trajtim. 

Operatori ekonomik duhet te siguroje grumbullimin e konteniereve me mbetje ne pikat e 

perkohshme te magazinimit te autoriteteve shendetesore si dhe transportin e tyre ne impiantin e 

trajtimit me mjetet e posacme te transportit. 

Njekohesisht me grumbullimin e konteniereve duhet te vihen ne dispozicion konteniere te rinj te 

gatshem per tu perdorur. 

Mjeti i transportit, qe sherben per dergimin e konteniereve te rinj bosh, nuk duhet te jete i njejte 

me ate qe perdoret per grumbullimin e konteniereve te mbushur me mbetje, pra kontenieret me 

mbetje dhe kontenieret e rinj bosh nuk mund te transportohen me te njejten mjet transporti. 

Transporti i konteniereve duhet te kryhet ne menyre qe te sigurohet integriteti dhe pastertia e 

tyre, ne perputhje me rregullat e higjenes dhe sigurise. 

Automjetet e përdorura për transportin e mbetjeve spitalore duhet të kenë karakteristikat e 

mëposhtme:  

Çdo automjet që transporton mbetje spitalore të rrezikshme: 

1. Duhet të jetë lehtësisht i identifikueshëm gjatë transportimit të mbetjeve me simbolin 

dallues ndërkombëtar të rrezikut të mbetjes spitalore që transportohet. Simboli të 

mos jetë më i vogël se 250 mm X 250 mm. 

2. Duhet të ketë një panel paralajmërues, të vendosur dukshëm në anën e përparme dhe 

të pasme të automjetit për të treguar transportin e mbetjeve spitalore. Paneli 

paralajmërues i rrezikut (Varianti A ose B më poshtë)  të jetë në pjesën e përparme 

dhe të pasme të automjetit të transportit të mbetjeve spitalore në një pozicion që nuk 

mbulon asnjë dritë, targën ose shënime apo shenja të tjera të kërkuara ligjërisht. Të 

dy variantet janë të pranueshme dhe zgjedhja varet kryesisht nga hapësira në 

dispozicion. 

 

 Specifikimet:  

• Materiali:   pjatë alumini (1-2 mm e trashë)  

• Veshja:   sfond reflektues  

• Ngjyrat:   konturi – i zi  

   sfondi – i verdhë  

   fjalët – të zeza  

• Përmasat:   fjalët ≥ 40 mm në lartësi 

• pjata (Versioni A):  gjatësia ≥ 200 mm; gjerësia ≥ 750 mm  

• pjata (Versioni B): gjatësia ≥ 340 mm; gjerësia ≥ 500 mm  

 

Varianti A        Varianti B 

 

 

 

 

 

3. Të sigurojë kontakt minimal të njeriut me kontenierët e mbetjeve spitalore gjatë 

ngarkim-shkarkimit të tyre.  

4. Të ketë një ndarje midis kabinës së shoferit dhe trupit të automjetit. 

5. Të ketë një sistem të përshtatshëm për sigurimin e ngarkesës gjatë transportit. 

6. Të mbahet i kyçur përveç kur ngarkohet dhe shkarkohet. 

7. Të jetë projektuar dhe ndërtuar në mënyre të tillë që të mos lejojë derdhjet e 

mbetjeve të ngurta dhe të lëngta 

 

CAUTION! 
CLINICAL ËASTE 

 
KUJDES! 

 MBETJE SPITALORE 

CAUTION! CLINICAL ËASTE 
KUJDES!  MBETJE SPITALORE 

Gjithashtu Operatori Ekonomik duhet te realizoje ngarkimin dhe shkarkimin e 

koshave/kontenierëve në dhe nga makina e grumbullimit. Personeli i trajnuar dhe caktuar per 

kete qellim duhet të përdorë veshje të përshtatshme mbrojtëse si doreza, çizme, përparëse dhe 

maskat. 

IV. Dezinfektimin  

Operatori Ekonomik duhet te realizoj densifektimin: 

• Të kontenierëve për magazinimin e përkohshëm të mbetjeve spitalore duhet të 

dezinfektohen para dhe pas çdo terheqje. 

• Mjediseve për magazinimin e përkohshëm te mbetjeve te caktuara nga Autoriteti 

Shendetesor ku realizohet terheqja e konteniereve duhet të dezinfektohen në intervale të 

rregullta. 

 

V. Trajtimin e mbetjeve spitalore dhe asgjesimin final te produktete te trajtimit, sipas 

kerkesave te legjislacionit ne fuqi 

 

Kontraktori, në cilësinë e marrësit të mbetjeve spitalore duhet të jetë i pajisur gjatë gjithë 

kohëzgjatjes së shërbimit me Licencë III 2 B, Leje të Mjedisit të tipit A dhe/ose B sipas kategorise 

se mbetjeve dhe Akt-Miratim Higjieno-Sanitar, sipas kërkesave ligjore në fuqi. 

Trajtimi i mbetjeve spitalore kryhet nga subjektet e licencuar, në impiantet për trajtimin e 

mbetjeve spitalore të rrezikshme, që duhet të jenë të licensuar dhe të respektojnë kërkesat sipas 

legjislacionit në fuqi për lejet dhe licencat. 

Pajisja me leje mjedisore dhe licensë përkatëse e operatorëve ekonomik dhe impianteve për 

trajtimin e mbetjeve është kusht për kualifikimin. Lejet Mjedisore përkatëse duhet të përmbajnë 

të dhëna të detajuara që identifikojnë qartë: metodën e trajtimit, teknologjinë e impianteve, llojin 

dhe tipin e impiantit, vendndodhjen, kapacitetet, ciklet dhe proceset e punës së impianteve. 

A. Trajtimi i mbetjeve spitalore të kryhet me metoda të standartizuara. Proceset bazë për 

trajtimin e mbetjeve spitalore janë si vijon: 

i. termik: ky proces përdor energjinë termike për të shkatërruar patogjenët në mbetje. 

ii. kimik: ky proces përdor dezinfektantë si dioksid klori i tretur, hipoklorit natriumi, acid 

peracetik, solucion gëlqereje, gaz ozoni ose kimikate të thata inorganike (p.sh. pluhur 

oksid kalciumi) për të shkatëruar patogjenët në mbetje. 

iii. mekanik: ky proces përfshin copëtimin, bluarjen, përzierjen dhe ngjeshjen me qëllim 

përmirësimin e shkallës së transferimit të nxehtësisë, depërtimit të avullit dhe kontaktit 

me dezinfektantin kimik si dhe për të zvogëluar vëllimin e mbetjeve, për t’i bërë mbetjet e 

trajtuara të panjohshme ose për të shmangur dëmtimin fizik në rastin e mbetjeve të 

mprehta të trajtuara. Ky proces nuk mund të shkatërrojë patogjenët, por plotëson 

proceset e tjera të trajtimit të mbetjeve spitalore të rrezikshme. 

 

B. Llojet e pranueshme të teknologjive për trajtimin e mbetjeve spitalore 

a. Teknologjitë termike pa djegie 

i. Autoklavat – trajtimi kryhet përmes nxehjes së mbetjeve nga avulli nën presion. 

ii. Sistemet e integruara (ose autoklava të avancuara apo autoklava hibride) - kombinojnë 

trajtimin me avull me procese të tjera mekanike si ngjeshje, copëtim, grirje, para, gjatë 

ose pas trajtimit; 

iii. Trajtimi me nxehtësinë e fërkimit - përdor nxehtësinë e fërkimit të plotësuar nga 

ngrohësit me rezistencë për të nxehur mbeturinat, ndërkohë mbetjet coptohen në kokrriza 

të thata. 

iv. Sistemet e nxehtësisë së thatë – nxehtësia aplikohet pa shtuar avull ose ujë. Mbetjet 

nxehen nëpërmjet përçimit, konveksionit natyror ose të detyruar dhe/ose rrezatimit 

termik. 

b. Teknologjitë kimike 

i. Hidroliza alkaline - shndërron mbetjet patologjike në një tretësirë ujore të 

dekontaminuar.  

c. Teknologjitë me djegie 

i. Inceneratorët – trajtimi bazohet në procesin e oksidimit të thatë dhe temperaturës së lartë 

që kthen mbetjet organike dhe të djegshme në lëndë inorganike dhe të padjegshme dhe që 

rezulton në një reduktim të ndjeshëm të vëllimit dhe peshës së mbetjeve”. 

 

C. Per procesin e trajtimit te mbetjeve spitalore, kontraktori dokumenton dhe regjistron në një 

regjistër të posacëm, minimalisht të dhënat e mëposhtme: 

a. numrin e identifikimit të ciklit të trajtimit; 

b. sasinë ditore, llojin e mbetjeve të trajtuara dhe kodin përkatës sipas katalogut shqiptar të 

mbetjeve; 

c. datën, orën e fillimit dhe mbarimit të ciklit të trajtimit; 

d. temperaturën dhe presionin; 

e. subjektin/vend-depozitimin ku dorëzon për asgjësim tepricat e krijuara nga trajtimi i 

mbetjeve spitalore dhe të dhënat e kontaktit (emër, mbiemër, adresë, nr. telefoni) të 

asgjësuesit të këtyre tepricave të mbetjeve spitalore të trajtuara; 

f. Të dhenat për lejen e mjedisit A dhe/ose B, të licencës III.2.B dhe Kodin Unik të 

asgjësuesit të tepricave të mbetjeve spitalore; 

D. Asgjesimi i tepricave që rezultojnë nga trajtimi i mbetjeve spitalore 

Kontraktori është përgjegjës për tu siguruar për evadimin përfundimtar me asgjesim të tepricave 

që rezultojnë pas trajtimit të mbetjeve spitalore të rrezikshme sipas kërkesave të legjislacionit në 

fuqi. Procesi i asgjesimit të tepricave, mund të realizohet nga vetë Kontraktori, nëse është i 

pajisur me Leje Mjedisore dhe Licensën përkatëse për këtë proces, ose nga subjekte të tjera të 

pajisur me Leje Mjedisore e Licensë përkatëse, me të cilët Kontraktori duhet të ketë kontratë 

aktive ne momentin e dorezimit te ofertave dhe gjatë gjithë kohëzgjatjes së Marrëveshjes Kuadër 

do te jete pergjegjes qe te mundesoje qe ky sherbim te vazhdoje sipas standarteve dhe rregullave 

ne fuqi. 

Tepricat e gjeneruara pas trajtimit të mbetjeve spitalore, që rezultojnë të sterilizuara: 

a) mund të dërgohen për rikuperim në impiantet termike të prodhimit të energjisë; 

b) mund të asgjësohen në impiantet e djegies së mbetjeve urbane ose në impiantet speciale  

c) të djegies së mbetjeve; 

d) nëse nuk ka impiante sipas germës a) dhe b), mund asgjësohen në landfille për mbetjet jo  

e) të rrezikshme.  

 

Tepricat e gjeneruara pas trajtimit të mbetjeve spitalore, që rezultojnë HI 

 

Hiri nga incineratori dhe tepricat e tjera të ngurta të prodhuara, depozitohen në landfille për 

mbetje jo të rrezikshme, nëse testet vërtetojnë se nuk paraqesin rrezik sipas kërkesave të 

legjislacionit në fuqi për mbetjet. Në të kundërt, trajtohen si mbetje të rrezikshme dhe mund të 

depozitohen në landfille për mbetje të rrezikshme, ose të magazinohen nga Kontraktori deri sa të 

kontraktojë landfillin e mbetjeve të rrezikshme, ose në pamundësi të disponueshmërisë së një 

landfilli të mbetjeve të rrezikshme, të realizojë procedurat e nevojshme për eksportin e tyre, dhe 

ti dokumentojë procesin. 

Autoritetit Kontraktor për procesin e asgjësimit të tepricave të mbetjeve spitalore, kur asgjesuesi 

i tyre është i ndryshëm nga Kontraktori, dokumenton dhe regjistrohen në një regjistër 

minimalisht të dhënat e mëposhtme: 

 

a. Të dhënat e kontaktit (emër, mbiemër, adresë, nr. telefoni) të dorëzuesit të mbetjeve 

spitalore; 

b. Llojin e mbetjeve të trajtuara dhe kodin përkatës sipas katalogut shqiptar të mbetjeve; 

c. Sasinë e dorëzuar të tepricave të mbetjeve (në kg); 

d. Datën e dorëzimit; 

e. Numrin e lejes së mjedisit,  numrin e licencës III.2.B dhe Kodin unik të dorëzuesit të 

tepricave të mbetjeve spitalore të trajtuara të dorëzuara për asgjësim; 

 

Në çdo rast të sipërpërmendur mbahet parasysh parashikimi i nenit 44, të ligjit nr.10463, datë 

22.09.2011 “Për menaxhimin e integruar të mbetjeve”, i ndryshuar, për të përjashtuar nga 

depozitimi në landfill mbetjet spitalore të patrajtuara fillimisht në impiante të trajtimit të 

mbetjeve spitalore. 

Ne rast se mbetjet trajtohen jashtë Republikës se Shqipërisë, përvec sa më sipër:  

 

• Operatori Ekonomik duhet te jetë i pajisur me “Leje Mjedisi e Tipit B” (Stacion Transferimi 

Mbetjesh te Rrezikshme);  

Në rast eksporti të këtyre mbetjeve jashtë territorit të RSH, 

• Operatori Ekonomik duhet te jetë i pajisur me lejen e qarkullimit ndërkombëtare dhe licenca 

ADR për transport të mbetjeve të rrezikshme, sipas legjislacionit në fuqi si dhe duke u 

referuar në Konventën e Bazelit;   

• Mbetjet duhet të etiketohen dhe markohen sipas direktivave të ADR “Për transportin 

ndërkombëtar rrugor të mallrave të rrezikshme”, nga personeli i firmës që do të bëjë 

asgjësimin.   

• Transporti do të realizohet pas miratimit të lejes së lëvizjes ndërkufitare nga autoritetet 

përkatëse në Shqipëri dhe në vendin ku do të eksportohen këto mbetje (Autorizim Eksporti).    

• Autorizimet e eksportit për trajtimin e këtyre mbetjeve duhet të jenë të miratuara nga 

Autoritetet Kompetente të të dyja palëve të vendeve dhe do të jenë në përputhshmëri me 

konventën e Bazelit 1989, si dhe rregullores Europiane 1013/2006;   

• Të gjitha dokumentacionet doganore do të jenë përgjegjësi e subjektit.   

 

Përshkrimi i kërkesave të zbatimit të shërbimeve në lidhje me to: 

 

Ne kuader te procesit te Monitorimi për mbetjet, OE pale ne MK , brenda muajit Janar te cdo 

viti, duhet te percjelle prane OQB te dhenat e meposhtme:  

 

a) sasitë vjetore të mbetjeve spitalore te trajtuara ne total dhe sipas rrymave; 

b) shpërndarjen e mbetjeve sipas AK pale ne MK te detajuar sipas rrymave dhe muajve per cdo 

AK; 

c) Sasite e produktit final pas procesit te trajtimit sipas muajve dhe menyres se trajtimit. 

  

III.1.3. Në shtojcën 6, “Formulari i Shërbimeve dhe Grafikut të Ekzekutimit”, autoriteti 

kontraktor ka kërkuar, si më poshtë vijon: 

 

Shërbimi që kërkohet: “Shërbimi i trajtimit dhe asgjesimit të mbetjeve spitalore, për mbulimin e 

nevojave spitalore për një periudhë 36 mujore” - Marrëveshje Kuadër me një operator ekonomik 

- ku të gjitha kushtet janë të përcaktuara - me afat 36 muaj” - me fond limit në total prej 

785,788,138 (shtatëqind e tetëdhjetë e pesë milion e shtatëqind e tetëdhjetë e tetë mijë e njëqind 

e tridhjetë e tetë) Lekë pa TVSH. 

Nr.  

 Kodi per 

cdo rryme 

te 

 Pershkrimi i mbetjeve per cdo 

rryme  

 Menyra e 

trajtimit per cdo 

rryme  

 Sasia totale 

e prashikuar 

per 36 muaj 

mbetjeve  ne kg 

             

1  
 18 01 01  

 Bisturitë, shiringa, instrumenta të 

mprehtë (përveç 18 01 03)  

 grirje, proces 

mekanik, 

ndryshim i formes 

fizike  

                

733,972  

             

2  
 18 01 02  

 Pjesë të trupit e organe, përfshirë 

qeset dhe konservuesit e gjakut dhe 

rezervat e gjakut (përveç 18 01 03)  

 incinerim                  

155,459  

             

3  
 18 01 03:  

  Mbetjet, grumbullimi dhe 

asgjësimi i të cilave kërkon trajtim 

të veçantë për të parandaluar 

infeksionet  

 sterilizim ose 

incinerim               

1,205,768  

             

4  
 18 01 04:  

 Mbetjet,  grumbullimi dhe 

asgjësimi i të cilave nuk kërkon 

trajtim të veçantë për të 

parandaluar infeksionet  (p.sh. 

veshje, hedhurinat e leukoplasteve, 

ndërresat, veshje për të asgjësuar, 

pelena etj.)  

 ndryshim i 

formes fizike ne 

nje proces 

mekanik ose 

riciklim                    

30,375  

             

5  
 18 01 06   

 Kimikate që konsistojnë ose 

përmbajnë substanca të rrezikshme 

si edhe kimikate te tjera pervec tyre.  

 me tretje ose 

incinerim  
                     

1,245  

             

6  
  18 01 07  

 Kimikate te tjera pervec atyre te 

permndura ne 18 01 06  
  

                        

510  

             

7  
 18 01 08  

 Medikamente citostatike dhe 

citotoksike  
 incinerim  

                  

24,314  

             

8  
 18 01 09  

  Medikamente të tjera përveç atyre 

të përmendura në 18 01 08  
 incinerim  

                     

8,649  

TOTAL 

             

2,160,292  

 

 

III.1.4. Në shtojcën 7, “Formulari i Termave të Referencës”, autoriteti kontraktor ka kërkuar, si 

më poshtë vijon: 

 

OBJEKTI DHE QËLLIMI I SHËRBIMEVE: 

Objekti: Menaxhimi i integruar i mbetjeve spitalore për strukturat spitalore sipas ankesit nr.1 

Qëllimi i shërbimit: Realizimi i integruar dhe i përqëndruar i proceseve te grumbullimit, 

transportit, magazinimit të përkohshëm, trajtimit të mbetjeve spitalore si dhe evadimit për 

asgjesim të tepricave që rezultojnë nga trajtimi, me qëllim që i gjithë procesi i menaxhimit të 

mbetjeve spitalore të sigurojë zvogëlimin e rrezikshmërisë së tyre dhe optimizimin e 

grumbullimit, transportit dhe trajtimit të tyre deri në evadimin përfundimtar me asgjësim të 

tepricave. 

DETYRAT: 

Operatori Ekonomik fitues duhet të realizojë shërbimin e menaxhimit të integruar të mbetjeve 

spitalore për seicilën strukturë spitalore – Autoritet Kontraktor (AK), për një periudhë 36 

mujore, sipas kontratave përkatëse të shërbimit që do të lidhen nga këto struktura.  

Elementët përbërës të shërbimit dhe detyrat specifike që duhet të kryhen nga Operatori 

Ekonomik fitues (Kontraktori), janë si vijon: 

1. Hartimi i Planit të Menaxhimit të Mbetjeve Spitalore për AK 

Jo më vonë se 30 ditë nga nënshkrimi i Marrëveshjes Kuadër, Kontraktori në bashkëpunim me 

përfituesin e shërbimit (AK) do të hartojë Planin e Menaxhimit të Mbetjeve Spitalore për të 

gjithë periudhën e Marrëveshjes Kuadër dhe përmban minimalisht informacionin e mëposhtëm: 

a. emrin, adresën dhe numrin e telefonit të personit/personave përgjegjës të AK dhe 

Kontraktorit, për menaxhimin e mbetjeve spitalore; 

b. një përshkrim të mbetjeve spitalore të prodhuara nga AK, duke përfshirë kodin, rrymën, 

emërtimin; 

c. një përshkrim të procedurave për menaxhimin e mbetjeve spitalore që kryhen nga AK: 

grumbullimi i vecantë, ambalazhimi, etiketimi dhe magazinimi i përkohshëm për cdo 

rrymë të mbetjeve spitalore si dhe regjistrimin e mbetjeve spitalore të prodhuara dhe 

dorëzuara tek Kontraktori; 

d. një përshkrim të procedurave për menaxhimin e mbetjeve spitalore që kryhen nga 

Kontraktori 

e. procedurat e emergjencës lidhur me mbetjet spitalore të rrezikshme, regjistrimi dhe 

hetimi i incidenteve në lidhje me to; 

f. masat për zbatimin e planit. 

Plani i Menaxhimit të Mbetjeve Spitalore i hartuar nga Kontraktori, i njoftohet edhe MSHMS. 

2. Sigurimi për Autoritetin Kontraktor i bazës materiale për Mbetjet Spitalore. 

Kontraktori do të jetë përgjëgjës, që gjatë të gjithë periudhës së shërbimit, brenda vlerës së 

shërbimit të kontraktuar dhe sipas nëvojës së AK, të furnizojë AK me bazën materiale të 

nevojshme që do të përdoren nga AK për amballazhimin etiketimin dhe grumbullimin e vecantë 

dhe e mbetjeve spitalore të prodhuara sipas rrymave përkatëse. 

Grumbullimi i vecantë është ndarja në burim nga vetë AK e mbetjeve spitalore të rrezikshme nga 

ato të parrezikshme, dhe të mbetjeve të rrezikshme në rryma të vecanta sipas kodeve të 

paragrafit 18, të VKM nr.402, datë 30.06.2021 "Për miratimin e katalogut të mbetjeve” (Shtojca 

1). Mbetjet spitalore të parrezikshme, që në mënyrë të vullnetshme apo të pavullnetshme 

përzihen me mbetje spitalore të rrezikshme, trajtohen si mbetje të rrezikshme. 

Baza materiale për ambalazhimin e mbetjeve spitalore duhet: 

i. Të mos lejojnë rrjedhjen, të jenë të papërshkueshme ndaj lagështirës dhe të forta për të 

parandaluar grisjen, çarjen apo shpimin në kushte normale përdorimi. 

ii. Të mos ripërdoren nëse janë një përdorimëshe dhe të pastrohen dhe dezinfektohen pas çdo 

përdorimi nëse janë disa përdorimshe apo në rast ndotje me ndonjë mbetje spitalore. 

iii. Të sigurojnë mbyllje të sigurtë, në një mënyrë që të parandalohet derdhja e mbetjeve 

spitalore gjatë transportit. 

iv. Të jenë të padëmtuara dhe pa ndonjë defekt tjetër që mund të cënojnë përdorimin e tyre të 

sigurt.   

Kodi i ngjyrave të bazës materiale për mbetjet spitalore duhet të jenë si më poshtë: 

 

Mbetja (Kodi) Ena mbajtese 

18 01 01 Kuti të posacme për të mprehtat njëpërdorimshe – e verdhë me kapak të 

verdhë, ose te bardhë. Me kapak te kuq ose lejla për të mprehtat të ndotura 

me citotoksike 

18 01 02 Qese të verdha për përdorim nga pavionët, te mbledhura në frigorifer në 

dhomën e magazinimit në kosha plastike shumëpërdorimësh të verdhë. 

18 01 03 Kosh i verdhë një ose shumëpërdorimësh, i pajisur me qese të verdha me 

mbyllje hermetike 

18 01 04 Qese të verdha 

18 01 06 Kuti të posacëm 

18 01 07 Kuti të posacëm 

18 01 08 Kuti të posacme njëpërdorimëshe të kuqe 

18 01 09 Qese të verdha/kuti kartoni të posaçme 

 

Baza materiale për ambalazhimin e mbetjeve spitalore duhet të të plotësojnë kërkesat përkatëse 

të përcaktuara në Specifikimet Teknike. Para magazinimit të përkohshëm nga AK në pritje të 

tërheqjes nga Kontraktori, kontenerët e mbetjeve spitalore të rrezikshme mbyllen dhe etiketohen 

sipas rrymave të vecanta. Materialet etiketuese duhet të vihen në dispozicion nga Kontraktori 

dhe duhet të plotësojnë kërkesat e përcaktuara për to në Specifikimet Teknike.  

Magazinimi i përkohshëm nga AK i mbetjeve spitalore të rrezikshme bëhet në një vend të 

caktuar, që përmbush kërkesat e posacme të përcaktuara në VKM përkatëse dhe të etiketuar 

posacërisht për këtë qëllim. Materialet etiketuese duhet të vihen në dispozicion nga Kontraktori 

dhe duhet të plotësojnë kërkesat e përcaktuara për to në Specifikimet Teknike. 

Nëse AK prodhon mbetje patologjike kodi 18 01 02, Kontraktori duhet te japë në përdorim dhe të 

instaloje frigorifer ne ambientet e magazinimit të përkohshëm të AK me kapacitet të mjaftueshëm 

për nevojat e AK përkatëse dhe temperature  - 18 C per ruajtjen e mbetjeve patologjike deri ne 

momentin e marrjes në dorëzim nga Kontraktori.  

3. Marrja në dorëzim dhe transportimi i Mbetjeve Spitalore 

3.1- Frekuenca  

Frekuenca e tërheqjes dhe marrjes në dorëzim të mbetjeve nga Kontraktori sipas rrymave 

përkatëse do të jetë si vijon: 

Frekuenca e tërheqjes dhe marrjes në dorëzim të mbetjeve nga Kontraktori do të jetë te pakten 

nje here ne muaj, duke u zvogëluar kjo frekuencë në proporcion të zhdrejtë me volumin e 

mbetjeve që prodhohen nga cdo AK.  

Frekuenca e detajuar e tërheqjes, do të përcaktohet në Planin e Menaxhimit të Mbetjeve 

Spitalore që do të hartohet nga Kontraktori. 

Kontraktori në momentin e marrjes në dorëzim duhet të pranojë për transportim vetëm mbetjet 

spitalore që janë ambalazhuar, etiketuar me materialet e dorëzuara nga Kontraktori në 

përputhje me kërkesat e Specifikimeve Teknike, si dhe janë magazinuar nga AK në përputhje me 

kërkesat e VKM të posacme për rregullat e menaxhimit të mbetjeve spitalore. 

Pas verifikimit si më sipër të plotësimit të kërkesave për ambalazhimin, etiketimin e mbetjeve 

spitalore të rrezikshme, si dhe kushtet e magazinimit nga AK, Kontraktori merr në dorëzim 

mbetjet spitalore për t’i transportuar në vendin e trajtimit. 

3.2- Peshimi  

Peshimi i mbetjeve do të kryhet nga një peshore e kolauduar nga Drejtoria e Metrologjisë, që 

duhet të vihet në dispozicion nga ana e Kontraktorit, i cili duhet gjithashtu ta shoqërojë me 

certifikaten e kolaudimit përkatës. Mbetjet e destinuara për tu dorëzuar, do të peshohen në 

praninë e përfaqësuesit të Kontraktorit dhe perfaqesuesit te AK dhe do hartohet proçes-verbali 

për sasinë e peshuar.  

3.3- Dezinfektimi 

Kontenierët  e mbetjeve spitalore të ripërdorshëm dhe kontenierët për magazinimin e 

përkohshëm të mbetjeve spitalore të dezinfektohen pas çdo zbrazjeje. Pas marrjes në dorëzim të 

mbetjeve, nga ana e Kontraktorit do të bëhet dezinfektimi i ambjentit nga ku do të tërhiqen 

mbetjet spitalore të magazinuara prej AK, përfshirë dezienfektimin e frigoriferit dhe ambientit 

perreth kur është rasti.  

3.4- Marrja në dorëzim: 

Dorëzuesi dhe marrësi i mbetjeve spitalore plotësojnë dhe mbajnë nga një kopje të firmosur të 

Dokumentit të Dorëzimit të Mbetjeve (DDM) sipas Shtojcës 1 të VKM nr. 371, datë 11.06.2014 

“Për përcaktimin e rregullave për dorëzimin e mbetjeve të rrezikshme dhe miratimin e 

dokumentit të dorëzimit të mbetjeve të rrezikshme”, i ndryshuar dhe ndryshimeve ligjore që 

mund të ndodhin, dhe kërkesave të tjera të vecanta që mund të parashikohen ne Planin e 

Menaxhimit të Mbetjeve Spitalore.   

3.5- Transportimi 

Transportimi i mbetjeve spitalore kryhet  me mjete të cilat përmbushin dhe respektojnë kërkesat 

dhe  rregullat mbi qarkullimin rrugor, kushtet  higjienike, shëndetësore dhe kushtet mjedisore, 

sipas përcaktimeve të detajuara në Specifikimet Teknike. Mjetet e transportit të mbetjeve 

spitalore të rrezikshme të jenë të pajisur me Akt-Miratimi Higjeno-Sanitar.  

Në rastet kur këto mbetje sipas volumeve përfshihen në aneksin A të ADR-së, mjetet duhet 

gjithashtu të jenë të pajisura me certifikatën e miratimit të mjetit sipas ADR-së, në zbatim të ligjit 

nr. 118/2012, datë 13.12.2012, “Për transportin e mallrave të rrezikshme”. 

Cdo automjet duhet të pastrohet dhe dizinfektohet tërësisht në pjesën e brendshme të trupit të 

automjetit pas çdo dite pune si dhe në rast derdhje ose ndotje me ndonjë mbetje spitalore.  

Automjetet duhet të mos përdoren për qëllim tjetër përveç transportimit të mbetjeve spitalore. 

Gjatë transportimit të mbetjeve spitalore të rrezikshme, automjetet të mbajnë me vete veshje të 

mjaftueshme të sigurinë, pajisje të dekontaminimit dhe pastrimit dhe materiale për trajtimin e 

derdhjeve (p.sh. veshjet mbrojtëse personale, qese plastike dhe kuti të mprehtash rezervë, 

dezinfektues, kokrriza absorbuese, furça, fshesa lecke, lopatë dhe kova. 

4.  Trajtimi i mbetjeve spitalore të rrezikshme 

Kontraktori, në cilësinë e marrësit të mbetjeve spitalore duhet të jetë i pajisur gjatë gjithë 

kohëzgjatjes së shërbimit me Licencë, Leje të Mjedisit dhe Akt-Miratim Higjieno-Sanitar, sipas 

kërkesave ligjore në fuqi. 

Trajtimi i mbetjeve spitalore kryhet nga subjektet e licencuar, në impiantet për trajtimin e 

mbetjeve spitalore të rrezikshme, që duhet të jenë të licensuar dhe të respektojnë kërkesat sipas 

legjislacionit në fuqi për lejet dhe licencat. 

Pajisja me leje mjedisore dhe licensë përkatëse e operatorëve ekonomik dhe impianteve për 

trajtimin e mbetjeve është kusht për kualifikimin. Lejet Mjedisore përkatëse duhet të përmbajnë 

të dhëna të detajuara që identifikojnë qartë: metodën e trajtimit, teknologjinë e impianteve, llojin 

dhe tipin e impiantit, vendndodhjen, kapacitetet, ciklet dhe proceset e punës së impianteve. 

A. Trajtimi i mbetjeve spitalore të kryhet me metoda të standartizuara. Proceset bazë për 

trajtimin e mbetjeve spitalore janë si vijon: 

 

i. termik: ky proces përdor energjinë termike për të shkatërruar patogjenët në mbetje. 

ii. kimik: ky proces përdor dezinfektantë si dioksid klori i tretur, hipoklorit natriumi, acid 

peracetik, solucion gëlqereje, gaz ozoni ose kimikate të thata inorganike (p.sh. pluhur 

oksid kalciumi) për të shkatëruar patogjenët në mbetje. 

iii. mekanik: ky proces përfshin copëtimin, bluarjen, përzierjen dhe ngjeshjen me qëllim 

përmirësimin e shkallës së transferimit të nxehtësisë, depërtimit të avullit dhe kontaktit 

me dezinfektantin kimik si dhe për të zvogëluar vëllimin e mbetjeve, për t’i bërë mbetjet e 

trajtuara të panjohshme ose për të shmangur dëmtimin fizik në rastin e mbetjeve të 

mprehta të trajtuara. Ky proces nuk mund të shkatërrojë patogjenët, por plotëson 

proceset e tjera të trajtimit të mbetjeve spitalore të rrezikshme. 

B. Llojet e pranueshme të teknologjive për trajtimin e mbetjeve spitalore 

a. Teknologjitë termike pa djegie 

i. Autoklavat – trajtimi kryhet përmes nxehjes së mbetjeve nga avulli nën presion. 

ii. Sistemet e integruara (ose autoklava të avancuara apo autoklava hibride) - kombinojnë 

trajtimin me avull me procese të tjera mekanike si ngjeshje, copëtim, grirje, para, gjatë ose 

pas trajtimit; 

iii. Trajtimi me nxehtësinë e fërkimit - përdor nxehtësinë e fërkimit të plotësuar nga ngrohësit me 

rezistencë për të nxehur mbeturinat, ndërkohë mbetjet coptohen në kokrriza të thata. 

iv. Sistemet e nxehtësisë së thatë – nxehtësia aplikohet pa shtuar avull ose ujë. Mbetjet nxehen 

nëpërmjet përçimit, konveksionit natyror ose të detyruar dhe/ose rrezatimit termik. 

b. Teknologjitë kimike 

i. Hidroliza alkaline - shndërron mbetjet patologjike në një tretësirë ujore të 

dekontaminuar.  

 

c. Teknologjitë me djegie. 

i. Inceneratorët – trajtimi bazohet në procesin e oksidimit të thatë dhe temperaturës së lartë 

që kthen mbetjet organike dhe të djegshme në lëndë inorganike dhe të padjegshme dhe që 

rezulton në një reduktim të ndjeshëm të vëllimit dhe peshës së mbetjeve”. 

 

C. Kontraktori dokumenton dhe regjistron në një regjistër të posacëm, minimalisht të dhënat e 

mëposhtme: 

a. numrin e identifikimit të ciklit të trajtimit; 

b. sasinë ditore, llojin e mbetjeve të trajtuara dhe kodin përkatës sipas katalogut shqiptar të 

mbetjeve; 

c. datën, orën e fillimit dhe mbarimit të ciklit të trajtimit; 

d. temperaturën dhe presionin; 

e. subjektin/vend-depozitimin ku dorëzon për asgjësim tepricat e krijuara nga trajtimi i 

mbetjeve spitalore dhe të dhënat e kontaktit (emër, mbiemër, adresë, nr. telefoni) të 

asgjësuesit të këtyre tepricave të mbetjeve spitalore të trajtuara; 

f. Të dhenat për lejen e mjedisit A ose B, të licencës III.2.B dhe Kodin Unik të asgjësuesit të 

tepricave të mbetjeve spitalore; 

 

D. Asgjesimi i tepricave që rezultojnë nga trajtimi i mbetjeve spitalore 

Kontraktori është përgjegjës për tu siguruar për evadimin përfundimtar me asgjesim të tepricave 

që rezultojnë pas trajtimit të mbetjeve spitalore të rrezikshme sipas kërkesave të legjislacionit në 

fuqi. Procesi i asgjesimit të tepricave, mund të realizohet nga vetë Kontraktori, nëse është i 

pajisur me Leje Mjedisore dhe Licensën përkatëse për këtë proces, ose nga subjekte të tjera të 

pajisur me Leje Mjedisore e Licensë përkatëse, me të cilët Kontraktori duhet të ketë kontratë 

aktive ne momentin e dorezimit te ofertave dhe gjatë gjithë kohëzgjatjes së Marrëveshjes Kuadër 

do te jete pergjegjes qe te mundesoje qe ky sherbim te vazhdoje sipas standarteve dhe rregullave 

ne fuqi. 

Tepricat e gjeneruara pas trajtimit të mbetjeve spitalore, që rezultojnë të sterilizuara: 

f) mund të dërgohen për rikuperim në impiantet termike të prodhimit të energjisë; 

g) mund të asgjësohen në impiantet e djegies së mbetjeve urbane ose në impiantet speciale 

të djegies së mbetjeve; 

h) nëse nuk ka impiante sipas germës a) dhe b), mund asgjësohen në landfille për mbetjet jo 

të rrezikshme.  

Tepricat e gjeneruara pas trajtimit të mbetjeve spitalore, që rezultojnë HI 

Hiri nga incineratori dhe tepricat e tjera të ngurta të prodhuara, depozitohen në landfille për 

mbetje jo të rrezikshme, nëse testet vërtetojnë se nuk paraqesin rrezik sipas kërkesave të 

legjislacionit në fuqi për mbetjet. Në të kundërt, trajtohen si mbetje të rrezikshme dhe mund të 

depozitohen në landfille për mbetje të rrezikshme, ose të magazinohen nga Kontraktori deri sa të 

kontraktojë landfillin e mbetjeve të rrezikshme, ose në pamundësi të disponueshmërisë së një 

landfilli të mbetjeve të rrezikshme, të realizojë procedurat e nevojshme për eksportin e tyre, dhe 

ti dokumentojë procesin. 

Autoritetit Kontraktor për procesin e asgjësimit të tepricave të mbetjeve spitalore, kur asgjesuesi 

i tyre është i ndryshëm nga Kontraktori, dokumenton dhe regjistrohen në një regjistër 

minimalisht të dhënat e mëposhtme: 

f. Të dhënat e kontaktit (emër, mbiemër, adresë, nr. telefoni) të dorëzuesit të mbetjeve 

spitalore; 

g. Llojin e mbetjeve të trajtuara dhe kodin përkatës sipas katalogut shqiptar të mbetjeve; 

h. Sasinë e dorëzuar të tepricave të mbetjeve (në kg); 

i. Datën e dorëzimit; 

j. Numrin e lejes së mjedisit,  numrin e licencës III.2.B dhe Kodin unik të dorëzuesit të 

tepricave të mbetjeve spitalore të trajtuara të dorëzuara për asgjësim; 

 

Në çdo rast të sipërpërmendur mbahet parasysh parashikimi i nenit 44, të ligjit nr.10463, datë 

22.09.2011 “Për menaxhimin e integruar të mbetjeve”, i ndryshuar, për të përjashtuar nga 

depozitimi në landfill mbetjet spitalore të patrajtuara fillimisht në impiante të trajtimit të 

mbetjeve spitalore. 

d.  Monitorimi 

 

Autoriteti kontraktor gjatë zbatimit të kontrates së lidhur me OE  fitues është përgjegjës për 

plotësimin e kërkesave për procesin e përzgjedhjes së subjektit të licensuar dhe për monitorimin 

e respektimit të detyrimeve nga OE. Për këtë, subjekti i licensuar i kontraktuar detyrohet t’i 

dorëzojë prodhuesit të mbetjeve, nëse është e mundur në çdo marrje në dorëzim pasardhëse të 

mbetjeve spitalore, por jo më vonë se 2 (dy) muaj nga marrja në dorëzim e tyre, 

dokumentacionin për realizimin e proceseve të menaxhimit të mbetjeve spitalore të kontraktuara. 

III.1.5. Në nenin 2 “Qëllimi” të ligjit 162/2020 “Për Prokurimin Publik”, parashikohet 

shprehimisht se: 

“Qëllim i këtij ligji është: 

a) të rrisë efiçencën dhe efikasitetin në procedurat e prokurimit publik; 

b) të sigurojë mirëpërdorim të fondeve publike dhe të ulë shpenzimet procedurale; 

c) të nxisë pjesëmarrjen e operatorëve ekonomikë në procedurat e prokurimit publik; 

ç) të nxisë konkurrencën ndërmjet operatorëve ekonomikë; 

d) të sigurojë një trajtim të barabartë dhe jodiskriminues për të gjithë operatorët ekonomikë, 

pjesëmarrës në procedurat e prokurimit publik; 

dh) të sigurojë integritet, besim publik dhe transparencë në procedurat e prokurimit publik.” 

 

Ndërkohë në nenin 3 “Parime të përgjithshme” të ligjit 162/2020 “Për Prokurimin Publik”, 

parashikohet shprehimisht se: 

“1. Autoritetet dhe entet kontraktore garantojnë trajtim të barabartë dhe jodiskriminues për  

operatorët ekonomikë, si dhe veprojnë me transparencë e në mënyrë proporcionale. 

2. Autoritetet dhe entet kontraktore nuk duhet të shmangin fushën e zbatimit të këtij ligji ose të 

ngushtojnë në mënyrë artificiale konkurrencën. Konkurrenca konsiderohet se është ngushtuar 

artificialisht kur prokurimi përgatitet me qëllimin për të favorizuar ose dëmtuar në mënyrë të 

padrejtë operatorë ekonomikë të caktuar. 

3. Autoritetet dhe entet kontraktore janë të detyruara të zbatojnë detyrimet e përcaktuara në 

legjislacionin mjedisor, social e të punës dhe në dispozitat e marrëveshjeve dhe konventat 

ndërkombëtare, të ratifikuara në përputhje me Kushtetutën.” 

 

III.1.6. Neni 21 pika 1 “Autoriteti ose enti kontraktor” i ligjit 162/2020 “Për Prokurimin Publik”, 

parashikon shprehimisht se: Autoriteti ose enti kontraktor është përgjegjës për prokurimin në 

përputhje me dispozitat e këtij ligji dhe të akteve nënligjore të nxjerra në zbatim të tij, duke 

garantuar respektimin e parimeve të trajtimit të barabartë, transparencës, konkurrencës dhe 

mosdiskriminimit, të parashikuara në këtë ligj. 

 

III.1.7. Në nenin 77 “Kërkesat për kualifikim” i ligjit 162/2020 “Për Prokurimin Publik” 

parashikon shprehimisht se:  Autoritetet ose entet kontraktore përcaktojnë kërkesat për 

kualifikim për operatorët ekonomikë bazuar në: 

a) përshtatshmërinë për të kryer veprimtarinë profesionale; 

b) gjendjen ekonomike dhe financiare; 

c) aftësinë teknike dhe profesionale. 

Kërkesat kufizohen vetëm në ato që janë të përshtatshme për të garantuar që një kandidat ose 

ofertues të ketë kapacitetet juridike, financiare dhe aftësitë teknike e profesionale për të zbatuar 

kontratën që do të jepet. Të gjitha kërkesat duhet të kenë lidhje dhe të jenë proporcionale me 

objektin e kontratës. 

2. Për sa i përket përshtatshmërisë për të kryer një veprimtari profesionale, autoritetet ose entet 

kontraktore mund të kërkojnë që operatorët ekonomikë të regjistrohen në një nga regjistrat 

profesionalë ose tregtarë. 

Në procedurat e prokurimit për shërbime, ku është e nevojshme që operatorët ekonomikë të kenë 

një autorizim të veçantë ose të jenë anëtarë të një organizate të veçantë për të kryer shërbimin në 

fjalë në shtetin e tyre të origjinës, autoriteti ose enti kontraktor mund t'u kërkojë atyre të 

vërtetojnë se e kanë këtë autorizim ose anëtarësim. 

3. Në lidhje me situatën ekonomike dhe financiare, autoritetet ose entet kontraktore mund të 

vendosin kërkesa që garantojnë se operatorët ekonomikë kanë kapacitetin e nevojshëm ekonomik 

dhe financiar për të zbatuar kontratën. 

Për këtë qëllim autoritetet ose entet kontraktore mund të kërkojnë në veçanti që operatorët 

ekonomikë të kenë një xhiro vjetore minimale të caktuar. Gjithashtu, autoritetet ose entet 

kontraktore mund të kërkojnë që operatorët ekonomikë të japin informacione në bilancet e tyre 

vjetore që të tregojnë raportet ndërmjet aktivit dhe pasivit. 

Xhiroja vjetore minimale që kërkohet nga operatorët ekonomikë nuk mund të tejkalojë dyfishin e 

vlerës së parashikuar të kontratës. 

Kur një kontratë ndahet në lote, ky nen zbatohet për çdo lot individual. Megjithatë, autoriteti ose 

enti kontraktor mund të përcaktojë xhiron vjetore minimale që u kërkohet operatorëve, duke iu 

referuar grupeve të loteve, në rast se ofertuesi i suksesshëm merr disa lote që duhet të zbatohen 

në të njëjtën kohë. 

Në rastin e kontratave që bazohen në një marrëveshje kuadër, kërkesa për xhiron minimale 

llogaritet mbi bazën e përmasave maksimale të kontratave specifike që do të zbatohen në të 

njëjtën kohë ose, kur përmasat nuk dihen, mbi bazën e vlerës së parashikuar të marrëveshjes 

kuadër. 

4. Në lidhje me aftësitë teknike dhe profesionale, autoritetet ose entet kontraktore mund të 

vendosin kërkesa që garantojnë se operatorët ekonomikë zotërojnë burimet e nevojshme 

njerëzore e teknike, si dhe përvojën e nevojshme për të zbatuar kontratën sipas një standardi të 

përshtatshëm cilësie. 

Autoritetet ose entet kontraktore, në veçanti, mund të kërkojnë që operatorët ekonomikë të kenë 

një nivel të mjaftueshëm përvoje që vërtetohet nga referenca të përshtatshme nga kontratat e 

zbatuara në të shkuarën. 

Aftësia profesionale e operatorëve ekonomikë për të ofruar shërbimin, punën, mallin vlerësohet 

në lidhje me aftësitë organizative, reputacionin dhe besueshmërinë, përvojën e duhur, si dhe 

personelin e nevojshëm për të zbatuar kontratën, siç është përshkruar nga autoriteti ose enti 

kontraktor në njoftimin e objektit të kontratës. 

5.Autoritetet ose entet kontraktore përcaktojnë në njoftimin e kontratës ose në ftesën për 

shprehje interesi kriteret e përzgjedhjes, si dhe dokumentet konkrete që duhet të paraqesin 

operatorët ekonomikë për përmbushjen e këtyre kritereve. 

 

III.1.8. Në nenin 41 pika 4 germa ç) “Kërkesa të veçanta për kontratat e shërbimeve” të 

Vendimit të Këshillit të Ministrave nr. 285, datë 19.05.2021 “Për miratimin e rregullave të 

prokurimit publik”, i ndryshuar, parashikohet shprehimisht se: 

Për të provuar përshtatshmërinë për të kryer veprimtarinë profesionale, kapacitetet teknike dhe 

profesionale, autoriteti/enti kontraktor kërkon:  

a) licenca profesionale për realizimin e shërbimeve, objekt i kontratës, të lëshuara nga 

autoritetet kompetente shtetërore; dhe /ose  

b) një listë të personelit kryesor, të nevojshëm për të zbatuar objektin e prokurimit dhe/ose 

komponentët e saj. Lista e personelit kryesor duhet të përfshijë CV-të e tyre dhe licencat 

profesionale, kur kanë të tilla sipas legjislacionit pёrkatёs; dhe/ose 

c) fuqinë punëtore të operatorit ekonomik të nevojshëm për ekzekutimin e objektit të prokurimit; 

dhe/ose  

ç) mjetet dhe pajisjet teknike që ka në dispozicion apo që mund t’i vihen në dispozicion 

operatorit ekonomik për të përmbushur kontratën. 

d) Në rastin e procedurës së prokurimit “Shërbim konsulence”, stafi i angazhuar të paraqesë 

deklaratë disponueshmërie për kryerjen e shërbimeve që ka marrë përsipër të realizojë.;  

 

III.1.9. Në Ligjin Nr 9537, datë 18.05.2006, “Për Administrimin e Mbetjeve të Rrezikshme”, në 

nenin 1 “Qëllimi”, parashikohet shprehimisht: 

Ky ligj ka për qëllim të përcaktojë normat, që rregullojnë administrimin e sigurt të mbetjeve të 

rrezikshme, grumbullimin, transportin, ruajtjen e përkohshme, përpunimin, trajtimin, asgjësimin, 

importimin dhe eksportimin e tyre. 

 

III.1.10. Në Ligjin Nr 9537, datë 18.05.2006, “Për Administrimin e Mbetjeve të Rrezikshme”, në 

nenin 2 “Përkufizime”, parashikohet shprehimisht: 

Në kuptim të këtij ligji, termat e mëposhtëm kanë këtë kuptim: 

“Mbetje të rrezikshme” nënkupton çdo substancë apo objekt, i përfshirë në listën e miratuar me 

vendimin e Këshillit të Ministrave, në zbatim të nenit 3 të ligjit nr.9010, datë 13.2.2003 “Për 

administrimin mjedisor të mbetjeve të ngurta”, të cilën zotëruesi e shkarkon, e ka si qëllim apo 

nevojë ta shkarkojë, që mund të shkaktojë rrezik të veçantë ose dëmtim për shëndetin apo 

mjedisin, për shkak të vetive kimike ose karakteristikave të tjera, të përcaktuara në aneksin 1 që i 

bashkëlidhet këtij ligji. 

“Asgjësim” është çdo veprim i parashikuar në aneksin II të këtij ligji, që ka si qëllim t’i kthejë 

mbetjet në të padëmshme dhe/ose t’i depozitojë përfundimisht. 

 

III.1.11. Në Ligjin Nr 9537, datë 18.05.2006, “Për Administrimin e Mbetjeve të Rrezikshme”, në 

nenin 15 “Kushtet e lejes mjedisore për sheshin e mbetjeve të rrezikshme”, parashikohet 

shprehimisht: 

1. Leja mjedisore për sheshin e mbetjeve të rrezikshme kërkon plotësimin e këtyre kushteve: 

a) përcaktimin e saktë të kategorive të këtyre mbetjeve që mund t'i nënshtrohen rikuperimit apo 

asgjësimit në sheshin përkatës;  

b) përcaktimin e projektit teknik, të ndërtimit, të operacioneve të punës dhe të mirëmbajtjes së 

sheshit; 

c) përshkrimin e përdorimit të pajisjeve të veçanta dhe të projektit teknik, të ndërtimit, 

operacioneve të punës dhe të mirëmbajtjes së këtyre pajisjeve për rikuperimin apo asgjësimin në 

sheshin përkatës; 

ç) regjistrimin dhe identifikimin e të gjitha mbetjeve që vijnë në shesh; 

d) ndalimin e përzierjes së kategorive të ndryshme të këtyre mbetjeve apo të përzierjes së tyre me 

mbetje të parrezikshme, me përjashtim të rasteve kur një gjë e tillë është autorizuar shprehimisht 

në leje për të përmirësuar sigurinë e proceseve të rikuperimit apo të asgjësimit; 

dh) përshkrimin e proceseve të ndarjes dhe/ose përpunimit, të cilave u nënshtrohen mbetjet e 

rrezikshme para rikuperimit apo asgjësimit të tyre; 

e) ruajtjen, për të paktën 5 vjet, të të dhënave të hollësishme për vëllimin, natyrën, origjinën dhe 

mënyrën e rikuperimit apo asgjësimit të mbetjeve; 

ë) ruajtjen, për të paktën 5 vjet, të të dhënave të hollësishme për natyrën dhe vëllimin e 

substancave, preparateve dhe produkteve të tjera, të gjeneruara gjatë rikuperimit apo asgjësimit 

dhe që largohen nga sheshi i mbetjeve; 

f) paraqitjen periodike te ministri të informacionit për llojin e përcaktuar në shkronjat "e" dhe 

"ë" të këtij neni; 

g) monitorimin dhe raportimin e veprimtarive të lejuara nga mbajtësi i lejes. 

2. Përveç kërkesave të pikës 1 të këtij neni, leja mjedisore për sheshin e mbetjeve të rrezikshme 

duhet të plotësojë edhe: 

a) kushte të tjera të përgjithshme, të përcaktuara në vendimet e miratuara nga Këshilli i 

Ministrave për operacionet e rikuperimit apo të asgjësimit në sheshe të tilla; 

b) kushte të tjera të përgjithshme, të përcaktuara në vendimet e miratuara nga Këshilli i 

Ministrave për rikuperimin apo asgjësimin e llojeve të ndryshme të mbetjeve; 

c) kushte të tjera të veçanta, të përfshira në leje, që synojnë zbatimin e nenit 4 të këtij ligji. 

3. Leja mjedisore për sheshin është në fuqi deri kur dorëzimi i saj pranohet nga ministri, në 

përputhje me nenin 16 të këtij ligji. 

 

III.1.12. Në Vendimin e Këshillit të Ministrave Nr. 798, datë 29.09.2010 “Për miratimin e 

rregullores për administrimin e mbetjeve spitalore”, në Kreun I, pika 1 dhe 2 “Qëllimi dhe 

Objekti”, parashikohet shprehimisht: 

 

“Kjo rregullore përcakton procedurat, rregullat dhe standardet teknike për administrimin e 

mbetjeve spitalore me qëllim mbrojtjen e shëndetit publik dhe të mjedisit”. 

a) “Mbetje spitalore” janë mbetjet e krijuara nga prodhuesit e mbetjeve, ku përfshihen: mbetjet 

e rrezikshme dhe jo të rrezikshme, të cilat renditen në paragrafin 18 të vendimit nr.99, datë 

18.2.2005 të vendimit të Këshillit të Ministrave “Për miratimin e Katalogut Shqiptar të 

Klasifikimit të Mbetjeve”. 

k) “Mbetje e rrezikshme" përfshijnë mbeturinat e infektuara, patologjike, shpuese, farmaceutike, 

toksike, kimike dhe radioaktive, ujin dhe tretës të infektuar”. 

 

III.1.13. Në Vendimin e Këshillit të Ministrave Nr. 798, datë 29.09.2010 “Për miratimin e 

rregullores për administrimin e mbetjeve spitalore”, në Kreun I, pika 3 “Fusha e veprimit”, 

parashikohet shprehimisht: 

 

Kjo rregullore zbatohet nga të gjithë personat fizikë e juridikë, publikë e privatë, vendas dhe të 

huaj: - veprimtaritë e të cilëve krijojnë mbetje spitalore; - kur janë zotërues të mbetjeve, të 

licencuar për grumbullimin, ruajtjen, depozitimin, transportimin, riciklimin, përpunimin dhe 

asgjësimin e mbetjeve spitalore. 

 

III.1.14. Në Vendimin e Këshillit të Ministrave Nr. 798, datë 29.09.2010 “Për miratimin e 

rregullores për administrimin e mbetjeve spitalore”, në shtojcën 5 “Standardet Teknike për 

Incenerimin dhe Autoklavimin e Mbetjeve Spitalore”, parashikohet shprehimisht: 

 

Standardet teknike për incenerimin e mbetjeve spitalore përfshijnë standardet e përcaktuara në 

tabelën 6.1 “Krematori” të vendimit të Këshillit të Ministrave nr.435, datë 12.9.2002 “Për 

miratimin e normave të shkarkimeve në ajër në Republikën e Shqipërisë”. Ndalohet djegia e 

mbetjeve të rrezikshme në impiante me fuqi kalorifike më të vogël se 350 KW.  

Inceneratorët që përdoren për trajtimin e mbetjeve spitalore, duhet të jenë të pajisur me siguresa 

ose pajisje të tjera kontrolli, për të ndaluar funksionimin e impiantit djegës nëse nuk janë 

plotësuar kushtet e përcaktuara në paragrafin e mësipërm 8.10. Në rast se arrihet një 

temperaturë më e ulët, impianti duhet të jetë i pajisur me djegës ndihmës, të cilët, duke mos 

llogaritur sasinë e nxehtësisë së mbetjeve, janë në gjendje të mbajnë në mënyrë të pavarur një 

temperaturë minimale prej 700°C. Përgjegjësi i inceneratorit përgjigjet për:  

- Monitorimin dhe regjistrimin e vazhdueshëm të dhomave primare dhe sekondare të djegies;  

- Ruajtjen e të dhënave të monitorimeve të kryera për një periudhë shtatëvjeçare. Të gjitha 

mbetjet spitalore që mund të digjen, duhet të shndërrohen nga inceneratori në hi që nuk përkon 

me formën e mbetjeve para djegies. Ky hi që rezulton nga djegia, të paktën një herë çdo tre muaj 

analizohet duke përdorur përzierje kampionaturash të rastit për përmbajtjen e karbonit organik 

total dhe çdo vit analizohet për përmbajtjen e plumbit, merkurit, kaliumit dhe metaleve të rënda. 

Hiri që rezulton nga djegia nuk duhet të ketë më shumë se 5% karbon (minimalisht 95% djegie).  

Mbetja nga djegia ose hiri që përftohet nga procesi i trajtimit të mbetjeve spitalore është mbetje 

e ngurtë dhe asgjësohet në përputhje me nenin 21 të ligjit nr.9010, datë 13.2.2003 “Për 

administrimin mjedisor të mbetjeve të ngurta”.  

Procesi i sterilizimit nëpërmjet autoklavimit duhet të përfshijë në të njëjtin moment procesin e 

reduktimit volumor dhe të sterilizimit të mbetjeve spitalore. Sterilizimi duhet të bëhet me avull në 

temperaturën jo më të vogël se 130°C dhe në presionin jo më të vogël se 1.1 bar. 

 

III.1.15. Në Vendimit të Këshillit të Ministrave Nr. 798, datë 29.09.2010 “Për miratimin e 

rregullores për administrimin e mbetjeve spitalore”, në Kreun IV, “Leja Mjedisore dhe Akt 

Miratimi Higjeno – Sanitar”, parashikohet shprehimisht: 

10.1. Grumbullimi, transportimi, përpunimi dhe asgjësimi i mbetjeve spitalore kryhen nga 

organet kompetente shtetërore, personat juridikë publikë, si dhe personat fizikë apo juridikë 

privatë, që janë pajisur me lejen përkatëse për ushtrimin e kësaj veprimtarie. 

10.2. Leja e veprimtarisë së mësipërme është e vlefshme në shkallë vendi dhe miratohet nga 

Ministri i Mjedisit, Pyjeve dhe Administrimit të Ujërave. 

10.3. Inspektorati Sanitar Shtetëror, pas ekspertimit higjieno-shëndetësor, lëshon aktmiratim 

higjieno-sanitar për ushtrimin e veprimtarisë. 

 

III.1.16. Në Ligjin Nr. 8934, datë 05.09.2002, “Për Mbrojtjen e Mjedisit”, i ndryshuar në nenin 1 

“Qëllimi”, parashikohet shprehimisht: 

 

1. Ky ligj rregullon marrëdhëniet ndërmjet njeriut dhe mjedisit, mbron përbërësit e mjedisit dhe 

proceset mjedisore, siguron kushtet materiale për zhvillimin e qëndrueshëm, duke plotësuar 

kuadrin e nevojshëm për zbatimin e kërkesës kushtetuese për një mjedis ekologjikisht të pastër. 

2. Ligji synon: 

a) përdorimin racional të mjedisit dhe kufizimin e shkarkimeve e të ndotjeve në të, parandalimin 

e dëmtimit të tij, rehabilitimin dhe shëndoshjen e mjedisit të dëmtuar; 

b) përmirësimin e kushteve mjedisore, që lidhen me cilësinë e jetës dhe mbrojtjen e shëndetit të 

njeriut; 

c) ruajtjen dhe mirëmbajtjen e burimeve natyrore, të përtëritshme dhe të papërtëritshme, 

administrimin racional dhe të frytshëm të tyre; 

ç) bashkërendimin e veprimtarive shtetërore për të përmbushur kërkesat për mbrojtjen e 

mjedisit; 

d) bashkëveprimin ndërkombëtar në fushën e mjedisit; 

dh) nxitjen dhe pjesëmarrjen e publikut në veprimtaritë për mbrojtjen e mjedisit; 

e) bashkërendimin e zhvillimit ekonomik dhe shoqëror të vendit me kërkesat e zhvillimit të 

qëndrueshëm; 

ë) ngritjen dhe forcimin e rrjetit institucional të mbrojtjes së mjedisit në nivel qendror dhe 

vendor. 

 

III.1.17. Në Ligjin Nr. 8934, datë 05.09.2002, “Për Mbrojtjen e Mjedisit”, i ndryshuar në nenin 2 

“Fusha e zbatimit të ligjit”, parashikohet shprehimisht: 

Mbrojtja e mjedisit nga ndotja dhe dëmtimi përbën përparësi kombëtare dhe është e detyrueshme 

për të gjitha organet shtetërore, personat fizikë dhe juridikë, vendas e të huaj, që ushtrojnë 

veprimtarinë e tyre në territorin e Republikës së Shqipërisë 

 

III.1.18. Në Ligjin Nr. 8934, datë 05.09.2002, “Për Mbrojtjen e Mjedisit”, i ndryshuar në nenin 2 

“Përkufizimi i termave”, parashikohet shprehimisht: 

“Mbetje” janë lëndët, objektet ose pjesë të tyre, që përcaktohen nga autoriteti përgjegjës, të cilat 

nuk përdoren më ose që pronari do t’i largojë. Mbetjet vlerësohen si të tilla, për sa kohë që 

materialet e nxjerra prej tyre ose energjia e prodhuar nuk përfshihet në procesin e prodhimit. 

“Mbetje të rrezikshme” janë mbeturinat toksike gërryese, ngacmuese, shpërthyese, të 

përflakshme, kancerogjene, infektive dhe radioaktive, që kanë vetinë të prishin gjendjen natyrore 

të ujit, tokës dhe ajrit, me pasoja negative për shëndetin e njeriut dhe për ekosistemet natyrore. 

 

III.1.19. Në Ligjin Nr. 10463, datë 22.09.2011, “Për Menaxhimin e Integruar të Mbetjeve”, i 

ndryshuar në nenin 3 “Përkufizime”, parashikohet shprehimisht: 

 

“Asgjësim” është çdo operacion që nuk është rikuperim edhe kur operacioni ka si pasojë 

dytësore rikuperimin e substancave ose të energjisë. Lista e operacioneve të asgjësimit 

përcaktohet në shtojcën 1 bashkëlidhur këtij ligji. 

 

“Dokument transferimi” është dokumenti që shoqëron çdo transfertë të mbetjeve  të 

parrezikshme, sipas nenit 20 të këtij ligji.  

 

“Impiant incinerimi” është çdo pajisje dhe njësi teknike, e palëvizshme ose e lëvizshme, që 

përdoret për trajtimin termik të mbetjeve, që e rikuperon ose jo nxehtësinë që krijohet nga 

djegia. Këtu përfshihet incinerimi i mbetjeve me oksidim, si dhe procese të tjera të trajtimit 

termik, si piroliza, gazifikimi ose proceset e plazmës, pas të cilave substancat, që përftohen nga 

trajtimi, incinerohen. Ky përkufizim mbulon vendndodhjen dhe të gjithë impiantin e incinerimit, 

përfshirë të gjitha linjat e incinerimit, vendin e pranimit të mbetjeve, të magazinimit, impiantet e 

paratrajtimit në vend, sistemet e furnizimit me mbetje, lëndë djegëse dhe ajër, bojlerët, impiantet 

për trajtimin e gazrave të shkarkimit, impiantet për trajtimin ose magazinimin në vend të 

tepricave të mbetjeve dhe ujërave të përdorura, pajisjet e oxhaqeve dhe sistemet e kontrollit të 

operacioneve të incinerimit,  të regjistrimit dhe të monitorimit të  kushteve të incinerimit. 

 

“Lendfill” është fusha e asgjësimit të mbetjeve të ngurta mbi ose nën tokë, përfshirë: 

a) një vend ku mbetjet asgjësohen brenda territorit të impiantit që i ka krijuar, siç është rasti i 

lendfillit ku krijuesi i mbetjeve i asgjëson mbetjet e veta në vendin e prodhimit;   

b) një vend të përhershëm që përdoret për ruajtjen e përkohshme, zakonisht për më shumë se një 

vit, të mbetjeve me përjashtim të: 

i) impianteve ku mbetjet shkarkohen për t’u përgatitur për t’u transportuar më pas për 

rikuperim, trajtim apo asgjësim diku tjetër;   

ii) vendeve ku mbetjet ruhen për një periudhë kohe jo më të gjatë se tre vjet përpara se të 

rikuperohen ose të trajtohen; 

iii) vendet ku mbetjet ruhen për një periudhë kohe jo më të gjatë se një vit përpara asgjësimit të 

tyre.  

 

“Mbetje të rrezikshme” janë ato mbetje që shfaqin një ose më shumë nga vetitë e rrezikshme, të 

listuara në shtojcën 3, bashkëlidhur këtij ligji. 

 

III.1.20. Në Ligjin Nr. 10463, datë 22.09.2011, “Për Menaxhimin e Integruar të Mbetjeve”, i 

ndryshuar në nenin 43 “Kategoritë e lendfilleve”, parashikohet shprehimisht: 

 

1. Lendfillet klasifikohen në tri kategori:  

a) lendfille për mbetjet e rrezikshme;  

b) lendfille për mbetjet jo të rrezikshme;  

c) lendfille për mbetjet inerte. 

2. Mbetjet çohen në lendfill vetëm nëse i janë nënshtruar trajtimit. 

3. Lendfillet e mbetjeve të rrezikshme përdoren për ato mbetje të rrezikshme që plotësojnë 

kriteret e pranimit në lendfillet e mbetjeve të rrezikshme, të përcaktuara në pikën 6 të këtij neni.  

4. Lendfillet për mbetjet jo të rrezikshme përdoren vetëm për: 

a) mbetjet bashkiake;  

b) mbetjet jo të rrezikshme të çdo origjine tjetër, të cilat plotësojnë kriteret përkatëse të pranimit, 

të përcaktuara në pikën 6 të këtij neni; 

c) mbetjet e rrezikshme joreaktive, të qëndrueshme, me veti lëngëzuese, ekuivalente me mbetjet jo 

të rrezikshme, të referuara në shkronjën “b” të kësaj pike, dhe që plotësojnë kriteret përkatëse të 

pranimit, të përcaktuara sipas pikës 6 të këtij neni. Këto mbetje të rrezikshme nuk depozitohen në 

parcelat e destinuara për mbetjet jo të rrezikshme të biodegradueshme. 

5. Lendfillet për mbetjet inerte përdoren vetëm për mbetjet inerte. 

6. Këshilli i Ministrave, me propozimin e ministrit dhe të ministrit përgjegjes për punët publike, 

miraton kërkesat për llojet e mbetjeve që pranohen në kategoritë e ndryshme të lendfilleve. 

7. Këshilli i Ministrave, me propozimin e ministrit dhe të ministrit përgjegjës për punët publike, 

miraton kushtet për ndërtimin e kategorive të lendfilleve. 

 

III.1.21. Në Ligjin Nr. 10 081, datë 23.2.2009 “Për Licencat, Autorizimet dhe lejet në republikën 

e Shqipërisë”, i ndryshuar në seksionin 3 “Titulli I Licencës/Autorizimit/Lejes dhe Lëshimi I Tij”, 

neni 23 “Përmbajtja e titullit të licencës/autorizimit/lejes” parashikohet shprehimisht: 

 

1. Licenca/autorizimit/leja lëshohet në bazë të formularëve të miratuar, që përbëjnë titullin e saj.  

2. Titulli përmban, të paktën, këto të dhëna:  

a) emrin dhe stemën e QKB-së;  

b) serinë, numrin dhe datën e miratimit dhe të hyrjes në fuqi;  

c) të dhënat për identifikimin e titullarit;  

ç) llojin e veprimtarisë, veprimit apo të së mirës publike dhe të përdorimit të saj;  

d) vendin ku ushtrohet veprimtaria, kryhet veprimi apo përdoret e mira (nëse është përcaktuar si 

e dhënë e nevojshme për kategorinë/nënkategorinë);  

dh) kufizimet në ushtrimin e veprimtarisë, në kryerjen e veprimit apo në përdorimin e së mirës 

publike (nëse ka);  

e) afatin e vlefshmërisë;  

ë) nënshkrimin e përfaqësuesit të autorizuar të QKB-së dhe vulën përkatëse të institucionit;  

f) të dhëna të tjera specifike, sipas kategorisë/nënkategorisë;  

g) aneksin.  

3. Aneksi përmban të gjitha detyrimet specifike apo të përgjithshme, sipas legjislacionit në fuqi, 

që duhet të respektojë titullari gjatë të gjithë periudhës së vlefshmërisë së saj. 

 

III.1.22. Në Ligjin Nr 10448, datë 14.07.2011, “Për Lejet e Mjedisit”, i ndryshuar në nenin 1 dhe 

2 “Qëllimi dhe Objekti”, parashikohet shprehimisht: 

“Ky ligj ka për qëllim parandalimin, pakësimin dhe mbajtjen nën kontroll të ndotjes së 

shkaktuar nga disa kategori veprimtarish, në mënyrë që të arrihet një nivel i lartë i mbrojtjes së 

mjedisit në tërësi, shëndetit të njeriut dhe cilësisë së jetës”. 

Ky ligj përcakton: 

a) rregullat për lejimin e zhvillimit të disa veprimtarive që shkaktojnë ndotje të mjedisit në 

Republikën e Shqipërisë; 

b) masat e parashikuara për parandalimin e kësaj ndotjeje dhe, kur kjo nuk është e mundur, 

masat për pakësimin e shkarkimeve të tyre të gazta, të lëngëta e të ngurta në ajër, ujë e tokë.  

III.1.23. Në neni 4 “Sistemi i lejeve të mjedisit” të Ligjin Nr 10448, datë 14.07.2011, “Për Lejet e 

Mjedisit”, i ndryshuar parashikohet shprehimisht: 

“1. Në përputhje me ligjin nr. 10431, datë 9.6.2011 “Për mbrojtjen e mjedisit”, krijohet një 

sistem prej tri nivelesh të lejeve të mjedisit, të tipit A, B e C, si më poshtë: 

a) leja e mjedisit e tipit A është  e detyrueshme për kryerjen e veprimtarive të kategorisë A, lista 

dhe pragjet përkatëse të të cilave janë përcaktuar në shtojcën 1/A të këtij ligji;  

b) leja e mjedisit e tipit B është  e detyrueshme për kryerjen e veprimtarive të kategorisë B, lista 

dhe pragjet përkatese të të cilave janë përcaktuar në shtojcën 1/B të këtij ligji;  

c) leja e mjedisit e tipit C është  e detyrueshme për kryerjen e veprimtarive të kategorisë C, lista 

dhe pragjet përkatese të të cilave janë përcaktuar në shtojcën 1/C të këtij ligji.” 

 

III.1.24. Në shtojcën 1 “Lejet e mjedisit të tipave A, B dhe C në varësi të kapacitetit prodhues 

kufi” të Ligjin Nr 10448, datë 14.07.2011, “Për Lejet e Mjedisit”, i ndryshuar përcaktohet: 

”Kur një operator kryen veprimtari të ndryshme nën të njëjtin nëntitull si më poshtë dhe nën të 

njëjtin nëntitull si më poshtë dhe në të njëjtin instalim ose në të njëjtën vendndodhje, kapacitetet 

e këtyre veprimtarive mblidhen bashkë. Nqs nuk përcaktohet ndryshe, në tabelën e mëposhtme, 

kapaciteti kufi nënkupton kapacitetin e plotë prodhues të asaj veprimtarie, pavarësisht nga fakti 

nëse ai shfrytëzohet plotësisht apo jo. 

 

III.1.25. Në aneksin 2 të VKM Nr. 538, datë 26.5.2009 “Për Licencat dhe Lejet që trajtohen nga 

apo nëpërmjetë qendrës Kombëtare të Licencimit dhe disa rregullime të tjera nënligjore të 

Përbashkëta”, Fusha III “Mjedisi dhe Burimet Mjedisore Bazë”, Kategoria III.1 “Për Ndikimin 

në Mjedis”, i ndryshuar parashikohet shprehimisht: 

1. Lejet mjedisore të përcaktuara në 34 pika 5 e ligjit nr.8934, datë 5.9.2002 “Për mbrojtjen e 

mjedisit”, i ndryshuar bëjnë pjesë në kategorinë III.1 të shtojcës së ligjit nr.10 081, datë 

23.2.2009 “Për licencat, autorizimet dhe lejet në Republikën e Shqipërisë”. 

2. Lejet e ndikimit në mjedis ndahen në tre nënkategori si vijon: 

a) “Leje e thjeshte mjedisore” me kodin III.1.A; 

b) “leje mjedisore” me kodin III.1.B; 

c) “leje e integruar mjedisore” me kodin III.1.C. 

3. Emërtimi në pikën 2.a zëvendëson emertime “autorizim mjedisor” dhe “pëlqim mjedisor” që 

përdoren para fillimit të zbatimt të këtij vendimi sipas pikës 7 më poshtë. 

4. Leja e nënkategorive A, B, C, trajtohen sipas grupit III. Dokumentet provuese e shoqëruese që 

dorëzohen nga kërkuesi, kuptimi i llojit të veprimtarive dhe i ndikimit të tyre në mjedis, 

institucioni tjetër, procedura e shqyrtimit të kërkesë prej tij dhe afatet për t’iu përgjigjur QKL-së 

për një kërkesë që ka kaluar fazën e parë nga QKL, për nënkategoritë A, B, C janë ato 

respektivet e përcaktuara nga ligji nr.8934, datë 5.9.2002 “Për Mbrojtjen e Mjedisit”, i 

ndryshuar, dhe aktet nën/ligjore në zbatim të tij. 

5. Lejimi sipas këtij vendimi fillon më datë 1.10.2009. 

masat për pakësimin e shkarkimeve të tyre të gazta, të lëngëta e të ngurta në ajër, ujë e tokë.  

 

III.1.26. Në aneksin 2 të VKM Nr. 538, datë 26.5.2009 “Për Licencat dhe Lejet që trajtohen nga 

apo nëpërmjetë qendrës Kombëtare të Licencimit dhe disa rregullime të tjera nënligjore të 

Përbashkëta”, Fusha III “Mjedisi dhe Burimet Mjedisore Bazë”, Kategoria III.2 “Shërbime 

Ekspertize dhe/ose Profesionale Lidhur me Ndikimin në Mjedis”, i ndryshuar parashikohet 

shprehimisht: 

I. Ndarja e Kategorive dhe rregulla të Përgjithshme 

1. Veprimtaria e “shërbimeve të ekspertizës dhe/ose profesionale lidhur me ndikimin në mjedis ” 

është kategoria III.2 e shtojcës së ligjit nr.10 081, datë 23.2.2009 “Për licencat, autorizimet dhe 

lejet në Republikën e Shqipërisë”12[12]. 

2. Kategoria e kësaj veprimtarie ndahet në dy nënkategori si vijon: 

a) “veprimtaritë e ekspertizës lidhur me ndikimin në mjedis” me kodin III.2.A; 

b) “veprimtaritë e tjera profesionale lidhur me ndikimin në mjedis”, me kodin III.2.B. 

3. Licencat e kategorisë III.2 jepen pa afat kohor.  

 

II. Licencimi I Veprimtarive të Nënkategorisë III.2.A 

4. Veprimtaritë e nënkategorisë III.2.A specifikohen në vlerësimin e ndikimit në mjedis dhe në 

auditimin mjedisor me kodet respektive A.1 dhe A.2. 

5. Një subjekt mund të pajiset me një licencë të kategorisë III.2.A, për një apo të dyja 

veprimtaritë specifike në përputhje me masën e plotësimit të kritereve të detajuara respektive, në 

të njëjtën kohë ose në kohë të ndryshme. 

6. Kriteret e posaçme të licencimit, si dhe llojet e dokumenteve provuese dhe dokumentet e tjera 

shoqëruese për kategorinë III.2.A përcaktohen në tabelën 1 më poshtë. 

Kriteret e posaçme Mbi çfarë faktorësh 

veprimtarie dhe/ose 

specifikash e specialitetesh 

aplikohen kriteret e posaçme 

Llojet e dokumenteve 

provuese lidhur me kriteret e 

posaçme 

Përshtatshmëria e njohurive 

dhe eksperiencës se 

personelit 

Drejtuesin teknik a) Certifikatë për drejtuesin 

teknik. 

b) Akt që provon marrëdhëniet 

e kërkuara të punës  

 

7. Licencimi i nënkategorisë III.2.A bëhet sipas procedurës së grupit II. 

III. Licencimi i Veprimtarive të Nënkategorisë III.2.B 

8. Licencat për nënkategorinë III.2.B jepet për çdo vend ku kryhet veprimtaria. 

9. Veprimtaria e nënkategorisë III.2.B specifikohet në veprimtari të tilla si grumbullim, 

transportim, ruajtje, riciklim, përpunim apo asgjësim i mbetjeve të llojeve të ndryshme. 

10. Kriteret e posaçme të licencimit, si dhe llojet e dokumenteve provuese dhe 

dokumentet e tjera shoqëruese për kategorinë III.2.B, përcaktohen në tabelën 2 më poshtë 

Kriteret e posaçme Mbi çfarë faktorësh 

veprimtarie dhe/ose 

specifikash e specialitetesh 

aplikohen kriteret e posaçme 

Llojet e dokumenteve 

provuese lidhur me kriteret e 

posaçme 

Përshtatshmëria e njohurive 

dhe eksperiencës së 

personelit 

Drejtuesin teknik (funksion me 

kohë të plotë sipas 

veprimtarisë specifike) 

a) Çertifikatë për drejtuesin 

teknik.  

b) Akt që provon marrëdhëniet 

e kërkuara të punës 

Përshtatshmëria e pajisjeve, 

teknologjisë dhe mjediseve 

me standartet e shërbimit 

specifik 

a) Mjedisi  

b)Teknologjia (Sipas 

veprimtarisë specifike) 

Sipas rastit: dokumente 

pronësie dhe/ose përdorimi, si 

dhe dokumente që pasqyrojnë 

cilësitë e garancitë e këtyre 

faktorëve. 

 

11. Licencimi i nënkategorisë III.2.B bëhet sipas procedurës së grupit III. 

a) Institucioni tjetër, që verifikon plotësimin e kritereve të licencimit për nënkategorinë III.2.B 

është struktura e Ministrisë së Mjedisit, Pyjeve dhe Administrimit të Ujërave e caktuar me 

udhëzim të ministrit sipas kompetencës territoriale në vendin ku ushtrohet veprimtaria. 

Vendimi bazohet në dokumentet provuese dhe në inspektimin në vend për vlerësimin e 

përmbushjes së kritereve përkatëse të licencimit. 

b) Afati i marrjes së vendimit është 30 ditë. 

IV. Data e Filllimit të Licencimit sipas këtij Vendimi 

12. Licencimi i veprimtarive sipas këtij vendimi fillon më datë 9.6.2009. 

 

III.1.27. Në shtojcën 1, pika 18 të Vendimit të Këshillit të Ministrave Nr. 402, datë 30.6.2021 

“Për miratimin e Katalogut Shqiptar të Klasifikimit të Mbetjeve”, përcaktohet:  

 

18 Mbetje nga Kujdesi Shëndetësor Njerëzor ose Shtazor dhe Kërkime që Lidhen me to (me 

perjashtim te mbetjeve te guzhinave dhe restoranteve qe nuk lidhen drejtperdrejt me kujdesin 

shendetesor)  

18 01 Mbetjet nga kujdesi shendetesor qe nga lindja, diagnoztikimi, trajtimi dhe/ose parandalimi 

i semundjeve ne njerezit.  

18 01 01 Bisturite, shiringa, instrumenta te mprehte (pervec 18 01 03)  

18 01 02 Pjese te trupit dhe organe perfshire qeset dhe konservuesit e gjakut dhe rezervat e 

gjakut (pervec 18 01 03.)  

18 01 03 Mbetjet, grumbullimi dhe asgjesimi i te cilave kerkon trajtim te vecante per te 

parandaluar infeksionet.  

18 01 04 Mbetjet, grumbullimi dhe asgjesimi i te cilave nuk kerkon trajtim te vecante per te 

parandaluar infeksionet (p.sh. veshje, hedhurinat e leukoplasteve, nderresat, veshje per te 

asgjesuar, pelena etj)  

18 01 06 Kimikate qe konsistojne ose permbajne substanca te rrezikshme.  

18 01 07 Kimikate te tjera nga ato te permendura ne 18 01 06  

18 01 08 Medikamente citostatika dhe citotoksike  

18 01 09 Medikamente te tjera pervec atyre te permendura ne 18 01 08  

III.1.28. KPP-ja gjykon, se kriteret për kualifikim vendosen që t’i shërbejnë autoritetit kontraktor 

për të krijuar një panoramë të përgjithshme të kapaciteteve dhe mundësisë së operatorit për 

përmbushje me sukses të kontratës. Në varësi të kontratës dhe volumit të saj autoriteti kontraktor 

përcakton kërkesat e veçanta për kualifikim, të cilat janë të detyrueshme për t’u përmbushur nga 

operatorët ekonomikë pjesëmarrës në procedurat e prokurimit.  

 

Në vendimin e GJED Çështja C-368/10 “Komisioni Europian vs. Mbretëria e Holandës” inter 

allia dhe mutatis mutandis është arsyetuar se: “Kriteret për kualifikim/Specifikimet teknike të 

hartuara nga blerësit publik duhet të lejojnë që prokurimet publike të hapen në konkurrencë. Për 

këtë qëllim, duhet të jetë e mundur të dorëzohen tenderë që pasqyrojnë larminë e zgjidhjeve 

teknike. Prandaj, duhet të jetë e mundur të hartohen kritere/specifikime teknike për sa i përket 

performancës funksionale dhe kushteve, dhe kur referimi bëhet në standardin Evropian ose, në 

mungesë të tij, ndaj standardit kombëtar, ofertuesit bazuar në marrëveshje ekuivalente duhet të 

merren në konsideratë nga autoritetet kontraktuese.”  

Referuar ligjit të prokurimit publik, në nenin 3 të tij, parashikohen parimet kryesore të cilat duhet 

të respektohen nga autoriteti kontraktor gjatë të gjitha fazave të zhvillimit të një procedure 

prokurimi, ku çdo autoritet kontraktor dhe entet kontraktore duhet të garantojnë trajtim të 

barabartë dhe jodiskriminues për operatorët ekonomikë, si dhe veprojnë me transparencë e në 

mënyrë proporcionale. Autoritetet dhe entet kontraktore nuk duhet të shmangin fushën e zbatimit 

të këtij ligji ose të ngushtojnë në mënyrë artificiale konkurrencën. Konkurrenca konsiderohet se 

është ngushtuar artificialisht kur prokurimi përgatitet me qëllimin për të favorizuar ose dëmtuar 

në mënyrë të padrejtë operatorë ekonomikë të caktuar.   

Në interpretim të dispozitave ligjore të fushës së prokurimit, vlen të theksojmë se së pari, 

ligjvënësi ka parashikuar dy natyra kriteresh kualifikimi, kritere të cilat përcaktohen me ligj, si 

dhe kritere dhe kërkesa të përcaktuara nga autoriteti kontraktor, në përputhje me llojin, volumin, 

sasinë, specifikat e shërbimit që kërkohet të prokurohet, me qëllim realizimin me sukses dhe 

cilësi të tij. Kriteret e përcaktuara me ligj mund të parashikohen nga ligji për prokurimin publik 

dhe rregullat në përputhje me të, gjithashtu mund të përcaktohen kritere të cilat bazohen dhe në 

ligje specifike, në varësi të fushës apo objektit që kërkohet të realizohet.  

Gjithashtu, Inter allia dhe mutatis mutandis në Çështjen C-496/99 Komisioni kundër Suçhi di 

Frutta SpA [29 Prill 2004], paragrafi 111 “Parimi i transparencës, i cili është pasojë e tij, synon 

në thelb të përjashtojë çdo rrezik favorizimi ose arbitrariteti nga ana e autoritetit kontraktor. Ai 

nënkupton që të gjitha kushtet dhe rregullat e detajuara të procedurës së dhënies së kontratës 

duhet të hartohen në mënyrë të qartë, të saktë dhe të qartë në njoftimin ose dokumentet e 

kontratës në mënyrë që, së pari, të gjithë ofertuesit e informuar në mënyrë të arsyeshme që 

ushtrojnë kujdes të zakonshëm të mund të kuptojnë rëndësinë e tyre të saktë dhe të interpretojnë 

ato në të njëjtën mënyrë dhe, së dyti, autoriteti kontraktor është në gjendje të konstatojë nëse 

ofertat e paraqitura plotësojnë kriteret që zbatohen për kontratën përkatëse” dhe paragrafi 

115 “Në këtë sfond, rrjedhimisht i takon Komisionit, në cilësinë e tij si autoritet kontraktor, të 

respektojë rreptësisht kriteret që ai vetë ka përcaktuar mbi këtë bazë, jo vetëm në procedurën e 

tenderit në vetvete, e cila ka të bëjë me vlerësimin e ofertave të paraqitura dhe zgjedhjen e 

ofertuesit të suksesshëm, por edhe në përgjithësi deri në përfundimin e fazës gjatë së cilës kryhet 

kontrata përkatëse.”  

 

III.1.29. Gjithashtu, nga ana tjetër Komisioni i Prokurimit Publik gjen me vend të sqarojë, se 

është në të drejtë të operatorëve ekonomikë që në respekt të nenit 109 e vijues të ligjit 

nr.162/2020 ”Për prokurimin publik” të parashtrojnë pretendime mbi modifikimin e 

dokumenteve të procedurës së prokurimit përfshirë edhe specifikimet teknike të procedurës, 

brenda afatit të përcaktuar në nenin 110 pika 1 të ligjit. Komisioni i Prokurimit Publik vlerëson 

se ligji 162/2020 ”Për prokurimin publik” është përafruar pjesërisht edhe me Direktivën e 

Këshillit 89/665/KEE, datë 21 dhjetor 1989 “Mbi koordinimin e ligjeve, rregulloreve dhe 

dispozitave administrative në lidhje me zbatimin e procedurave të rishikimit për dhënien e 

kontratave të furnizimit publik dhe punëve publike”, e ndryshuar”. Numri CELEX 31989L0665, 

Fletorja Zyrtare e Bashkimit Europian, Seria L, nr.395, datë 30.12.1989, fq. 33. Në dritën e 

direktivës, ekzistojnë dy kushte të përmendura në lidhje me qasjen në procedurat e rishikimit 

(neni 1 (3): “Procedurat e rishikimit duhet të jenë në dispozicion (...) të paktën për çdo person që 

ka ose ka pasur interes për të marrë një kontratë të veçantë dhe që ka qenë ose rrezikon të 

dëmtohet nga një shkelje e pretenduar”. Në nenin 94 pika 1 të Vendimit të Këshillit të 

Ministrave nr. 285, datë 19.05.2021 “Për miratimin e rregullave të prokurimit publik”, i 

ndryshuar, parashikohet se: “Çdo person, që ka ose ka pasur interes në një procedurë prokurimi 

dhe kur është dëmtuar ose rrezikohet të dëmtohet nga një vendim i autoritetit kontraktor, që bie 

në kundërshtim me LPP, mund ta kundërshtojë këtë vendim.” Në interpretim literal, sistematik 

dhe teologjik me synim vendosjen në pah të ratio legis, mbështetur edhe në parimin e së drejtës 

se ratio legis est anima legis, (qëllimi i ligjit është edhe shpirti i ligjit), interesi i ligjshëm i 

operatorëve për të paraqitur ankim pranë autoritetit kontraktor, si edhe pranë Komisionit të 

Prokurimit Publik duhet të jetë dëmtuar ose rrezikohet të dëmtohet nga një vendim i marrë nga 

autoriteti kontraktor në kundërshtim me ligjin e prokurimit publik. Në lidhje me kërkesën e 

autoritetit kontraktor që operatori ekonomik duhet të ketë në pronësi ose me qira/përdorim, 

impiant/e, makineritë si Impiant për trajtimin me sterilizim (teknologji autoklavim ose 

ekuivalente) me kapacitet minimal 110 kg/ore dhe impiant me të njëjtën metodë back up me të 

njëjtin kapacitet minimal - cope 2, dhe Impianti për asgjësimin me incenerim me kapacitet 

minimal 11 kg/ore dhe impiant incenerimi back up me të njëjtin kapacitet minimal - cope 2. Në 

lidhje me kundërshtimet e mësipërme të operatorit ekonomik ankimues, mbi modifikimin e 

kritereve të veçanta të kualifikimit, për procedurën e prokurimit objekt-ankimi, Komisioni i 

Prokurimit Publik gjykon, se është me vend të ndalet në faktin nëse kriteri i mësipërm është në 

proporcion me objektin e kontratës që do të prokurohet në zbatim të nenit 77 pika 1 të LPP-së. 

Në rastin konkret KPP-ja gjykon, se synimi bazë i autoritetit kontraktor është vërtetimi se 

subjektet ofertuese zotërojnë kapacitetet e nevojshme për realizimin e kontratës me sukses. 

Komisioni Prokurimit Publik vlerëson të bëjë një analizë të testit të propocionalitetit. Së pari 

nëse kërkesa e autoritetit kontraktor është e nevojshme për të arritur qëllimin e tij, apo kjo 

kërkesë shkon përtej asaj që është e nevojshme për të arritur qëllimin e autoritetit kontraktor. 

Referuar dokumenteve standarde të tenderit konkretisht “Procesverbalit për argumentimin dhe 

miratimin e specifikimeve teknike dhe kritereve për kualifikim”, të publikuar në sistemin e 

prokurimeve elektronike, konstatohet se qëllimi i autoritetit kontraktor është trajtimi i mbetjeve 

spitalore me metodën “Asgjesim me incenerim” për grupet (18 01 02 (pjesë të trupit dhe 

organe); 18 01 06; 18 01 07; 18 01 08; 18 01 09) = 173 kg/ditë dhe trajtimi i mbetjeve spitalore 

me metoda te ndryshme nga incenerimi për grupet (18 01 01; 18 01 02 (përveç pjesë të trupit 

dhe organe); 18 01 03; 18 01 04) = 1,799 kg/ditë. Ndërkohë që autoriteti kontraktor për arritjen e 

këtij qëllimi ka parashikuar në dokumentet standarde të tenderit edhe disponueshmërinë nga ana 

e operatorëve ekonomik të një impianti për trajtimin me sterilizim (teknologji autoklavim ose 

ekuivalente) me kapacitet minimal 110 kg/ore dhe një impianti për asgjësimin me incenerim me 

kapacitet minimal 11 kg/ore. Për këtë arsye referuar “Procesverbalit për argumentimin dhe 

miratimin e specifikimeve teknike dhe kritereve për kualifikim”, të publikuar në sistemin e 

prokurimeve elektronike autoriteti kontraktor ka argumentuar kapacitetin e kërkuar si më poshtë 

vijon: “Për të përllogaritur kapacitetet minimale të kërkuara, për secilin impiant, është marrë 

për bazë sasia totale e parashikuar për gjithë periudhën, e përllogaritur në sasi mesatare ditore 

duke prezumuar punë të pandërprerë të impianteve për 365 ditë në vit dhe më tej është 

përllogaritur kapaciteti orar, duke prezumuar impiantet në gjendje pune për 16 ore (dy turne). 

Grupet sipas metodes se trajtimit 
Sasi 36 muaj 

në kg 

Sasi 12 muaj 

në kg 

Sasi ditore 

në kg 

Sasi në 

kg/ore 

Asgjesim me incenerim (18 01 02 

(pjesë të trupit dhe organe); 18 01 

06; 18 01 07; 18 01 08; 18 01 09) 

190,177.00 63,392.00 173.00 11.00 

Trajtim me metoda te ndryshme nga 

incenerimi (18 01 01; 18 01 02 

(përvec pjesë të trupit dhe organe); 

18 01 03; 18 01 04) 

1,970,115.00 656,705.00 1,799.00 112.00 

 

Ndërkohë operatori ekonomik ankimues pretendon, se përllogaritja e kapacitetit të punimit të 

impianteve mund të bëhet edhe për 24 orë në ditë punë pa ndërprerje. Për këtë arsye operatori 

ekonomik ankimues ka kërkuar edhe kryerjen e një ekspertize të posaçme për sa i përket 

përllogaritjes së kapacitetit impianteve. Komisioni referuar kthim përgjigjes  së autoritetit 

kontraktor me nr. 543/9 prot, datë 29.03.2023 vendimi për trajtimin e ankesës së operatorit 

ekonomik ankimues pjesë e fashikullit të shqyrtimit administrativ konstaton se autoriteti 

kontraktor ka argumentuar pretendimin e operatorit ekonomik bazuar në standardet 

ndërkombëtare me përmbajtje “Në kushtet kur shërbimi i menaxhimit dhe trajtimit të mbetjeve 

spitalore, është një shërbim me rëndësi kritike për jetën, shëndetin dhe mbrojtjen e mjedisit, 

teknologjitë e dedikuara për këtë qëllim duhet të përzgjidhen me kujdes maksimal, në respektim 

të një sërë standardesh teknike. Në këto rrethana, duke i dhënë rëndësi maksimale qëllimit për 

realizimin e një shërbimi cilësor dhe në përputhje me standardet më të fundit ndërkombëtare, 

referuar edhe udhëzimeve të OBSH në këtë fushë, më konkretisht, për sa i përket përllogaritjes së 

kapacitetit minimal të impianteve, është referuar në dokumentin e OBSH të vitit 2019 “Overview 

of technologies for the treatment of infectious and sharp waste from health care facilities”' 

(“Përmbledhje mbi teknologjite e trajtimit të mbetjeve infective dhe të mprehta të njësive të 

kujdesit shëndetësor”). Nga ky dokument rezulton, se koha e nevojshme për një cikël të veçantë, 

varion mesatarisht nga 30 minuta për ngarkesa të vogla rreth 50 kg deri ne 50 - 60 minuta për 

ngarkesa rreth 100 kg (fq. 19, 20, 21, 22, 24, 26,34), ku përfshihet koha e ngarkimit të mbetjeve, 

arritja e parametrave, ekspozimi sterilizues i mbetjeve dhe nxjerrja e produktit final. 

Teknologjitë që operojnë me cikle të veçanta të ndara, nuk janë të dizajnuara për të operuar në 

mënyrë të pandërprerë për 24/7, pasi në varësi të fuqisë operuese, nga një cikël në tjetrin ose në 

çdo disa cikle, kanë nevojë për një kohë ftohje dhe kjo kushtëzon edhe kohën shtesë të 

nevojshme.”, ndërkohë që nga ana tjetër operatori ekonomik ankimues nuk ka paraqitur asnjë 

argument si teknik ashtu dhe ligjor për të vërtetuar pretendimin e tij në lidhje me metodologjinë e 

pretenduar prej tij për sa i përket kapacitetit të impianteve. Nga ana tjetër Komisioni konstaton, 

se për sa i përket metodologjisë së përllogaritjes së kapacitetit përpunues të impianteve nuk ka 

një standard kombëtar apo metodologji të miratuar me ligj apo akte nënligjore. Gjithashtu 

Komisioni thekson se operatori ekonomik ankimues në asnjë moment nuk ka ngritur pretendime 

në lidhje me kapacitetin ditorë përpunues të parashikuar nga autoriteti kontraktor. Në 

vendimmarrjen e tij Komisioni Prokurimit Publik i referohet parimit juridik judicas est judicare 

secundum allegata est probato që do të thotë se gjykata vendos vetëm mbi fakte dhe prova. Ndaj 

Komisioni gjykon, se duke qenë se qëllimi i autoritetit kontraktor është të trajtojë mbetje 

spitalore me metodën “Asgjësim me incenerim” për grupet (18 01 02 (pjesë të trupit dhe 

organe); 18 01 06; 18 01 07; 18 01 08; 18 01 09) = 173 kg/ditë dhe trajtimi i mbetjeve spitalore 

me metoda te ndryshme nga incenerimi për grupet (18 01 01; 18 01 02 (përveç pjesë të trupit 

dhe organe); 18 01 03; 18 01 04) = 1,799 kg/ditë, gjë për të cilat operatori ekonomik nuk ka 

parashtruar pretendime.  

Në vijim referuar nenit 77 të Ligjit 162/2020 “Për prokurimin publik”, përcaktohet se kërkesat 

për kualifikim për operatorët ekonomikë të cilat duhet të bazohen në a) përshtatshmërinë për të 

kryer veprimtarinë profesionale; b) gjendjen ekonomike dhe financiare; dhe c) aftësinë teknike 

dhe profesionale [...], referuar këtij neni, autoritetit kontraktor i është lënë në diskrecion 

vendosja e kritereve të kualifikimi për një procedurë prokurimi, por nga ana tjetër qëllimi i ligjit 

të prokurimit publik nuk është shmangia apo e drejta absolute e autoritetit kontraktor për të 

vendosur kriter kualifikimi kufizuese të ekzagjeruara, fakt ky i cili do të shkaktonte shtrembërim 

të konkurrencës. Kriteret për kualifikim vendosen që t’i shërbejnë autoritetit kontraktor për të 

krijuar një panoramë të përgjithshme të kapaciteteve dhe mundësisë së operatorit për përmbushje 

me sukses të kontratës, mënyrën sesi e përmbush një kriter kualifikimi një apo disa operatorë 

ekonomik pjesëmarrës nuk duhet të jetë qëllimi kryesor i autoritetit. Zbatimi i parimit të 

transparencës, barazisë dhe mosdiskriminimit, janë garancitë kyçe ndaj ofertuesve që ofron 

kuadri ligjor në fuqi. Këto parime ndër të tjera nënkuptojnë se operatorët ekonomikë duhet të 

jenë në një pozicion barazie, si kur përgatisin ofertat e tyre, ashtu dhe kur të vlerësohen 

ato. Qëllimi i kushteve të përzgjedhjes (kualifikimit) është identifikimi i atyre operatorëve 

ekonomikë që janë të aftë të kryejnë dhe plotësojnë kontratën që do të fitohet. Autoriteti 

kontraktor duhet të përcaktojë kërkesat që janë të barabarta për të gjithë operatorët ekonomikë. 

Prokurimi publik është një ndër veprimtaritë kryesore të shtetit, ndaj jo rastësisht ligjvënësi ka 

parashikuar edhe 6 qëllime kryesore të ligjit: a) të rrisë efiçencën dhe efikasitetin në procedurat e 

prokurimit publik; b) të sigurojë mirëpërdorim të fondeve publike dhe të ulë shpenzimet 

procedurale; c) të nxisë pjesëmarrjen e operatorëve ekonomikë në procedurat e prokurimit 

publik; ç) të nxisë konkurrencën ndërmjet operatorëve ekonomikë; d) të sigurojë një trajtim të 

barabartë dhe jodiskriminues për të gjithë operatorët ekonomikë, pjesëmarrës në procedurat e 

prokurimit publik; dh) të sigurojë integritet, besim publik dhe transparencë në procedurat e 

prokurimit publik. Në parimet e përgjithshme të ligjit për prokurimin publik është parashikuar, si 

një risi e re në ligj edhe detyrimi i autoriteteve kontraktore që të shmangin çdo formë artificiale 

për të ngushtuar konkurrencën. KPP sjell në vëmendje se në rastin konkret nuk duhet të harrojmë 

se ndër qëllimet e rëndësishme të ligjit është ajo e mirëpërdorimit të fondeve publike. Një ndër 

elementët e arritjes së mirëpërdorimit të fondeve publike është edhe përmes nxitjes së 

kongruencës dhe trajtimit të barabartë dhe jo diskriminues për operatorët ekonomikë. Ndaj 

autoriteti kontraktor për të arritur qëllimin e tij së pari duhet t’u japë mundësinë operatorëve 

ekonomikë që të arrijnë përmbushjen e kriterit në lidhje me disponueshmërinë e impianteve, jo 

vetëm me një impiant me kapacitet minimal sikurse ka përcaktuar në kriter, por t’u japë 

mundësinë atyre që përmbushjen e këtij kriteri në lidhje me kapcitetin e impiantit ta përmbushin 

edhe me disa impiante, por të cilat të marrë së bashku të arrijnë kapacitetin e përcaktuar nga 

autoriteti kontraktor. Gjithashtu, autoriteti kontraktor mund t’u japë mundësinë operatorëve 

ekonomikë që të disponojnë impiante me kapacitet përpunues ditorë të njëjtë më sasinë e kërkuar 

nga autoriteti në dokumentet standarde të tenderit, por duke përcaktuar qartësisht 

dokumentacionin teknik dhe ligjor që do të duhet të paraqesin operatorët ekonomikë për të 

vertëtuar përmbushjen e këtij kapaciteti. Pra autoriteti kontraktor duhet që kriteret dhe 

specifikimet e tij t’i hartojë, duke u bazuar në funksionalitetin dhe qëllimin që kërkohet. Referuar 

dispozitave ligjore të sipërcituara, për autoritetin kontraktor është e rëndësishme të provohet që 

operatorët ekonomikë zotërojnë kapacitetet ekonomike, besueshmërinë, dhe përvojën e duhur, në 

përputhje dhe në përpjestim me volumin e kontratës objekt-prokurimi, pasi e rëndësishme është 

që ata të arrijnë të trajtojnë kapacitetin e kërkuar nga autoriteti kontraktor, ndërsa mënyra sesi ata 

e përmbushin këtë kapacitet më një impjant apo me disa impjantë nuk i ndikon autoritetit në 

realizimin e kontratës, përkundrazi zgjeron konkurrencën midis operatorëve ekonomikë. 

Gjithashtu, Komisioni Prokurimit Publik thekson faktin se në ligjin e prokurimit publik 

ligjvënësi në nenin 84 pika 1 “Mbështetja në kapacitetet e subjekteve të tjera”, të ligjit nr. 

162/2020 “Për prokurimin publik” dhe në nenin 90 “Mbështetja në kapacitetet e subjekteve të 

tjera” të Vendimit të Këshillit të Ministrave nr. 285, datë 19.05.2021 “Për miratimin e rregullave 

të prokurimit publik” i ndryshuar, ka përcaktuar se “1. Operatori ekonomik, me qëllim plotësimin 

e kërkesave të përcaktuara nga autoriteti ose enti kontraktor në dokumentet e tenderit, mund të 

mbështetet në kapacitetet ekonomike e financiare, aftësinë teknike ose profesionale të subjekteve 

të tjera, pavarësisht natyrës juridike të lidhjeve që ai ka me ta”. Pra nga sa më sipër konstatohet 

se ligjvënësi u ka dhënë mundësi operatorëve ekonomikë me qëllim përmbushjen e kërkesave të 

hartuara nga autoriteti kontraktor në dokumentet standarde të tenderit, të mund të mbështeten në 

plotësimin e kapaciteteve ekonomike e financiare, aftësinë teknike ose profesionale edhe të 

subjekteve të tjera. 

 

III.1.30. Ndërsa lidhur me pretendimin për sa i përket impianteve back up, Komisioni gjykon, se 

duke marrë shkasë nga natyra, lloji i veçantë i kësaj procedure prokurimi, si dhe ndikimi dhe 

ndjeshmëria e lartë që ka kjo procedurë, disponushmëria nga operatorët ekonomikë përveç 

impianteve kryesore edhe e atyre back up (ose zëvëndësues) gjykon, se është një kërkesë e 

arsyeshme dhe e domosdoshme kjo për vetë faktin se i shërben autoriteti kontraktor si garanci që 

në rast të ndonjë avarie ose mosfunksionimi të impianteve kryesore operatorët ekonomikë do të 

vendosin në funksion impiantet back up ose zëvendësues, me qëllim që të sigurohet që ky 

shërbim do të ofrohet në mënyrë të pandërprerë nga operatorët ekonomikë, e që rrjedhimisht do 

të sillte edhe realizimin me sukses të këtij shërbimi sensitiv. Pasi një sistem impiantesh reserve 

back up do të garantonte vazhdueshmërinë e shërbimit në rast defektesh, mirëmbajtjesh, apo 

raste të një mbingarkese të sasive tej parashikimeve të autoritetit kontraktor. Ndërsa në lidhje me 

kapacitetin e impianteve back up Komisioni Prokurimit Publik mban të njëjtin qëndrim sikurse 

është shprehur në pikën e sipërcituar III.1.29. 

 

III.1.31. Lidhur me pretendimin e operatorit ekonomik për sa i përket mënyrës së disponimit të 

impianteve si kryesore dhe back up të parashikuar në dokumentet standarde të tenderit në pronësi 

ose me qira/përdorim, referuar dispozitave ligjore të sipërcituara, Komisioni gjykon se, në 

marrjen në trajtim të kësaj kërkese konstaton se për të dy impiantet e kërkuara krahas kërkesës së 

disponueshmërisë së tyre është kërkuar që pajisjet të jenë të pasqyruara dhe në akt miratimet e 

lëshuara nga Ministria e Turizmit dhe Mjedisit të paraqitura në përmbushje të kriterit 2.1.1 dhe 

2.1.2, ndërkohë që ky kriter i përcaktuar nga autoriteti kontraktor nuk është kundërshtuar në 

asnjë moment nga ana e operatorit ekonomik ankimues. Referuar legjislacionit sektorial që 

rregullon mënyrën dhe përcakton kushtet që duhet të përmbushen nga operatorët ekonomikë në 

rast të licencimit me Licencën përkatëse të kategorisë III.2.B (Për trajtimin e mbetjeve të 

rrezikshme Spitalore) dhe me Leje mjedisore të tipit A (me kod III.1.C) ose të tipit B (me kod 

III.1.B), rezulton se një nga kushtet është dhe mënyra e disponimit të pajisjeve, ku qartësisht nga 

ana e ligjvënësit në VKM Nr. 538, datë 26.5.2009 “Për Licencat dhe Lejet që trajtohen nga apo 

nëpërmjet qendrës Kombëtare të Licencimit dhe disa rregullime të tjera nënligjore të 

Përbashkëta”, Fusha III “Mjedisi dhe Burimet Mjedisore Bazë”, në pikën 10 në të cilën 

parashikohet shprehimisht se kriteret e posaçme të licencimit, si dhe llojet e dokumenteve 

provuese dhe dokumentet e tjera shoqëruese për kategorinë III.2.B, përcaktohen në tabelën 2 nga 

verifikimi i së cilës konstatohet se llojet e dokumenteve provuese lidhur me kriteret e posaçme 

në lidhje me përshtatshmëria e pajisjeve, teknologjisë dhe mjediseve me standardet e shërbimit 

specifik operatorët ekonomikë sipas rastit duhet të paraqesin dokumente pronësie dhe/ose 

përdorimi, pra në legjislacionin sektorial janë përcaktuar dhe parashikuar qartë mënyrat e 

disponueshmërisë se pajisjeve. Pra nisur nga ky përcaktim arrijmë në konkluzionin se dhe 

autoriteti kontraktor në hartimin e kriterit në lidhje me mënyrat e disponimit të impianteve i është 

përmbajtur legjislacionit sektorial në fuqi. Për këtë arsye kriteri i hartuar nga autoriteti kontraktor 

është në përputhje me dispozitat e sipërcituara. Një nga parimet e së drejtës është ex factis oritur 

ius prej faktit rrjedh e drejta. Pra prej faktit që ti e disponon pajisjen me një nga format e 

parashikuara në VKM Nr. 538, datë 26.5.2009 “Për Licencat dhe Lejet që trajtohen nga apo 

nëpërmjet qendrës Kombëtare të Licencimit dhe disa rregullime të tjera nënligjore të 

Përbashkëta”, të lind e drejta për licencim. Komisioni i Prokurimit Publik, sqaron se, autoriteti 

kontraktues është organi përgjegjës për prokurimin e fondeve publike, në përputhje me dispozitat 

ligjore e nënligjore në fuqi. Në këtë kuadër, përcaktimi i kritereve të veçanta për kualifikim është 

lënë nën përgjegjësinë e autoritetit kontraktues, gjithnjë në përputhje e përpjesëtim me objektin e 

natyrën e kontratës objekt-prokurimi. Autoriteti kontraktues është në të drejtën e tij për të 

përcaktuar kriteret për kualifikim, mjafton që ato të mos jenë diskriminuese e përjashtuese, si dhe 

të jenë në përputhje me legjislacionin për prokurimin publik dhe sektorial në fuqi. Pasi edhe 

GJED në vendimin C-403/21 SC NV Construct SRL është shprehur “…se parimet e 

proporcionalitetit dhe transparencës të garantuara nga nënparagrafi i parë i nenit 18 (1) të 

Direktivës 2014/24 duhet të interpretohen si pengues që dokumentet e prokurimit të plotësohen 

automatikisht me kritere kualifikimi, që lindin nga ligjet e veçanta të zbatueshme për aktivitetet 

në lidhje me kontratën që do të jepet, të cilat nuk ishin të përcaktuara në dokumentet e 

prokurimit dhe të cilat autoriteti kontraktor vendosi të mos ua imponojë operatorëve ekonomikë 

në fjalë.” Gjithashtu, në këtë vendim vetë GJED, ka konfirmuar se autoriteti kontraktor mund të 

përdorë kritere të përcaktuar në legjislacioni sektorial si kritere kualifikimi  “Në ushtrimin e kësaj 

diskrecioni të gjerë, autoriteti kontraktor mund të vendosë të përfshijë, midis kritereve të 

përzgjedhjes të përmendura në njoftimin e kontratës ose specifikimet e tenderit, detyrimet sipas 

ligjeve të veçanta të zbatueshme për aktivitetet që mund të kërkohen të kryhen në kontekstin e 

realizimit të kontratës publike dhe që nuk kanë rëndësi të madhe.” Në këto kushte, Komisioni 

gjykon se për sa kohë pajisjet e kërkuara i nënshtrohen detyrimeve që përcaktohen nga VKM Nr. 

538, datë 26.5.2009 “Për Licencat dhe Lejet që trajtohen nga apo nëpërmjet qendrës Kombëtare 

të Licencimit dhe disa rregullime të tjera nënligjore të Përbashkëta, atëherë dhe mënyrat e 

posedimi të tyre nga ana e autoritetit kontraktor janë përcaktuar në përputhje me këtë VKM. Në 

rastin konkret, Komisioni i Prokurimit Publik gjykon, se përcaktimi i mënyrave të disponimit 

nga ana e autoritetit kontraktor për impiantet kryesore dhe back up, është një kërkesë e lidhur 

ngushtë me objektin e kontratës dhe me kriteret në tërësi, duke qenë se autoriteti kontraktor është 

përfituesi direkt i kontratës objekt prokurimi, është në të drejtën e tij të garantohet se operatorët 

ekonomikë pjesëmarrës i plotësojnë kapacitetet teknike lidhur me impiantin e kërkuar, e 

rrjedhimisht është e drejtë e këtij të fundit, por njëkohësisht edhe detyrim ligjor i cili buron nga 

legjislacioni sektorial në fuqi t’u kërkojë ofertuesve të paraqesin dokumentacion për të vërtetuar 

këto kapacitete.  

 

Sa më sipër, pretendimet e operatorit ekonomik ankimues qëndrojnë pjesërisht. 

 

III.2. Lidhur me pretendimet e operatorit ekonomik ankimues “Eco Empire” SHPK se: 

“Sqarojmë se kriteri i vendosur nga autoriteti kontraktor është abuziv pasi siç do të provojmë 

edhe gjatë shqyrtimit të ankimit por dhe përsa mund të verifikohet nga vet KPP, ky kriter nuk 

lidhet drejtëpërdrejt me kapacitet teknike të OE pjesmarrës për realizimin me sukses të kontratës 

dhe këto pika kapacitete disponohen vetëm nga një subjekt privat i licensuar e konkretisht 

subjekti BREMA AMBIENTE shpk NIPT L22316011G. Në hartimin e tyre autoritet kontraktore 

duhet të shmangin çdo formë diskriminuese qoftë ato të dukshme qoftë ato të fshehta të cilat kanë 

të njëjtin efekt. Në asnjë rast eknike nuk duhet të hartohen në mënyrë qe të drejtojnë drejt një 

produkti/mall/shërbimi që ofrohen nga një operator i vetëm ekonomik ose nga një prodhues i 

vetëm sic është rasti konkret. AK është i detyruar të zbatojë me përpikmëri dispozitën e 

mësipërme të LPP-së në hartimin e kritereve teknike dhe kjo duhet pasqyruar edhe në 

dokumentet e tenderit. Nga interpretimi teleologjik (qëllimi i normës juridike) arrijmë në 

përfundim se e rëndësishme është që përmes kritereve teknike autoriteti kontraktor të mundësojë 

një konkurim të drejtë të hapur dhe gjithëpërfshires të barabartë dhe jo diskriminuese për të 

gjithë operatorët ekonomikë si edhe të mos drejtohen drejt një produkti të vetëm të ofruar nga 

një operator i vetëm ose nga një numër i kufizuar operatorësh ekonomikë. Autoriteti Kontraktor 

është në dije të faktit se ky shërbim ofrohet vetëm nga subjekt privat cka sjell uljen dhe kufizimin 

e konkurencës. Sa më sipër, ky kufizimi, nuk i shërben qëllimit të realizimit me sukses të 

kontratës pasi është një kriter kufizues dhe diskriminues, si rrjedhojë ai duhet hequr si kriter 

kualifikimi. Gjithashtu, në bazë të nenit 124 “Detyrimet e autoritetit ose entit kontraktor gjatë 

zbatimit të kontratës” të LPP, autoriteti kontraktor ka një rol të posaçëm, për vetë cilësimin e tij 

ligjor, si autoriteti me interes dhe përgjegjësi thelbësore për realizimin e suksesshëm të 

kontratës., Është pikërisht autoriteti kontraktor ai që duhet të monitorojë zbatimin e kontratës, 

për t’u siguruar nëse cilësia e mallit/shëtbimit do të jetë e njëjtë me cilësinë dhe specifikimet 

teknike të premtuar në ofertë dhe të përcaktuar në kontratë. Akoma më groteske bëhet situata kur 

autoriteti kontraktor përvcse kërkon të kesh një kontratë aktive të lidhur me një subjekt te lejuar 

nga AKM per depozitimin e produktit final qe del nga asgjesimi/trajtimi, e cila duhet te jete 

aktive dhe e vlefshme ne momentin e hapjes se ofertave por kërkon dhe minimalisht 2 (dy) 

Dokumenta të Transferimit të Mbetjeve të plotësuara nga ofertuesi me subjektin gjatë 3 muajve 

të fundit nga data e shpalljes të njoftimit të kontratës. Cfarë vlere provuese për realizimin me 

sukses të kontratës ka kur OE pjesmarrës mund të disponojë kontratën e kërkuar me subjektin e 

kërkuar nga AK por kjo kontratë i fillon efektet ditën e zhvillimit të procedurës së prokurimit ose 

është lidhur pas shpalljes së saj. Në përcaktimin/apo vendosjen e kritereve ligjvënësi i ka 

parashikuar kufizime autoriteteve kontraktore brenda diskrecionit që ka në përzgjedhjen e tyre. 

Në këtë mënyrë, dispozitat e sipërpërmendura, urdhërojnë se përcaktimi i këtyre kritereve duhet 

të jetë: (i) në përpjesëtim me natyrën dhe përmasat e kontratës që do të prokurohet dhe (ii) 

jodiskriminuese, duke krijuar kushte për konkurim të paanshëm e të hapur ndërmjet të gjithë 

kandidatëve e ofertuesve. Kërkesa për 2 dokumenta transferimi të mbejeve nuk tregon asgjë 

lidhur me kapacitetet teknike të OE pjesmarrës dhe është diskriminuese”, Komisioni i 

Prokurimit Publik vëren se, 

III.2.1. Në shtojcën nr. 8/2, “Kriteret e Veçanta të Kualifikimit”, pika 2.3.5 “Kapaciteti teknik”, 

të dokumenteve të tenderit të procedurës së prokurimit objekt shqyrtimi, autoriteti kontraktor ka 

kërkuar, si më poshtë vijon: 

 

2.3.6. Operatori ekonomik duhet të disponojë kontratë të lidhur me një subjekt te lejuar nga 

AKM per depozitimin e produktit final qe del nga asgjesimi/trajtimi, e cila duhet te jete aktive 

dhe e vlefshme ne momentin e hapjes se ofertave. Subjekti në fjalë duhet të jetë i autorizuar në 

Lejen Mjedisore përkatëse për të pranuar produktin final që del nga procesi i trajtimit me 

teknologjinë pa djegie me kodin 19 03 dhe produktin final që del nga procesi i trajtimit me 

teknologji me djegie (incenerimit) me kodin 19 01. Për përmbushjen e këtij kriteri ofertuesit 

duhet të paraqesin:  

 

• Kontratë me subjektin e licensuar për depozitimin e produktit final që del nga 

asgjesimi/trajtimi brenda afatit te vlefshmerise, 

 

• Minimalisht 2 (dy) Dokumenta të Transferimit të Mbetjeve të plotësuara nga ofertuesi me 

subjektin gjatë 3 muajve të fundit nga data e shpalljes të njoftimit të kontratës ku të jetë 

pasqyruar depozitimi i sejcilit produkt që del nga trajtimi/asgjesimi (kod 19 01 dhe kod 

19 03) sipas VKM Nr. 229, datë 23.04.2014 "Për miratimin e rregullave për transferimin 

e mbetjeve jo të rrezikshme dhe të dokumentit të transferimit të mbetjeve jo të 

rrezikshme". 

 

*Plotësimi i kriterit të mësipërm është i detyrueshëm vetëm për subjektet që janë të regjistruar 

dhe ushtrojnë aktivitet në Republikën e Shqipërisë. Nga OE të huaj ky kriter përmbushet duke u 

bazuar në legjislacionin e vendit të origjinës shoqëruar me dokumentacion provues. 

 

III.2.2. Në shtojcën 5, “Formulari i Specifikimeve Teknike”, autoriteti kontraktor ka kërkuar, si 

më poshtë vijon: 

 

SPECIFIKIMET TEKNIKE: 

 

Per realizimin e sherbimit per trajtimin dhe asgjesimin e mbetjeve spitalore, bazuar ne kerkesat 

e legjislacionit ne fuqi, operatori/et ekonomik duhet te siguroje: 

2- Furnizimin me bazen materiale te nevojshme per realizimin e ndarjes ne burim dhe 

magazinimin provizor te mbetjeve spitalore deri ne terheqjen e tyre, sipas kerkesave per 

secilin kod te mbetjeve spitalore.  

Per kete qellim, Operatori Ekonomik duhet te vërë ne dispozicion te cdo spitali, konteniere 

plastikë, qese plastike, kuti për të mprehtat, kuti kartoni (njëpërdorimshem) për përmbushjen e 

ambalazhimit referuar tipologjive të mbetjeve. Baza materiale duhet të jetë sipas standardeve 

dhe kërkesave të VKM nr. 798 date 29.09.2010 “Për administrimin e mbetjeve spitalore”, të 

Udhëzuesit Kombëtar për Administrimin e Sigurt të Mbetjeve Spitalore si dhe të përmbushin 

kërkesat e përcaktuara nga Organizata Boterore e Shendetesise.  

Kompania duhet te realizoje nje furnizim të përshtatshëm në cdo kohe me materiale ndihmese te 

nevojshme per grumbullimin e perkohshem te mbetjeve. 

I. Materialet ndihmese duhet të plotësojnë kërkesat e mëposhtme:  

Kuti për të mprehtat (brenda diapazonit 3 – 12 Litra) 

• Të jenë në përputhje me standardin SSH EN ISO 23907 – në variantin më të fundit të 

përditësuar (ose ekuivalent) “Mbrojtja nga dëmtimi prej objekteve të mprehta - Kërkesat 

dhe metodat e testimit - Kontenierët (enët) e objekteve të mprehta”. 

• Hapja të jetë aq e gjerë sa të lejojë që mbetjet spitalore të hidhen në kuti duke vepruar 

vetëm me një dorë. Në varësi nga masa e mbetjes spitalore për të cilën është projektuar 

kutia për të mprehtat, hapja në kushte normale të përdorimit, të pengojë daljen/nxjerrjen 

e përmbajtjes;  

• Nëse janë të pajisur me kapakë të lëvizshëm, të jenë të projektuar në mënyrë të tillë që të 

mos jetë e nevojshme shtyrja me dorë e materialeve në kuti;  

• Të jenë të tilla që të mbyllen në mënyrë të sigurt dhe të mbeten të mbyllura gjatë 

transportit;  

• Pasi janë mbyllur, të gjithë llojet e kutive për të mprehtat të mos lejojnë rrjedhje;  

• Të jenë të pajisura me dorezë që nuk është pjesë e pajisjes mbyllëse;  

• Të jenë pa përbërje polivinilkloridi (PVC), të ndezshme dhe të djegshme në mënyrë të 

sigurt (Polypropilene);  

• Të jetë e shënuar në mënyrë të dukshme me një vijë horizontale për të treguar kur kutia e 

të mprehtave është e mbushur ndërmjet 70% dhe 80% të vëllimit të saj maksimal, së 

bashku me fjalët "KUJDES - MOS E MBUSHNI MBI VIJË";  

• Të jenë me ngjyrë të verdhë apo kombinim i të bardhës dhe të verdhës; dhe për të 

mprehtat e ndotura nga citotoksikë, me kapak ngjyrë të kuq ose të purpurt me simbolin e 

mbetjeve citotoksike;  

• Të shkruhet qartë në to me bojë që nuk fshihet dhe të ngjitet në mënyrë të sigurt etiketa. 

ku të lexohen qartë fjalët "RREZIK: TË MPREHTA TË NDOTURA” dhe të përmbajnë 

simbolin e biohazardit në etiketë.  

Koshat plastikë (brenda diapazonit 40 – 60 Litra) 

  

• Të jenë në përputhje me standardin SSH EN ISO 23907 – në variantin më të fundit të 

përditësuar (ose ekuivalent) 

• Të tillë që të mbyllen në mënyrë të sigurtë;  

• Rezistent ndaj rrjedhjes, thyerjes nga goditja dhe shpimet;  

• Të jenë pa përbërje polivinilkloridi (PVC), të ndezshme dhe të djegshme në mënyrë të 

sigurt (Polypropilene);  

• Të shkruhet qartë në to me bojë që nuk fshihet dhe të ngjitet në mënyrë të sigurt etiketa 

perkatese sipas pikes II të këtyre Specifikimeve “ETIKETAT”.  

Shënim: Në rastin e koshave plastikë shumëpërdorimësh, duhet të garantohet larja dhe 

dezinfektimi i tyre ne makinerinë përkatëse të specializuar 

 

Kuti kartoni njëpërdorimshe (40 - 60 litra) 

• Të jenë të shoqëruara me qese që vendoset në pjesën e brendshme. 

• Të jenë Të jenë ekologjikë (që nuk lëshojnë substanca gjatë djegjes) 

• Të jenë të palosshme për të zënë pak hapësirë në ruajtje, të lehta për t'u shpalosur dhe 

mbyllur, me mbajtëse anësore të shtangëta dhe të qëndrueshme. 

 

Qeset plastike  

Janë qese plastike për grumbullimin dhe ruajtjen e mbetjeve spitalore dhe mbetjet e 

lidhura me to, përveç mbetjeve të mprehta.  

• Të jenë me trashësi jo më të vogël se 70 mikron dhe të kenë rezistencë të mjaftueshme për 

të mbajtur në mënyrë të sigurt klasën e mbetjeve për të cilat ato janë caktuar;  

• Të kenë kapacitet maksimal nominal prej 0.1 m3;  

• Të jenë të përmasave dhe formës së përshtatshme për enët mbajtëse me të cilat do të 

përdoren;  

• Të jenë të pajisur me lidhëse për mbyllje të sigurt. Not be secured ëith staples or any 

other closure devices ëith sharp protuberances.Të mos mbyllen me kapse ose me pajisje 

të tjera mbyllëse me dalje të mprehtë.  

• Të jenë të tilla që mund të shkruhet me bojë që nuk fshihet ose që të ngjitet në mënyrë të 

sigurt etiketa përkatëse 

 

II. ETIKETIMI 

Çdo enë e mbetjeve spitalore duhet të ketë në pjesën e jashtme të saj një etiketë e cila të 

përmbajë shenjën ndërkombëtare të Biohazardit sipas modelit me përmasat e specifikuara në më 

poshtë: 

Etiketa të prodhohet me material që u reziston rrezeve UV, ujit dhe të jetë ngjitëse, ose të jetë e 

stampuar  një pozicion të dallueshëm të enës që lejon që të dhënat në etiketë të lexohen lehtë. 

PËRMASAT E SIMBOLIT 

Tipi i kontenierit të mbetjeve spitalore  Përmasat e simbolit 

Për të mprehtat: 

iv. me kapacitet prej më pak se 2 litra  jo më pak se 40 mm x 40 mm 

v. me kapacitet prej 2 litra ose më shumë  jo më pak se 75 mm x 75 mm 

vi. të tjerë:      jo më pak se 150 mm x 150 mm 

 

 

 

 

 

 

 

 

SIMBOLI NË ETIKETË 

Ngjyrat e simbolit të jenë si më poshtë: 

Konturet – ngjyrë e zezë 

Fusha – ngjyrë e bardhë ose ngjyra parësore e enës 

Fjalët dhe karakteret – ngjyrë e zezë 

Shenja ndërkombëtare e Biohazardit – ngjyrë e zezë 

 

PËRMBAJTJA E ETIKETËS 

Çdo kontenier i mbetjeve spitalore, pasi mbyllet dhe vuloset, të identifikohet me një etiketë që të 

vendoset në pjesën e përparme të kontenierit dhe që të përmbajë informacionin e mëposhtëm: 

x. Identifikimin: Mbetje Spitalore 

xi. përcaktimin: “Infektuese” 

xii. fjalën sinjalizuese: Rrezik 

xiii. njoftimin e rrezikshmërisë: “Mund të shkaktojë infeksion” 

xiv. Kodin sipas Katalogut Shqiptar të Mbetjeve: 18.  ...  ... 

xv. Gjendjen: e ngurtë ose të lëngët; 

xvi. Datën e fillimit dhe përfundimit të grumbullimit; 

xvii. Sasinë në kg ose litra; 

xviii. Prodhuesin / Kodin Unik / Adresën / Personin përgjegjës (Emër/mbiemër/firmë / 

nr.telefoni) 

PER ORIENTIM-MODEL ETIKETE: 

  

 

Etiketat për vendin e magazinimit të AK 

Kontraktori duhet të sigurojë për AK etiketat që duhet të vendosen dukshëm si shenja e rrezikut në dyer, 

porta ose mbulesa, sipas modelit të mëposhtëm: 

III. Terheqja e mbetjeve nga vendgrumbullimi dhe transportin deri ne vend trajtim. 

Operatori ekonomik duhet te siguroje grumbullimin e konteniereve me mbetje ne pikat e 

perkohshme te magazinimit te autoriteteve shendetesore si dhe transportin e tyre ne impiantin e 

trajtimit me mjetet e posacme te transportit. 

Njekohesisht me grumbullimin e konteniereve duhet te vihen ne dispozicion konteniere te rinj te 

gatshem per tu perdorur. 

Mjeti i transportit, qe sherben per dergimin e konteniereve te rinj bosh, nuk duhet te jete i njejte 

me ate qe perdoret per grumbullimin e konteniereve te mbushur me mbetje, pra kontenieret me 

mbetje dhe kontenieret e rinj bosh nuk mund te transportohen me te njejten mjet transporti. 

Transporti i konteniereve duhet te kryhet ne menyre qe te sigurohet integriteti dhe pastertia e 

tyre, ne perputhje me rregullat e higjenes dhe sigurise. 

Automjetet e përdorura për transportin e mbetjeve spitalore duhet të kenë karakteristikat e 

mëposhtme:  

Çdo automjet që transporton mbetje spitalore të rrezikshme: 

8. Duhet të jetë lehtësisht i identifikueshëm gjatë transportimit të mbetjeve me simbolin 

dallues ndërkombëtar të rrezikut të mbetjes spitalore që transportohet. Simboli të 

mos jetë më i vogël se 250 mm X 250 mm. 

9. Duhet të ketë një panel paralajmërues, të vendosur dukshëm në anën e përparme dhe 

të pasme të automjetit për të treguar transportin e mbetjeve spitalore. Paneli 

paralajmërues i rrezikut (Varianti A ose B më poshtë)  të jetë në pjesën e përparme 

dhe të pasme të automjetit të transportit të mbetjeve spitalore në një pozicion që nuk 

mbulon asnjë dritë, targën ose shënime apo shenja të tjera të kërkuara ligjërisht. Të 

dy variantet janë të pranueshme dhe zgjedhja varet kryesisht nga hapësira në 

dispozicion. 

 

 Specifikimet:  

• Materiali:   pjatë alumini (1-2 mm e trashë)  

• Veshja:   sfond reflektues  

• Ngjyrat:   konturi – i zi  

   sfondi – i verdhë  

   fjalët – të zeza  

• Përmasat:   fjalët ≥ 40 mm në lartësi 

• pjata (Versioni A):  gjatësia ≥ 200 mm; gjerësia ≥ 750 mm  

• pjata (Versioni B): gjatësia ≥ 340 mm; gjerësia ≥ 500 mm  

 

Varianti A        Varianti B 

 

 

 

 

 

10. Të sigurojë kontakt minimal të njeriut me kontenierët e mbetjeve spitalore gjatë 

ngarkim-shkarkimit të tyre.  

11. Të ketë një ndarje midis kabinës së shoferit dhe trupit të automjetit. 

12. Të ketë një sistem të përshtatshëm për sigurimin e ngarkesës gjatë transportit. 

13. Të mbahet i kyçur përveç kur ngarkohet dhe shkarkohet. 

14. Të jetë projektuar dhe ndërtuar në mënyre të tillë që të mos lejojë derdhjet e 

mbetjeve të ngurta dhe të lëngta 

 

Gjithashtu Operatori Ekonomik duhet te realizoje ngarkimin dhe shkarkimin e 

koshave/kontenierëve në dhe nga makina e grumbullimit. Personeli i trajnuar dhe caktuar per 

kete qellim duhet të përdorë veshje të përshtatshme mbrojtëse si doreza, çizme, përparëse dhe 

maskat. 

 

CAUTION! 
CLINICAL ËASTE 

 
KUJDES! 

 MBETJE SPITALORE 

CAUTION! CLINICAL ËASTE 
KUJDES!  MBETJE SPITALORE 

IV. Dezinfektimin  

Operatori Ekonomik duhet te realizoj densifektimin: 

• Të kontenierëve për magazinimin e përkohshëm të mbetjeve spitalore duhet të 

dezinfektohen para dhe pas çdo terheqje. 

• Mjediseve për magazinimin e përkohshëm te mbetjeve te caktuara nga Autoriteti 

Shendetesor ku realizohet terheqja e konteniereve duhet të dezinfektohen në intervale të 

rregullta. 

 

V. Trajtimin e mbetjeve spitalore dhe asgjesimin final te produktete te trajtimit, sipas 

kerkesave te legjislacionit ne fuqi 

 

Kontraktori, në cilësinë e marrësit të mbetjeve spitalore duhet të jetë i pajisur gjatë gjithë 

kohëzgjatjes së shërbimit me Licencë III 2 B, Leje të Mjedisit të tipit A dhe/ose B sipas kategorise 

se mbetjeve dhe Akt-Miratim Higjieno-Sanitar, sipas kërkesave ligjore në fuqi. 

Trajtimi i mbetjeve spitalore kryhet nga subjektet e licencuar, në impiantet për trajtimin e 

mbetjeve spitalore të rrezikshme, që duhet të jenë të licensuar dhe të respektojnë kërkesat sipas 

legjislacionit në fuqi për lejet dhe licencat. 

Pajisja me leje mjedisore dhe licensë përkatëse e operatorëve ekonomik dhe impianteve për 

trajtimin e mbetjeve është kusht për kualifikimin. Lejet Mjedisore përkatëse duhet të përmbajnë 

të dhëna të detajuara që identifikojnë qartë: metodën e trajtimit, teknologjinë e impianteve, llojin 

dhe tipin e impiantit, vendndodhjen, kapacitetet, ciklet dhe proceset e punës së impianteve. 

A. Trajtimi i mbetjeve spitalore të kryhet me metoda të standartizuara. Proceset bazë për 

trajtimin e mbetjeve spitalore janë si vijon: 

iv. termik: ky proces përdor energjinë termike për të shkatërruar patogjenët në mbetje. 

v. kimik: ky proces përdor dezinfektantë si dioksid klori i tretur, hipoklorit natriumi, acid 

peracetik, solucion gëlqereje, gaz ozoni ose kimikate të thata inorganike (p.sh. pluhur 

oksid kalciumi) për të shkatëruar patogjenët në mbetje. 

vi. mekanik: ky proces përfshin copëtimin, bluarjen, përzierjen dhe ngjeshjen me qëllim 

përmirësimin e shkallës së transferimit të nxehtësisë, depërtimit të avullit dhe kontaktit 

me dezinfektantin kimik si dhe për të zvogëluar vëllimin e mbetjeve, për t’i bërë mbetjet e 

trajtuara të panjohshme ose për të shmangur dëmtimin fizik në rastin e mbetjeve të 

mprehta të trajtuara. Ky proces nuk mund të shkatërrojë patogjenët, por plotëson 

proceset e tjera të trajtimit të mbetjeve spitalore të rrezikshme. 

 

B. Llojet e pranueshme të teknologjive për trajtimin e mbetjeve spitalore 

d. Teknologjitë termike pa djegie 

v. Autoklavat – trajtimi kryhet përmes nxehjes së mbetjeve nga avulli nën presion. 

vi. Sistemet e integruara (ose autoklava të avancuara apo autoklava hibride) - kombinojnë 

trajtimin me avull me procese të tjera mekanike si ngjeshje, copëtim, grirje, para, gjatë 

ose pas trajtimit; 

vii. Trajtimi me nxehtësinë e fërkimit - përdor nxehtësinë e fërkimit të plotësuar nga 

ngrohësit me rezistencë për të nxehur mbeturinat, ndërkohë mbetjet coptohen në kokrriza 

të thata. 

viii. Sistemet e nxehtësisë së thatë – nxehtësia aplikohet pa shtuar avull ose ujë. Mbetjet 

nxehen nëpërmjet përçimit, konveksionit natyror ose të detyruar dhe/ose rrezatimit 

termik. 

e. Teknologjitë kimike 

ii. Hidroliza alkaline - shndërron mbetjet patologjike në një tretësirë ujore të 

dekontaminuar.  

f. Teknologjitë me djegie 

ii. Inceneratorët – trajtimi bazohet në procesin e oksidimit të thatë dhe temperaturës së lartë 

që kthen mbetjet organike dhe të djegshme në lëndë inorganike dhe të padjegshme dhe që 

rezulton në një reduktim të ndjeshëm të vëllimit dhe peshës së mbetjeve”. 

 

C. Per procesin e trajtimit te mbetjeve spitalore, kontraktori dokumenton dhe regjistron në një 

regjistër të posacëm, minimalisht të dhënat e mëposhtme: 

g. numrin e identifikimit të ciklit të trajtimit; 

h. sasinë ditore, llojin e mbetjeve të trajtuara dhe kodin përkatës sipas katalogut shqiptar të 

mbetjeve; 

i. datën, orën e fillimit dhe mbarimit të ciklit të trajtimit; 

j. temperaturën dhe presionin; 

k. subjektin/vend-depozitimin ku dorëzon për asgjësim tepricat e krijuara nga trajtimi i 

mbetjeve spitalore dhe të dhënat e kontaktit (emër, mbiemër, adresë, nr. telefoni) të 

asgjësuesit të këtyre tepricave të mbetjeve spitalore të trajtuara; 

l. Të dhenat për lejen e mjedisit A dhe/ose B, të licencës III.2.B dhe Kodin Unik të 

asgjësuesit të tepricave të mbetjeve spitalore; 

D. Asgjesimi i tepricave që rezultojnë nga trajtimi i mbetjeve spitalore 

Kontraktori është përgjegjës për tu siguruar për evadimin përfundimtar me asgjesim të tepricave 

që rezultojnë pas trajtimit të mbetjeve spitalore të rrezikshme sipas kërkesave të legjislacionit në 

fuqi. Procesi i asgjesimit të tepricave, mund të realizohet nga vetë Kontraktori, nëse është i 

pajisur me Leje Mjedisore dhe Licensën përkatëse për këtë proces, ose nga subjekte të tjera të 

pajisur me Leje Mjedisore e Licensë përkatëse, me të cilët Kontraktori duhet të ketë kontratë 

aktive ne momentin e dorezimit te ofertave dhe gjatë gjithë kohëzgjatjes së Marrëveshjes Kuadër 

do te jete pergjegjes qe te mundesoje qe ky sherbim te vazhdoje sipas standarteve dhe rregullave 

ne fuqi. 

Tepricat e gjeneruara pas trajtimit të mbetjeve spitalore, që rezultojnë të sterilizuara: 

i) mund të dërgohen për rikuperim në impiantet termike të prodhimit të energjisë; 

j) mund të asgjësohen në impiantet e djegies së mbetjeve urbane ose në impiantet speciale  

k) të djegies së mbetjeve; 

l) nëse nuk ka impiante sipas germës a) dhe b), mund asgjësohen në landfille për mbetjet jo  

m) të rrezikshme.  

 

Tepricat e gjeneruara pas trajtimit të mbetjeve spitalore, që rezultojnë HI 

 

Hiri nga incineratori dhe tepricat e tjera të ngurta të prodhuara, depozitohen në landfille për 

mbetje jo të rrezikshme, nëse testet vërtetojnë se nuk paraqesin rrezik sipas kërkesave të 

legjislacionit në fuqi për mbetjet. Në të kundërt, trajtohen si mbetje të rrezikshme dhe mund të 

depozitohen në landfille për mbetje të rrezikshme, ose të magazinohen nga Kontraktori deri sa të 

kontraktojë landfillin e mbetjeve të rrezikshme, ose në pamundësi të disponueshmërisë së një 

landfilli të mbetjeve të rrezikshme, të realizojë procedurat e nevojshme për eksportin e tyre, dhe 

ti dokumentojë procesin. 

Autoritetit Kontraktor për procesin e asgjësimit të tepricave të mbetjeve spitalore, kur asgjesuesi 

i tyre është i ndryshëm nga Kontraktori, dokumenton dhe regjistrohen në një regjistër 

minimalisht të dhënat e mëposhtme: 

 

k. Të dhënat e kontaktit (emër, mbiemër, adresë, nr. telefoni) të dorëzuesit të mbetjeve 

spitalore; 

l. Llojin e mbetjeve të trajtuara dhe kodin përkatës sipas katalogut shqiptar të mbetjeve; 

m. Sasinë e dorëzuar të tepricave të mbetjeve (në kg); 

n. Datën e dorëzimit; 

o. Numrin e lejes së mjedisit,  numrin e licencës III.2.B dhe Kodin unik të dorëzuesit të 

tepricave të mbetjeve spitalore të trajtuara të dorëzuara për asgjësim; 

 

Në çdo rast të sipërpërmendur mbahet parasysh parashikimi i nenit 44, të ligjit nr.10463, datë 

22.09.2011 “Për menaxhimin e integruar të mbetjeve”, i ndryshuar, për të përjashtuar nga 

depozitimi në landfill mbetjet spitalore të patrajtuara fillimisht në impiante të trajtimit të 

mbetjeve spitalore. 

Ne rast se mbetjet trajtohen jashtë Republikës se Shqipërisë, përvec sa më sipër:  

 

• Operatori Ekonomik duhet te jetë i pajisur me “Leje Mjedisi e Tipit B” (Stacion Transferimi 

Mbetjesh te Rrezikshme);  

Në rast eksporti të këtyre mbetjeve jashtë territorit të RSH, 

• Operatori Ekonomik duhet te jetë i pajisur me lejen e qarkullimit ndërkombëtare dhe licenca 

ADR për transport të mbetjeve të rrezikshme, sipas legjislacionit në fuqi si dhe duke u 

referuar në Konventën e Bazelit;   

• Mbetjet duhet të etiketohen dhe markohen sipas direktivave të ADR “Për transportin 

ndërkombëtar rrugor të mallrave të rrezikshme”, nga personeli i firmës që do të bëjë 

asgjësimin.   

• Transporti do të realizohet pas miratimit të lejes së lëvizjes ndërkufitare nga autoritetet 

përkatëse në Shqipëri dhe në vendin ku do të eksportohen këto mbetje (Autorizim Eksporti).    

• Autorizimet e eksportit për trajtimin e këtyre mbetjeve duhet të jenë të miratuara nga 

Autoritetet Kompetente të të dyja palëve të vendeve dhe do të jenë në përputhshmëri me 

konventën e Bazelit 1989, si dhe rregullores Europiane 1013/2006;   

• Të gjitha dokumentacionet doganore do të jenë përgjegjësi e subjektit.   

 

Përshkrimi i kërkesave të zbatimit të shërbimeve në lidhje me to: 

 

Ne kuader te procesit te Monitorimi për mbetjet, OE pale ne MK , brenda muajit Janar te cdo 

viti, duhet te percjelle prane OQB te dhenat e meposhtme:  

 

a) sasitë vjetore të mbetjeve spitalore te trajtuara ne total dhe sipas rrymave; 

b) shpërndarjen e mbetjeve sipas AK pale ne MK te detajuar sipas rrymave dhe muajve per cdo 

AK; 

c) Sasite e produktit final pas procesit te trajtimit sipas muajve dhe menyres se trajtimit. 

  

III.2.3. Në shtojcën 6, “Formulari i Shërbimeve dhe Grafikut të Ekzekutimit”, autoriteti 

kontraktor ka kërkuar, si më poshtë vijon: 

 

Shërbimi që kërkohet: “Shërbimi i trajtimit dhe asgjesimit të mbetjeve spitalore, për mbulimin e 

nevojave spitalore për një periudhë 36 mujore” - Marrëveshje Kuadër me një operator ekonomik 

- ku të gjitha kushtet janë të përcaktuara - me afat 36 muaj” - me fond limit në total prej 

785,788,138 (shtatëqind e tetëdhjetë e pesë milion e shtatëqind e tetëdhjetë e tetë mijë e njëqind 

e tridhjetë e tetë) Lekë pa TVSH. 

Nr.  

 Kodi per 

cdo rryme 

te 

mbetjeve  

 Pershkrimi i mbetjeve per cdo 

rryme  

 Menyra e 

trajtimit per cdo 

rryme  

 Sasia totale 

e prashikuar 

per 36 muaj 

ne kg 

             

1  
 18 01 01  

 Bisturitë, shiringa, instrumenta të 

mprehtë (përveç 18 01 03)  

 grirje, proces 

mekanik, 

ndryshim i formes 

fizike  

                

733,972  

2  
 18 01 02  

 Pjesë të trupit e organe, përfshirë 

qeset dhe konservuesit e gjakut dhe 

rezervat e gjakut (përveç 18 01 03)  

 incinerim                  

155,459  

             

3  
 18 01 03:  

  Mbetjet, grumbullimi dhe 

asgjësimi i të cilave kërkon trajtim 

të veçantë për të parandaluar 

infeksionet  

 sterilizim ose 

incinerim               

1,205,768  

             

4  
 18 01 04:  

 Mbetjet,  grumbullimi dhe 

asgjësimi i të cilave nuk kërkon 

trajtim të veçantë për të 

parandaluar infeksionet  (p.sh. 

veshje, hedhurinat e leukoplasteve, 

ndërresat, veshje për të asgjësuar, 

pelena etj.)  

 ndryshim i 

formes fizike ne 

nje proces 

mekanik ose 

riciklim                    

30,375  

             

5  
 18 01 06   

 Kimikate që konsistojnë ose 

përmbajnë substanca të rrezikshme 

si edhe kimikate te tjera pervec tyre.  

 me tretje ose 

incinerim  
                     

1,245  

             

6  
  18 01 07  

 Kimikate te tjera pervec atyre te 

permndura ne 18 01 06  
  

                        

510  

             

7  
 18 01 08  

 Medikamente citostatike dhe 

citotoksike  
 incinerim  

                  

24,314  

             

8  
 18 01 09  

  Medikamente të tjera përveç atyre 

të përmendura në 18 01 08  
 incinerim  

                     

8,649  

TOTAL 

             

2,160,292  

 

 

III.2.4. Në shtojcën 7, “Formulari i Termave të Referencës”, autoriteti kontraktor ka kërkuar, si 

më poshtë vijon: 

 

OBJEKTI DHE QËLLIMI I SHËRBIMEVE: 

Objekti: Menaxhimi i integruar i mbetjeve spitalore për strukturat spitalore sipas ankesit nr.1 

Qëllimi i shërbimit: Realizimi i integruar dhe i përqëndruar i proceseve te grumbullimit, 

transportit, magazinimit të përkohshëm, trajtimit të mbetjeve spitalore si dhe evadimit për 

asgjesim të tepricave që rezultojnë nga trajtimi, me qëllim që i gjithë procesi i menaxhimit të 

mbetjeve spitalore të sigurojë zvogëlimin e rrezikshmërisë së tyre dhe optimizimin e 

grumbullimit, transportit dhe trajtimit të tyre deri në evadimin përfundimtar me asgjësim të 

tepricave. 

DETYRAT: 

Operatori Ekonomik fitues duhet të realizojë shërbimin e menaxhimit të integruar të mbetjeve 

spitalore për seicilën strukturë spitalore – Autoritet Kontraktor (AK), për një periudhë 36 

mujore, sipas kontratave përkatëse të shërbimit që do të lidhen nga këto struktura.  

Elementët përbërës të shërbimit dhe detyrat specifike që duhet të kryhen nga Operatori 

Ekonomik fitues (Kontraktori), janë si vijon: 

1. Hartimi i Planit të Menaxhimit të Mbetjeve Spitalore për AK 

Jo më vonë se 30 ditë nga nënshkrimi i Marrëveshjes Kuadër, Kontraktori në bashkëpunim me 

përfituesin e shërbimit (AK) do të hartojë Planin e Menaxhimit të Mbetjeve Spitalore për të 

gjithë periudhën e Marrëveshjes Kuadër dhe përmban minimalisht informacionin e mëposhtëm: 

g. emrin, adresën dhe numrin e telefonit të personit/personave përgjegjës të AK dhe 

Kontraktorit, për menaxhimin e mbetjeve spitalore; 

h. një përshkrim të mbetjeve spitalore të prodhuara nga AK, duke përfshirë kodin, rrymën, 

emërtimin; 

i. një përshkrim të procedurave për menaxhimin e mbetjeve spitalore që kryhen nga AK: 

grumbullimi i vecantë, ambalazhimi, etiketimi dhe magazinimi i përkohshëm për cdo 

rrymë të mbetjeve spitalore si dhe regjistrimin e mbetjeve spitalore të prodhuara dhe 

dorëzuara tek Kontraktori; 

j. një përshkrim të procedurave për menaxhimin e mbetjeve spitalore që kryhen nga 

Kontraktori 

k. procedurat e emergjencës lidhur me mbetjet spitalore të rrezikshme, regjistrimi dhe 

hetimi i incidenteve në lidhje me to; 

l. masat për zbatimin e planit. 

Plani i Menaxhimit të Mbetjeve Spitalore i hartuar nga Kontraktori, i njoftohet edhe MSHMS. 

2. Sigurimi për Autoritetin Kontraktor i bazës materiale për Mbetjet Spitalore. 

Kontraktori do të jetë përgjëgjës, që gjatë të gjithë periudhës së shërbimit, brenda vlerës së 

shërbimit të kontraktuar dhe sipas nëvojës së AK, të furnizojë AK me bazën materiale të 

nevojshme që do të përdoren nga AK për amballazhimin etiketimin dhe grumbullimin e vecantë 

dhe e mbetjeve spitalore të prodhuara sipas rrymave përkatëse. 

Grumbullimi i vecantë është ndarja në burim nga vetë AK e mbetjeve spitalore të rrezikshme nga 

ato të parrezikshme, dhe të mbetjeve të rrezikshme në rryma të vecanta sipas kodeve të 

paragrafit 18, të VKM nr.402, datë 30.06.2021 "Për miratimin e katalogut të mbetjeve” (Shtojca 

1). Mbetjet spitalore të parrezikshme, që në mënyrë të vullnetshme apo të pavullnetshme 

përzihen me mbetje spitalore të rrezikshme, trajtohen si mbetje të rrezikshme. 

Baza materiale për ambalazhimin e mbetjeve spitalore duhet: 

v. Të mos lejojnë rrjedhjen, të jenë të papërshkueshme ndaj lagështirës dhe të forta për të 

parandaluar grisjen, çarjen apo shpimin në kushte normale përdorimi. 

vi. Të mos ripërdoren nëse janë një përdorimëshe dhe të pastrohen dhe dezinfektohen pas çdo 

përdorimi nëse janë disa përdorimshe apo në rast ndotje me ndonjë mbetje spitalore. 

vii. Të sigurojnë mbyllje të sigurtë, në një mënyrë që të parandalohet derdhja e mbetjeve 

spitalore gjatë transportit. 

viii. Të jenë të padëmtuara dhe pa ndonjë defekt tjetër që mund të cënojnë përdorimin e tyre të 

sigurt.   

Kodi i ngjyrave të bazës materiale për mbetjet spitalore duhet të jenë si më poshtë: 

 

Mbetja (Kodi) Ena mbajtese 

18 01 01 Kuti të posacme për të mprehtat njëpërdorimshe – e verdhë me kapak të 

verdhë, ose te bardhë. Me kapak te kuq ose lejla për të mprehtat të ndotura 

me citotoksike 

18 01 02 Qese të verdha për përdorim nga pavionët, te mbledhura në frigorifer në 

dhomën e magazinimit në kosha plastike shumëpërdorimësh të verdhë. 

18 01 03 Kosh i verdhë një ose shumëpërdorimësh, i pajisur me qese të verdha me 

mbyllje hermetike 

18 01 04 Qese të verdha 

18 01 06 Kuti të posacëm 

18 01 07 Kuti të posacëm 

18 01 08 Kuti të posacme njëpërdorimëshe të kuqe 

18 01 09 Qese të verdha/kuti kartoni të posaçme 

 

Baza materiale për ambalazhimin e mbetjeve spitalore duhet të të plotësojnë kërkesat përkatëse 

të përcaktuara në Specifikimet Teknike. Para magazinimit të përkohshëm nga AK në pritje të 

tërheqjes nga Kontraktori, kontenerët e mbetjeve spitalore të rrezikshme mbyllen dhe etiketohen 

sipas rrymave të vecanta. Materialet etiketuese duhet të vihen në dispozicion nga Kontraktori 

dhe duhet të plotësojnë kërkesat e përcaktuara për to në Specifikimet Teknike.  

Magazinimi i përkohshëm nga AK i mbetjeve spitalore të rrezikshme bëhet në një vend të 

caktuar, që përmbush kërkesat e posacme të përcaktuara në VKM përkatëse dhe të etiketuar 

posacërisht për këtë qëllim. Materialet etiketuese duhet të vihen në dispozicion nga Kontraktori 

dhe duhet të plotësojnë kërkesat e përcaktuara për to në Specifikimet Teknike. 

Nëse AK prodhon mbetje patologjike kodi 18 01 02, Kontraktori duhet te japë në përdorim dhe të 

instaloje frigorifer ne ambientet e magazinimit të përkohshëm të AK me kapacitet të mjaftueshëm 

për nevojat e AK përkatëse dhe temperature  - 18 C per ruajtjen e mbetjeve patologjike deri ne 

momentin e marrjes në dorëzim nga Kontraktori.  

3. Marrja në dorëzim dhe transportimi i Mbetjeve Spitalore 

4.1- Frekuenca  

Frekuenca e tërheqjes dhe marrjes në dorëzim të mbetjeve nga Kontraktori sipas rrymave 

përkatëse do të jetë si vijon: 

Frekuenca e tërheqjes dhe marrjes në dorëzim të mbetjeve nga Kontraktori do të jetë te pakten 

nje here ne muaj, duke u zvogëluar kjo frekuencë në proporcion të zhdrejtë me volumin e 

mbetjeve që prodhohen nga cdo AK.  

Frekuenca e detajuar e tërheqjes, do të përcaktohet në Planin e Menaxhimit të Mbetjeve 

Spitalore që do të hartohet nga Kontraktori. 

Kontraktori në momentin e marrjes në dorëzim duhet të pranojë për transportim vetëm mbetjet 

spitalore që janë ambalazhuar, etiketuar me materialet e dorëzuara nga Kontraktori në 

përputhje me kërkesat e Specifikimeve Teknike, si dhe janë magazinuar nga AK në përputhje me 

kërkesat e VKM të posacme për rregullat e menaxhimit të mbetjeve spitalore. 

Pas verifikimit si më sipër të plotësimit të kërkesave për ambalazhimin, etiketimin e mbetjeve 

spitalore të rrezikshme, si dhe kushtet e magazinimit nga AK, Kontraktori merr në dorëzim 

mbetjet spitalore për t’i transportuar në vendin e trajtimit. 

4.2- Peshimi  

Peshimi i mbetjeve do të kryhet nga një peshore e kolauduar nga Drejtoria e Metrologjisë, që 

duhet të vihet në dispozicion nga ana e Kontraktorit, i cili duhet gjithashtu ta shoqërojë me 

certifikaten e kolaudimit përkatës. Mbetjet e destinuara për tu dorëzuar, do të peshohen në 

praninë e përfaqësuesit të Kontraktorit dhe perfaqesuesit te AK dhe do hartohet proçes-verbali 

për sasinë e peshuar.  

4.3- Dezinfektimi 

Kontenierët  e mbetjeve spitalore të ripërdorshëm dhe kontenierët për magazinimin e 

përkohshëm të mbetjeve spitalore të dezinfektohen pas çdo zbrazjeje. Pas marrjes në dorëzim të 

mbetjeve, nga ana e Kontraktorit do të bëhet dezinfektimi i ambjentit nga ku do të tërhiqen 

mbetjet spitalore të magazinuara prej AK, përfshirë dezienfektimin e frigoriferit dhe ambientit 

perreth kur është rasti.  

4.4- Marrja në dorëzim: 

Dorëzuesi dhe marrësi i mbetjeve spitalore plotësojnë dhe mbajnë nga një kopje të firmosur të 

Dokumentit të Dorëzimit të Mbetjeve (DDM) sipas Shtojcës 1 të VKM nr. 371, datë 11.06.2014 

“Për përcaktimin e rregullave për dorëzimin e mbetjeve të rrezikshme dhe miratimin e 

dokumentit të dorëzimit të mbetjeve të rrezikshme”, i ndryshuar dhe ndryshimeve ligjore që 

mund të ndodhin, dhe kërkesave të tjera të vecanta që mund të parashikohen ne Planin e 

Menaxhimit të Mbetjeve Spitalore.   

4.5- Transportimi 

Transportimi i mbetjeve spitalore kryhet  me mjete të cilat përmbushin dhe respektojnë kërkesat 

dhe  rregullat mbi qarkullimin rrugor, kushtet  higjienike, shëndetësore dhe kushtet mjedisore, 

sipas përcaktimeve të detajuara në Specifikimet Teknike. Mjetet e transportit të mbetjeve 

spitalore të rrezikshme të jenë të pajisur me Akt-Miratimi Higjeno-Sanitar.  

Në rastet kur këto mbetje sipas volumeve përfshihen në aneksin A të ADR-së, mjetet duhet 

gjithashtu të jenë të pajisura me certifikatën e miratimit të mjetit sipas ADR-së, në zbatim të ligjit 

nr. 118/2012, datë 13.12.2012, “Për transportin e mallrave të rrezikshme”. 

Cdo automjet duhet të pastrohet dhe dizinfektohet tërësisht në pjesën e brendshme të trupit të 

automjetit pas çdo dite pune si dhe në rast derdhje ose ndotje me ndonjë mbetje spitalore.  

Automjetet duhet të mos përdoren për qëllim tjetër përveç transportimit të mbetjeve spitalore. 

Gjatë transportimit të mbetjeve spitalore të rrezikshme, automjetet të mbajnë me vete veshje të 

mjaftueshme të sigurinë, pajisje të dekontaminimit dhe pastrimit dhe materiale për trajtimin e 

derdhjeve (p.sh. veshjet mbrojtëse personale, qese plastike dhe kuti të mprehtash rezervë, 

dezinfektues, kokrriza absorbuese, furça, fshesa lecke, lopatë dhe kova. 

5.  Trajtimi i mbetjeve spitalore të rrezikshme 

Kontraktori, në cilësinë e marrësit të mbetjeve spitalore duhet të jetë i pajisur gjatë gjithë 

kohëzgjatjes së shërbimit me Licencë, Leje të Mjedisit dhe Akt-Miratim Higjieno-Sanitar, sipas 

kërkesave ligjore në fuqi. 

Trajtimi i mbetjeve spitalore kryhet nga subjektet e licencuar, në impiantet për trajtimin e 

mbetjeve spitalore të rrezikshme, që duhet të jenë të licensuar dhe të respektojnë kërkesat sipas 

legjislacionit në fuqi për lejet dhe licencat. 



61 

 

Pajisja me leje mjedisore dhe licensë përkatëse e operatorëve ekonomik dhe impianteve për 

trajtimin e mbetjeve është kusht për kualifikimin. Lejet Mjedisore përkatëse duhet të përmbajnë 

të dhëna të detajuara që identifikojnë qartë: metodën e trajtimit, teknologjinë e impianteve, llojin 

dhe tipin e impiantit, vendndodhjen, kapacitetet, ciklet dhe proceset e punës së impianteve. 

A. Trajtimi i mbetjeve spitalore të kryhet me metoda të standartizuara. Proceset bazë për 

trajtimin e mbetjeve spitalore janë si vijon: 

 

iv. termik: ky proces përdor energjinë termike për të shkatërruar patogjenët në mbetje. 

v. kimik: ky proces përdor dezinfektantë si dioksid klori i tretur, hipoklorit natriumi, acid 

peracetik, solucion gëlqereje, gaz ozoni ose kimikate të thata inorganike (p.sh. pluhur 

oksid kalciumi) për të shkatëruar patogjenët në mbetje. 

vi. mekanik: ky proces përfshin copëtimin, bluarjen, përzierjen dhe ngjeshjen me qëllim 

përmirësimin e shkallës së transferimit të nxehtësisë, depërtimit të avullit dhe kontaktit 

me dezinfektantin kimik si dhe për të zvogëluar vëllimin e mbetjeve, për t’i bërë mbetjet e 

trajtuara të panjohshme ose për të shmangur dëmtimin fizik në rastin e mbetjeve të 

mprehta të trajtuara. Ky proces nuk mund të shkatërrojë patogjenët, por plotëson 

proceset e tjera të trajtimit të mbetjeve spitalore të rrezikshme. 

B. Llojet e pranueshme të teknologjive për trajtimin e mbetjeve spitalore 

e. Teknologjitë termike pa djegie 

v. Autoklavat – trajtimi kryhet përmes nxehjes së mbetjeve nga avulli nën presion. 

vi. Sistemet e integruara (ose autoklava të avancuara apo autoklava hibride) - kombinojnë 

trajtimin me avull me procese të tjera mekanike si ngjeshje, copëtim, grirje, para, gjatë ose 

pas trajtimit; 

vii. Trajtimi me nxehtësinë e fërkimit - përdor nxehtësinë e fërkimit të plotësuar nga ngrohësit me 

rezistencë për të nxehur mbeturinat, ndërkohë mbetjet coptohen në kokrriza të thata. 

viii. Sistemet e nxehtësisë së thatë – nxehtësia aplikohet pa shtuar avull ose ujë. Mbetjet nxehen 

nëpërmjet përçimit, konveksionit natyror ose të detyruar dhe/ose rrezatimit termik. 

f. Teknologjitë kimike 

ii. Hidroliza alkaline - shndërron mbetjet patologjike në një tretësirë ujore të 

dekontaminuar.  

 

g. Teknologjitë me djegie. 

ii. Inceneratorët – trajtimi bazohet në procesin e oksidimit të thatë dhe temperaturës së lartë 

që kthen mbetjet organike dhe të djegshme në lëndë inorganike dhe të padjegshme dhe që 

rezulton në një reduktim të ndjeshëm të vëllimit dhe peshës së mbetjeve”. 

C. Kontraktori dokumenton dhe regjistron në një regjistër të posacëm, minimalisht të dhënat e 

mëposhtme: 

g. numrin e identifikimit të ciklit të trajtimit; 

h. sasinë ditore, llojin e mbetjeve të trajtuara dhe kodin përkatës sipas katalogut shqiptar të 

mbetjeve; 

i. datën, orën e fillimit dhe mbarimit të ciklit të trajtimit; 

j. temperaturën dhe presionin; 

k. subjektin/vend-depozitimin ku dorëzon për asgjësim tepricat e krijuara nga trajtimi i 

mbetjeve spitalore dhe të dhënat e kontaktit (emër, mbiemër, adresë, nr. telefoni) të 

asgjësuesit të këtyre tepricave të mbetjeve spitalore të trajtuara; 

l. Të dhenat për lejen e mjedisit A ose B, të licencës III.2.B dhe Kodin Unik të asgjësuesit të 

tepricave të mbetjeve spitalore; 

 

D. Asgjesimi i tepricave që rezultojnë nga trajtimi i mbetjeve spitalore 

Kontraktori është përgjegjës për tu siguruar për evadimin përfundimtar me asgjesim të tepricave 

që rezultojnë pas trajtimit të mbetjeve spitalore të rrezikshme sipas kërkesave të legjislacionit në 

fuqi. Procesi i asgjesimit të tepricave, mund të realizohet nga vetë Kontraktori, nëse është i 

pajisur me Leje Mjedisore dhe Licensën përkatëse për këtë proces, ose nga subjekte të tjera të 

pajisur me Leje Mjedisore e Licensë përkatëse, me të cilët Kontraktori duhet të ketë kontratë 

aktive ne momentin e dorezimit te ofertave dhe gjatë gjithë kohëzgjatjes së Marrëveshjes Kuadër 

do te jete pergjegjes qe te mundesoje qe ky sherbim te vazhdoje sipas standarteve dhe rregullave 

ne fuqi. 

Tepricat e gjeneruara pas trajtimit të mbetjeve spitalore, që rezultojnë të sterilizuara: 

n) mund të dërgohen për rikuperim në impiantet termike të prodhimit të energjisë; 

o) mund të asgjësohen në impiantet e djegies së mbetjeve urbane ose në impiantet speciale 

të djegies së mbetjeve; 

p) nëse nuk ka impiante sipas germës a) dhe b), mund asgjësohen në landfille për mbetjet jo 

të rrezikshme.  

Tepricat e gjeneruara pas trajtimit të mbetjeve spitalore, që rezultojnë HI 

Hiri nga incineratori dhe tepricat e tjera të ngurta të prodhuara, depozitohen në landfille për 

mbetje jo të rrezikshme, nëse testet vërtetojnë se nuk paraqesin rrezik sipas kërkesave të 

legjislacionit në fuqi për mbetjet. Në të kundërt, trajtohen si mbetje të rrezikshme dhe mund të 

depozitohen në landfille për mbetje të rrezikshme, ose të magazinohen nga Kontraktori deri sa të 

kontraktojë landfillin e mbetjeve të rrezikshme, ose në pamundësi të disponueshmërisë së një 

landfilli të mbetjeve të rrezikshme, të realizojë procedurat e nevojshme për eksportin e tyre, dhe 

ti dokumentojë procesin. 

Autoritetit Kontraktor për procesin e asgjësimit të tepricave të mbetjeve spitalore, kur asgjesuesi 

i tyre është i ndryshëm nga Kontraktori, dokumenton dhe regjistrohen në një regjistër 

minimalisht të dhënat e mëposhtme: 

p. Të dhënat e kontaktit (emër, mbiemër, adresë, nr. telefoni) të dorëzuesit të mbetjeve 

spitalore; 

q. Llojin e mbetjeve të trajtuara dhe kodin përkatës sipas katalogut shqiptar të mbetjeve; 

r. Sasinë e dorëzuar të tepricave të mbetjeve (në kg); 

s. Datën e dorëzimit; 

t. Numrin e lejes së mjedisit,  numrin e licencës III.2.B dhe Kodin unik të dorëzuesit të 

tepricave të mbetjeve spitalore të trajtuara të dorëzuara për asgjësim; 

 

Në çdo rast të sipërpërmendur mbahet parasysh parashikimi i nenit 44, të ligjit nr.10463, datë 

22.09.2011 “Për menaxhimin e integruar të mbetjeve”, i ndryshuar, për të përjashtuar nga 

depozitimi në landfill mbetjet spitalore të patrajtuara fillimisht në impiante të trajtimit të 

mbetjeve spitalore. 

h.  Monitorimi 

Autoriteti kontraktor gjatë zbatimit të kontrates së lidhur me OE  fitues është përgjegjës për 

plotësimin e kërkesave për procesin e përzgjedhjes së subjektit të licensuar dhe për monitorimin 

e respektimit të detyrimeve nga OE. Për këtë, subjekti i licensuar i kontraktuar detyrohet t’i 

dorëzojë prodhuesit të mbetjeve, nëse është e mundur në çdo marrje në dorëzim pasardhëse të 

mbetjeve spitalore, por jo më vonë se 2 (dy) muaj nga marrja në dorëzim e tyre, 

dokumentacionin për realizimin e proceseve të menaxhimit të mbetjeve spitalore të kontraktuara. 

 

III.2.5. Në nenin 2 “Qëllimi” të ligjit 162/2020 “Për Prokurimin Publik”, parashikohet 

shprehimisht se: 

“Qëllim i këtij ligji është: 

a) të rrisë efiçencën dhe efikasitetin në procedurat e prokurimit publik; 

b) të sigurojë mirëpërdorim të fondeve publike dhe të ulë shpenzimet procedurale; 

c) të nxisë pjesëmarrjen e operatorëve ekonomikë në procedurat e prokurimit publik; 

ç) të nxisë konkurrencën ndërmjet operatorëve ekonomikë; 

d) të sigurojë një trajtim të barabartë dhe jodiskriminues për të gjithë operatorët ekonomikë, 

pjesëmarrës në procedurat e prokurimit publik; 

dh) të sigurojë integritet, besim publik dhe transparencë në procedurat e prokurimit publik.” 

 

Ndërkohë në nenin 3 “Parime të përgjithshme” të ligjit 162/2020 “Për Prokurimin Publik”, 

parashikohet shprehimisht se: 

“1. Autoritetet dhe entet kontraktore garantojnë trajtim të barabartë dhe jodiskriminues për  

operatorët ekonomikë, si dhe veprojnë me transparencë e në mënyrë proporcionale. 

2. Autoritetet dhe entet kontraktore nuk duhet të shmangin fushën e zbatimit të këtij ligji ose të 

ngushtojnë në mënyrë artificiale konkurrencën. Konkurrenca konsiderohet se është ngushtuar 

artificialisht kur prokurimi përgatitet me qëllimin për të favorizuar ose dëmtuar në mënyrë të 

padrejtë operatorë ekonomikë të caktuar. 

3. Autoritetet dhe entet kontraktore janë të detyruara të zbatojnë detyrimet e përcaktuara në 

legjislacionin mjedisor, social e të punës dhe në dispozitat e marrëveshjeve dhe konventat 

ndërkombëtare, të ratifikuara në përputhje me Kushtetutën.” 

 

III.2.6. Neni 21 pika 1 “Autoriteti ose enti kontraktor” i ligjit 162/2020 “Për Prokurimin Publik”, 

parashikon shprehimisht se: Autoriteti ose enti kontraktor është përgjegjës për prokurimin në 

përputhje me dispozitat e këtij ligji dhe të akteve nënligjore të nxjerra në zbatim të tij, duke 

garantuar respektimin e parimeve të trajtimit të barabartë, transparencës, konkurrencës dhe 

mosdiskriminimit, të parashikuara në këtë ligj. 

 

III.2.7. Në nenin 77 “Kërkesat për kualifikim” i ligjit 162/2020 “Për Prokurimin Publik” 

parashikon shprehimisht se:  Autoritetet ose entet kontraktore përcaktojnë kërkesat për 

kualifikim për operatorët ekonomikë bazuar në: 

a) përshtatshmërinë për të kryer veprimtarinë profesionale; 

b) gjendjen ekonomike dhe financiare; 

c) aftësinë teknike dhe profesionale. 

Kërkesat kufizohen vetëm në ato që janë të përshtatshme për të garantuar që një kandidat ose 

ofertues të ketë kapacitetet juridike, financiare dhe aftësitë teknike e profesionale për të zbatuar 

kontratën që do të jepet. Të gjitha kërkesat duhet të kenë lidhje dhe të jenë proporcionale me 

objektin e kontratës. 

2. Për sa i përket përshtatshmërisë për të kryer një veprimtari profesionale, autoritetet ose entet 

kontraktore mund të kërkojnë që operatorët ekonomikë të regjistrohen në një nga regjistrat 

profesionalë ose tregtarë. 

Në procedurat e prokurimit për shërbime, ku është e nevojshme që operatorët ekonomikë të kenë 

një autorizim të veçantë ose të jenë anëtarë të një organizate të veçantë për të kryer shërbimin në 

fjalë në shtetin e tyre të origjinës, autoriteti ose enti kontraktor mund t'u kërkojë atyre të 

vërtetojnë se e kanë këtë autorizim ose anëtarësim. 

3. Në lidhje me situatën ekonomike dhe financiare, autoritetet ose entet kontraktore mund të 

vendosin kërkesa që garantojnë se operatorët ekonomikë kanë kapacitetin e nevojshëm ekonomik 

dhe financiar për të zbatuar kontratën. 

Për këtë qëllim autoritetet ose entet kontraktore mund të kërkojnë në veçanti që operatorët 

ekonomikë të kenë një xhiro vjetore minimale të caktuar. Gjithashtu, autoritetet ose entet 

kontraktore mund të kërkojnë që operatorët ekonomikë të japin informacione në bilancet e tyre 

vjetore që të tregojnë raportet ndërmjet aktivit dhe pasivit. 

Xhiroja vjetore minimale që kërkohet nga operatorët ekonomikë nuk mund të tejkalojë dyfishin e 

vlerës së parashikuar të kontratës. 

Kur një kontratë ndahet në lote, ky nen zbatohet për çdo lot individual. Megjithatë, autoriteti ose 

enti kontraktor mund të përcaktojë xhiron vjetore minimale që u kërkohet operatorëve, duke iu 

referuar grupeve të loteve, në rast se ofertuesi i suksesshëm merr disa lote që duhet të zbatohen 

në të njëjtën kohë. 

Në rastin e kontratave që bazohen në një marrëveshje kuadër, kërkesa për xhiron minimale 

llogaritet mbi bazën e përmasave maksimale të kontratave specifike që do të zbatohen në të 

njëjtën kohë ose, kur përmasat nuk dihen, mbi bazën e vlerës së parashikuar të marrëveshjes 

kuadër. 

4. Në lidhje me aftësitë teknike dhe profesionale, autoritetet ose entet kontraktore mund të 

vendosin kërkesa që garantojnë se operatorët ekonomikë zotërojnë burimet e nevojshme 

njerëzore e teknike, si dhe përvojën e nevojshme për të zbatuar kontratën sipas një standardi të 

përshtatshëm cilësie. 

Autoritetet ose entet kontraktore, në veçanti, mund të kërkojnë që operatorët ekonomikë të kenë 

një nivel të mjaftueshëm përvoje që vërtetohet nga referenca të përshtatshme nga kontratat e 

zbatuara në të shkuarën. 

Aftësia profesionale e operatorëve ekonomikë për të ofruar shërbimin, punën, mallin vlerësohet 

në lidhje me aftësitë organizative, reputacionin dhe besueshmërinë, përvojën e duhur, si dhe 

personelin e nevojshëm për të zbatuar kontratën, siç është përshkruar nga autoriteti ose enti 

kontraktor në njoftimin e objektit të kontratës. 

5.Autoritetet ose entet kontraktore përcaktojnë në njoftimin e kontratës ose në ftesën për 

shprehje interesi kriteret e përzgjedhjes, si dhe dokumentet konkrete që duhet të paraqesin 

operatorët ekonomikë për përmbushjen e këtyre kritereve. 

 

III.2.8. Në nenin 41 pika 4 germa “Kërkesa të veçanta për kontratat e shërbimeve” të Vendimit 

të Këshillit të Ministrave nr. 285, datë 19.05.2021 “Për miratimin e rregullave të prokurimit 

publik”, i ndryshuar, parashikohet shprehimisht se: 

4. Për të provuar përshtatshmërinë për të kryer veprimtarinë profesionale, kapacitetet teknike 

dhe profesionale, autoriteti/enti kontraktor kërkon:  

a) licenca profesionale për realizimin e shërbimeve, objekt i kontratës, të lëshuara nga 

autoritetet kompetente shtetërore; dhe /ose  

b) një listë të personelit kryesor, të nevojshëm për të zbatuar objektin e prokurimit dhe/ose 

komponentët e saj. Lista e personelit kryesor duhet të përfshijë CV-të e tyre dhe licencat 

profesionale, kur kanë të tilla sipas legjislacionit pёrkatёs; dhe/ose 

c) fuqinë punëtore të operatorit ekonomik të nevojshëm për ekzekutimin e objektit të prokurimit; 

dhe/ose  

ç) mjetet dhe pajisjet teknike që ka në dispozicion apo që mund t’i vihen në dispozicion 

operatorit ekonomik për të përmbushur kontratën. 

d) Në rastin e procedurës së prokurimit “Shërbim konsulence”, stafi i angazhuar të paraqesë 

deklaratë disponueshmërie për kryerjen e shërbimeve që ka marrë përsipër të realizojë.;  

III.2.9. Në Ligjin Nr 9537, datë 18.05.2006, “Për Administrimin e Mbetjeve të Rrezikshme”, në 

nenin 1 “Qëllimi”, parashikohet shprehimisht: 

Ky ligj ka për qëllim të përcaktojë normat, që rregullojnë administrimin e sigurt të mbetjeve të 

rrezikshme, grumbullimin, transportin, ruajtjen e përkohshme, përpunimin, trajtimin, asgjësimin, 

importimin dhe eksportimin e tyre. 

 

III.2.10. Në Ligjin Nr 9537, datë 18.05.2006, “Për Administrimin e Mbetjeve të Rrezikshme”, në 

nenin 2 “Përkufizime”, parashikohet shprehimisht: 

Në kuptim të këtij ligji, termat e mëposhtëm kanë këtë kuptim: 

“Mbetje të rrezikshme” nënkupton çdo substancë apo objekt, i përfshirë në listën e miratuar me 

vendimin e Këshillit të Ministrave, në zbatim të nenit 3 të ligjit nr.9010, datë 13.2.2003 “Për 

administrimin mjedisor të mbetjeve të ngurta”, të cilën zotëruesi e shkarkon, e ka si qëllim apo 

nevojë ta shkarkojë, që mund të shkaktojë rrezik të veçantë ose dëmtim për shëndetin apo 

mjedisin, për shkak të vetive kimike ose karakteristikave të tjera, të përcaktuara në aneksin 1 që i 

bashkëlidhet këtij ligji. 

“Asgjësim” është çdo veprim i parashikuar në aneksin II të këtij ligji, që ka si qëllim t’i kthejë 

mbetjet në të padëmshme dhe/ose t’i depozitojë përfundimisht. 

 

III.2.11. Në Ligjin Nr 9537, datë 18.05.2006, “Për Administrimin e Mbetjeve të Rrezikshme”, në 

nenin 15 “Kushtet e lejes mjedisore për sheshin e mbetjeve të rrezikshme”, parashikohet 

shprehimisht: 

1. Leja mjedisore për sheshin e mbetjeve të rrezikshme kërkon plotësimin e këtyre kushteve: 

a) përcaktimin e saktë të kategorive të këtyre mbetjeve që mund t'i nënshtrohen rikuperimit apo 

asgjësimit në sheshin përkatës;  

b) përcaktimin e projektit teknik, të ndërtimit, të operacioneve të punës dhe të mirëmbajtjes së 

sheshit; 

c) përshkrimin e përdorimit të pajisjeve të veçanta dhe të projektit teknik, të ndërtimit, 

operacioneve të punës dhe të mirëmbajtjes së këtyre pajisjeve për rikuperimin apo asgjësimin në 

sheshin përkatës; 

ç) regjistrimin dhe identifikimin e të gjitha mbetjeve që vijnë në shesh; 

d) ndalimin e përzierjes së kategorive të ndryshme të këtyre mbetjeve apo të përzierjes së tyre me 

mbetje të parrezikshme, me përjashtim të rasteve kur një gjë e tillë është autorizuar shprehimisht 

në leje për të përmirësuar sigurinë e proceseve të rikuperimit apo të asgjësimit; 

dh) përshkrimin e proceseve të ndarjes dhe/ose përpunimit, të cilave u nënshtrohen mbetjet e 

rrezikshme para rikuperimit apo asgjësimit të tyre; 

e) ruajtjen, për të paktën 5 vjet, të të dhënave të hollësishme për vëllimin, natyrën, origjinën dhe 

mënyrën e rikuperimit apo asgjësimit të mbetjeve; 

ë) ruajtjen, për të paktën 5 vjet, të të dhënave të hollësishme për natyrën dhe vëllimin e 

substancave, preparateve dhe produkteve të tjera, të gjeneruara gjatë rikuperimit apo asgjësimit 

dhe që largohen nga sheshi i mbetjeve; 

f) paraqitjen periodike te ministri të informacionit për llojin e përcaktuar në shkronjat "e" dhe 

"ë" të këtij neni; 

g) monitorimin dhe raportimin e veprimtarive të lejuara nga mbajtësi i lejes. 

2. Përveç kërkesave të pikës 1 të këtij neni, leja mjedisore për sheshin e mbetjeve të rrezikshme 

duhet të plotësojë edhe: 

a) kushte të tjera të përgjithshme, të përcaktuara në vendimet e miratuara nga Këshilli i 

Ministrave për operacionet e rikuperimit apo të asgjësimit në sheshe të tilla; 

b) kushte të tjera të përgjithshme, të përcaktuara në vendimet e miratuara nga Këshilli i 

Ministrave për rikuperimin apo asgjësimin e llojeve të ndryshme të mbetjeve; 

c) kushte të tjera të veçanta, të përfshira në leje, që synojnë zbatimin e nenit 4 të këtij ligji. 

3. Leja mjedisore për sheshin është në fuqi deri kur dorëzimi i saj pranohet nga ministri, në 

përputhje me nenin 16 të këtij ligji. 

 

III.2.12. Në Vendimin e Këshillit të Ministrave Nr. 798, datë 29.09.2010 “Për miratimin e 

rregullores për administrimin e mbetjeve spitalore”, në Kreun I, pika 1 dhe 2 “Qëllimi dhe 

Objekti”, parashikohet shprehimisht: 

 

“Kjo rregullore përcakton procedurat, rregullat dhe standardet teknike për administrimin e 

mbetjeve spitalore me qëllim mbrojtjen e shëndetit publik dhe të mjedisit”. 

a) “Mbetje spitalore” janë mbetjet e krijuara nga prodhuesit e mbetjeve, ku përfshihen: mbetjet 

e rrezikshme dhe jo të rrezikshme, të cilat renditen në paragrafin 18 të vendimit nr.99, datë 

18.2.2005 të vendimit të Këshillit të Ministrave “Për miratimin e Katalogut Shqiptar të 

Klasifikimit të Mbetjeve”. 

k) “Mbetje e rrezikshme" përfshijnë mbeturinat e infektuara, patologjike, shpuese, farmaceutike, 

toksike, kimike dhe radioaktive, ujin dhe tretës të infektuar”. 

 

III.2.13. Në Vendimin e Këshillit të Ministrave Nr. 798, datë 29.09.2010 “Për miratimin e 

rregullores për administrimin e mbetjeve spitalore”, në Kreun I, pika 3 “Fusha e veprimit”, 

parashikohet shprehimisht: 

Kjo rregullore zbatohet nga të gjithë personat fizikë e juridikë, publikë e privatë, vendas dhe të 

huaj: - veprimtaritë e të cilëve krijojnë mbetje spitalore; - kur janë zotërues të mbetjeve, të 

licencuar për grumbullimin, ruajtjen, depozitimin, transportimin, riciklimin, përpunimin dhe 

asgjësimin e mbetjeve spitalore. 

 

III.2.14. Në Vendimin e Këshillit të Ministrave Nr. 798, datë 29.09.2010 “Për miratimin e 

rregullores për administrimin e mbetjeve spitalore”, në shtojcën 5 “Standardet Teknike për 

Incenerimin dhe Autoklavimin e Mbetjeve Spitalore”, parashikohet shprehimisht: 

 

Standardet teknike për incenerimin e mbetjeve spitalore përfshijnë standardet e përcaktuara në 

tabelën 6.1 “Krematori” të vendimit të Këshillit të Ministrave nr.435, datë 12.9.2002 “Për 

miratimin e normave të shkarkimeve në ajër në Republikën e Shqipërisë”. Ndalohet djegia e 

mbetjeve të rrezikshme në impiante me fuqi kalorifike më të vogël se 350 kw.  

Inceneratorët që përdoren për trajtimin e mbetjeve spitalore, duhet të jenë të pajisur me siguresa 

ose pajisje të tjera kontrolli, për të ndaluar funksionimin e impiantit djegës nëse nuk janë 

plotësuar kushtet e përcaktuara në paragrafin e mësipërm 8.10. Në rast se arrihet një 

temperaturë më e ulët, impianti duhet të jetë i pajisur me djegës ndihmës, të cilët, duke mos 

llogaritur sasinë e nxehtësisë së mbetjeve, janë në gjendje të mbajnë në mënyrë të pavarur një 

temperaturë minimale prej 700°C. Përgjegjësi i inceneratorit përgjigjet për:  

- Monitorimin dhe regjistrimin e vazhdueshëm të dhomave primare dhe sekondare të djegies;  

- Ruajtjen e të dhënave të monitorimeve të kryera për një periudhë shtatëvjeçare. Të gjitha 

mbetjet spitalore që mund të digjen, duhet të shndërrohen nga inceneratori në hi që nuk përkon 

me formën e mbetjeve para djegies. Ky hi që rezulton nga djegia, të paktën një herë çdo tre muaj 

analizohet duke përdorur përzierje kampionaturash të rastit për përmbajtjen e karbonit organik 

total dhe çdo vit analizohet për përmbajtjen e plumbit, merkurit, kaliumit dhe metaleve të rënda. 

Hiri që rezulton nga djegia nuk duhet të ketë më shumë se 5% karbon (minimalisht 95% djegie).  

Mbetja nga djegia ose hiri që përftohet nga procesi i trajtimit të mbetjeve spitalore është mbetje 

e ngurtë dhe asgjësohet në përputhje me nenin 21 të ligjit nr.9010, datë 13.2.2003 “Për 

administrimin mjedisor të mbetjeve të ngurta”.  

Procesi i sterilizimit nëpërmjet autoklavimit duhet të përfshijë në të njëjtin moment procesin e 

reduktimit volumor dhe të sterilizimit të mbetjeve spitalore. Sterilizimi duhet të bëhet me avull në 

temperaturën jo më të vogël se 130°C dhe në presionin jo më të vogël se 1.1 bar. 

 

III.2.15. Në Vendimit të Këshillit të Ministrave Nr. 798, datë 29.09.2010 “Për miratimin e 

rregullores për administrimin e mbetjeve spitalore”, në Kreun IV, “Leja Mjedisore dhe Akt 

Miratimi Higjeno – Sanitar”, parashikohet shprehimisht: 

10.1. Grumbullimi, transportimi, përpunimi dhe asgjësimi i mbetjeve spitalore kryhen nga 

organet kompetente shtetërore, personat juridikë publikë, si dhe personat fizikë apo juridikë 

privatë, që janë pajisur me lejen përkatëse për ushtrimin e kësaj veprimtarie. 

10.2. Leja e veprimtarisë së mësipërme është e vlefshme në shkallë vendi dhe miratohet nga 

Ministri i Mjedisit, Pyjeve dhe Administrimit të Ujërave. 

10.3. Inspektorati Sanitar Shtetëror, pas ekspertimit higjieno-shëndetësor, lëshon aktmiratim 

higjieno-sanitar për ushtrimin e veprimtarisë. 

 

III.2.16. Në Ligjin Nr 8934, datë 05.09.2002, “Për Mbrojtjen e Mjedisit”, i ndryshuar në nenin 1 

“Qëllimi”, parashikohet shprehimisht: 

 

1. Ky ligj rregullon marrëdhëniet ndërmjet njeriut dhe mjedisit, mbron përbërësit e mjedisit dhe 

proceset mjedisore, siguron kushtet materiale për zhvillimin e qëndrueshëm, duke plotësuar 

kuadrin e nevojshëm për zbatimin e kërkesës kushtetuese për një mjedis ekologjikisht të pastër. 

2. Ligji synon: 

a) përdorimin racional të mjedisit dhe kufizimin e shkarkimeve e të ndotjeve në të, parandalimin 

e dëmtimit të tij, rehabilitimin dhe shëndoshjen e mjedisit të dëmtuar; 

b) përmirësimin e kushteve mjedisore, që lidhen me cilësinë e jetës dhe mbrojtjen e shëndetit të 

njeriut; 

c) ruajtjen dhe mirëmbajtjen e burimeve natyrore, të përtëritshme dhe të papërtëritshme, 

administrimin racional dhe të frytshëm të tyre; 

ç) bashkërendimin e veprimtarive shtetërore për të përmbushur kërkesat për mbrojtjen e 

mjedisit; 

d) bashkëveprimin ndërkombëtar në fushën e mjedisit; 

dh) nxitjen dhe pjesëmarrjen e publikut në veprimtaritë për mbrojtjen e mjedisit; 

e) bashkërendimin e zhvillimit ekonomik dhe shoqëror të vendit me kërkesat e zhvillimit të 

qëndrueshëm; 

ë) ngritjen dhe forcimin e rrjetit institucional të mbrojtjes së mjedisit në nivel qendror dhe 

vendor. 

 

III.2.17. Në Ligjin Nr 8934, datë 05.09.2002, “Për Mbrojtjen e Mjedisit”, i ndryshuar në nenin 2 

“Fusha e zbatimit të ligjit”, parashikohet shprehimisht: 

Mbrojtja e mjedisit nga ndotja dhe dëmtimi përbën përparësi kombëtare dhe është e detyrueshme 

për të gjitha organet shtetërore, personat fizikë dhe juridikë, vendas e të huaj, që ushtrojnë 

veprimtarinë e tyre në territorin e Republikës së Shqipërisë 

III.2.18. Në Ligjin Nr 8934, datë 05.09.2002, “Për Mbrojtjen e Mjedisit”, i ndryshuar në nenin 2 

“Përkufizimi i termave”, parashikohet shprehimisht: 

“Mbetje” janë lëndët, objektet ose pjesë të tyre, që përcaktohen nga autoriteti përgjegjës, të cilat 

nuk përdoren më ose që pronari do t’i largojë. Mbetjet vlerësohen si të tilla, për sa kohë që 

materialet e nxjerra prej tyre ose energjia e prodhuar nuk përfshihet në procesin e prodhimit. 

“Mbetje të rrezikshme” janë mbeturinat toksike gërryese, ngacmuese, shpërthyese, të 

përflakshme, kancerogjene, infektive dhe radioaktive, që kanë vetinë të prishin gjendjen natyrore 

të ujit, tokës dhe ajrit, me pasoja negative për shëndetin e njeriut dhe për ekosistemet natyrore. 

 

III.2.19. Në Ligjin Nr 10463, datë 22.09.2011, “Për Menaxhimin e Integruar të Mbetjeve”, i 

ndryshuar në nenin 3 “Përkufizime”, parashikohet shprehimisht: 

 

“Asgjësim” është çdo operacion që nuk është rikuperim edhe kur operacioni ka si pasojë 

dytësore rikuperimin e substancave ose të energjisë. Lista e operacioneve të asgjësimit 

përcaktohet në shtojcën 1 bashkëlidhur këtij ligji. 

 

“Dokument transferimi” është dokumenti që shoqëron çdo transfertë të mbetjeve  të 

parrezikshme, sipas nenit 20 të këtij ligji.  

 

“Impiant incinerimi” është çdo pajisje dhe njësi teknike, e palëvizshme ose e lëvizshme, që 

përdoret për trajtimin termik të mbetjeve, që e rikuperon ose jo nxehtësinë që krijohet nga 

djegia. Këtu përfshihet incinerimi i mbetjeve me oksidim, si dhe procese të tjera të trajtimit 

termik, si piroliza, gazifikimi ose proceset e plazmës, pas të cilave substancat, që përftohen nga 

trajtimi, incinerohen. Ky përkufizim mbulon vendndodhjen dhe të gjithë impiantin e incinerimit, 

përfshirë të gjitha linjat e incinerimit, vendin e pranimit të mbetjeve, të magazinimit, impiantet e 

paratrajtimit në vend, sistemet e furnizimit me mbetje, lëndë djegëse dhe ajër, bojlerët, impiantet 

për trajtimin e gazrave të shkarkimit, impiantet për trajtimin ose magazinimin në vend të 

tepricave të mbetjeve dhe ujërave të përdorura, pajisjet e oxhaqeve dhe sistemet e kontrollit të 

operacioneve të incinerimit,  të regjistrimit dhe të monitorimit të  kushteve të incinerimit. 

 

“Lendfill” është fusha e asgjësimit të mbetjeve të ngurta mbi ose nën tokë, përfshirë: 

a) një vend ku mbetjet asgjësohen brenda territorit të impiantit që i ka krijuar, siç është rasti i 

lendfillit ku krijuesi i mbetjeve i asgjëson mbetjet e veta në vendin e prodhimit;   

b) një vend të përhershëm që përdoret për ruajtjen e përkohshme, zakonisht për më shumë se një 

vit, të mbetjeve me përjashtim të: 

i) impianteve ku mbetjet shkarkohen për t’u përgatitur për t’u transportuar më pas për 

rikuperim, trajtim apo asgjësim diku tjetër;   

ii) vendeve ku mbetjet ruhen për një periudhë kohe jo më të gjatë se tre vjet përpara se të 

rikuperohen ose të trajtohen; 

iii) vendet ku mbetjet ruhen për një periudhë kohe jo më të gjatë se një vit përpara asgjësimit të 

tyre.  

 

“Mbetje të rrezikshme” janë ato mbetje që shfaqin një ose më shumë nga vetitë e rrezikshme, të 

listuara në shtojcën 3, bashkëlidhur këtij ligji. 

 

III.2.20. Në Ligjin Nr 10463, datë 22.09.2011, “Për Menaxhimin e Integruar të Mbetjeve”, i 

ndryshuar në nenin 43 “Kategoritë e lendfilleve”, parashikohet shprehimisht: 

 

1. Lendfillet klasifikohen në tri kategori:  

a) lendfille për mbetjet e rrezikshme;  

b) lendfille për mbetjet jo të rrezikshme;  

c) lendfille për mbetjet inerte. 

2. Mbetjet çohen në lendfill vetëm nëse i janë nënshtruar trajtimit. 

3. Lendfillet e mbetjeve të rrezikshme përdoren për ato mbetje të rrezikshme që plotësojnë 

kriteret e pranimit në lendfillet e mbetjeve të rrezikshme, të përcaktuara në pikën 6 të këtij neni.  

4. Lendfillet për mbetjet jo të rrezikshme përdoren vetëm për: 

a) mbetjet bashkiake;  

b) mbetjet jo të rrezikshme të çdo origjine tjetër, të cilat plotësojnë kriteret përkatëse të pranimit, 

të përcaktuara në pikën 6 të këtij neni; 

c) mbetjet e rrezikshme joreaktive, të qëndrueshme, me veti lëngëzuese, ekuivalente me mbetjet jo 

të rrezikshme, të referuara në shkronjën “b” të kësaj pike, dhe që plotësojnë kriteret përkatëse të 

pranimit, të përcaktuara sipas pikës 6 të këtij neni. Këto mbetje të rrezikshme nuk depozitohen në 

parcelat e destinuara për mbetjet jo të rrezikshme të biodegradueshme. 

5. Lendfillet për mbetjet inerte përdoren vetëm për mbetjet inerte. 

6. Këshilli i Ministrave, me propozimin e ministrit dhe të ministrit përgjegjes për punët publike, 

miraton kërkesat për llojet e mbetjeve që pranohen në kategoritë e ndryshme të lendfilleve. 

7. Këshilli i Ministrave, me propozimin e ministrit dhe të ministrit përgjegjës për punët publike, 

miraton kushtet për ndërtimin e kategorive të lendfilleve. 

 

III.2.21. Në Ligjin Nr. 10 081, datë 23.2.2009 “Për Licencat, Autorizimet dhe lejet në republikën 

e Shqipërisë”, i ndryshuar në seksionin 3 “Titulli I Licencës/Autorizimit/Lejes dhe Lëshimi I Tij”, 

neni 23 “Përmbajtja e titullit të licencës/autorizimit/lejes” parashikohet shprehimisht: 

 

1. Licenca/autorizimit/leja lëshohet në bazë të formularëve të miratuar, që përbëjnë titullin e saj.  

2. Titulli përmban, të paktën, këto të dhëna:  

a) emrin dhe stemën e QKB-së;  

b) serinë, numrin dhe datën e miratimit dhe të hyrjes në fuqi;  

c) të dhënat për identifikimin e titullarit;  

ç) llojin e veprimtarisë, veprimit apo të së mirës publike dhe të përdorimit të saj;  

d) vendin ku ushtrohet veprimtaria, kryhet veprimi apo përdoret e mira (nëse është përcaktuar si 

e dhënë e nevojshme për kategorinë/nënkategorinë);  

dh) kufizimet në ushtrimin e veprimtarisë, në kryerjen e veprimit apo në përdorimin e së mirës 

publike (nëse ka);  

e) afatin e vlefshmërisë;  

ë) nënshkrimin e përfaqësuesit të autorizuar të QKB-së dhe vulën përkatëse të institucionit;  

f) të dhëna të tjera specifike, sipas kategorisë/nënkategorisë;  

g) aneksin.  

3. Aneksi përmban të gjitha detyrimet specifike apo të përgjithshme, sipas legjislacionit në fuqi, 

që duhet të respektojë titullari gjatë të gjithë periudhës së vlefshmërisë së saj. 

 

III.2.22. Në Ligjin Nr 10448, datë 14.07.2011, “Për Lejet e Mjedisit”, i ndryshuar në nenin 1 dhe 

2 “Qëllimi dhe Objekti”, parashikohet shprehimisht: 

“Ky ligj ka për qëllim parandalimin, pakësimin dhe mbajtjen nën kontroll të ndotjes së 

shkaktuar nga disa kategori veprimtarish, në mënyrë që të arrihet një nivel i lartë i mbrojtjes së 

mjedisit në tërësi, shëndetit të njeriut dhe cilësisë së jetës”. 

Ky ligj përcakton: 

a) rregullat për lejimin e zhvillimit të disa veprimtarive që shkaktojnë ndotje të mjedisit në 

Republikën e Shqipërisë; 

b) masat e parashikuara për parandalimin e kësaj ndotjeje dhe, kur kjo nuk është e mundur, 

masat për pakësimin e shkarkimeve të tyre të gazta, të lëngëta e të ngurta në ajër, ujë e tokë.  

III.2.23. Në neni 4 “Sistemi i lejeve të mjedisit” të Ligjin Nr 10448, datë 14.07.2011, “Për Lejet e 

Mjedisit”, i ndryshuar parashikohet shprehimisht: 

“1. Në përputhje me ligjin nr. 10431, datë 9.6.2011 “Për mbrojtjen e mjedisit”, krijohet një 

sistem prej tri nivelesh të lejeve të mjedisit, të tipit A, B e C, si më poshtë: 

a) leja e mjedisit e tipit A është  e detyrueshme për kryerjen e veprimtarive të kategorisë A, lista 

dhe pragjet përkatëse të të cilave janë përcaktuar në shtojcën 1/A të këtij ligji;  

b) leja e mjedisit e tipit B është  e detyrueshme për kryerjen e veprimtarive të kategorisë B, lista 

dhe pragjet përkatese të të cilave janë përcaktuar në shtojcën 1/B të këtij ligji;  

c) leja e mjedisit e tipit C është  e detyrueshme për kryerjen e veprimtarive të kategorisë C, lista 

dhe pragjet përkatese të të cilave janë përcaktuar në shtojcën 1/C të këtij ligji.” 

III.2.24. Në shtojcën 1 “Lejet e mjedisit të tipave A, B dhe C në varësi të kapacitetit prodhues 

kufi” të Ligjin Nr 10448, datë 14.07.2011, “Për Lejet e Mjedisit”, i ndryshuar përcaktohet: 

”Kur një operator kryen veprimtari të ndryshme nën të njëjtin nëntitull si më poshtë dhe nën të 

njëjtin nëntitull si më poshtë dhe në të njëjtin instalim ose në të njëjtën vendndodhje, kapacitetet 

e këtyre veprimtarive mblidhen bashkë. Nqs nuk përcaktohet ndryshe, në tabelën e mëposhtme, 

kapaciteti kufi nënkupton kapacitetin e plotë prodhues të asaj veprimtarie, pavarësisht nga fakti 

nëse ai shfrytëzohet plotësisht apo jo. 

 

III.2.25. Në aneksin 2 të VKM Nr. 538, datë 26.5.2009 “Për Licencat dhe Lejet që trajtohen nga 

apo nëpërmjet qendrës Kombëtare të Licencimit dhe disa rregullime të tjera nënligjore të 

Përbashkëta”, Fusha III “Mjedisi dhe Burimet Mjedisore Bazë”, Kategoria III.1 “Për Ndikimin 

në Mjedis”, i ndryshuar parashikohet shprehimisht: 

1. Lejet mjedisore të përcaktuara në 34 pika 5 e ligjit nr.8934, datë 5.9.2002 “Për mbrojtjen e 

mjedisit”, i ndryshuar bëjnë pjesë në kategorinë III.1 të shtojcës së ligjit nr.10 081, datë 

23.2.2009 “Për licencat, autorizimet dhe lejet në Republikën e Shqipërisë”. 

2. Lejet e ndikimit në mjedis ndahen në tre nënkategori si vijon: 

a) “Leje e thjeshte mjedisore” me kodin III.1.A; 

b) “leje mjedisore” me kodin III.1.B; 

c) “leje e integruar mjedisore” me kodin III.1.C. 

3. Emërtimi në pikën 2.a zëvendëson emertime “autorizim mjedisor” dhe “pëlqim mjedisor” që 

përdoren para fillimit të zbatimt të këtij vendimi sipas pikës 7 më poshtë. 

4. Leja e nënkategorive A, B, C, trajtohen sipas grupit III. Dokumentet provuese e shoqëruese që 

dorëzohen nga kërkuesi, kuptimi i llojit të veprimtarive dhe i ndikimit të tyre në mjedis, 

institucioni tjetër, procedura e shqyrtimit të kërkesë prej tij dhe afatet për t’iu përgjigjur QKL-së 

për një kërkesë që ka kaluar fazën e parë nga QKL, për nënkategoritë A, B, C janë ato 

respektivet e përcaktuara nga ligji nr.8934, datë 5.9.2002 “Për Mbrojtjen e Mjedisit”, i 

ndryshuar, dhe aktet nën/ligjore në zbatim të tij. 

5. Lejimi sipas këtij vendimi fillon më datë 1.10.2009. 

masat për pakësimin e shkarkimeve të tyre të gazta, të lëngëta e të ngurta në ajër, ujë e tokë.  

 

III.2.26. Në aneksin 2 të VKM Nr. 538, datë 26.5.2009 “Për Licencat dhe Lejet që trajtohen nga 

apo nëpërmjet qendrës Kombëtare të Licencimit dhe disa rregullime të tjera nënligjore të 

Përbashkëta”, Fusha III “Mjedisi dhe Burimet Mjedisore Bazë”, Kategoria III.2 “Shërbime 

Ekspertize dhe/ose Profesionale Lidhur me Ndikimin në Mjedis”, i ndryshuar parashikohet 

shprehimisht: 

I. Ndarja e Kategorive dhe rregulla të Përgjithshme 

1. Veprimtaria e “shërbimeve të ekspertizës dhe/ose profesionale lidhur me ndikimin në mjedis ” 

është kategoria III.2 e shtojcës së ligjit nr.10 081, datë 23.2.2009 “Për licencat, autorizimet dhe 

lejet në Republikën e Shqipërisë”12[12]. 

2. Kategoria e kësaj veprimtarie ndahet në dy nënkategori si vijon: 

a) “veprimtaritë e ekspertizës lidhur me ndikimin në mjedis” me kodin III.2.A; 

b) “veprimtaritë e tjera profesionale lidhur me ndikimin në mjedis”, me kodin III.2.B. 

3. Licencat e kategorisë III.2 jepen pa afat kohor.  

 

II. Licencimi I Veprimtarive të Nënkategorisë III.2.A 

4. Veprimtaritë e nënkategorisë III.2.A specifikohen në vlerësimin e ndikimit në mjedis dhe në 

auditimin mjedisor me kodet respektive A.1 dhe A.2. 

5. Një subjekt mund të pajiset me një licencë të kategorisë III.2.A, për një apo të dyja 

veprimtaritë specifike në përputhje me masën e plotësimit të kritereve të detajuara respektive, në 

të njëjtën kohë ose në kohë të ndryshme. 

6. Kriteret e posaçme të licencimit, si dhe llojet e dokumenteve provuese dhe dokumentet e tjera 

shoqëruese për kategorinë III.2.A përcaktohen në tabelën 1 më poshtë. 

Kriteret e posaçme Mbi çfarë faktorësh 

veprimtarie dhe/ose 

specifikash e specialitetesh 

Llojet e dokumenteve 

provuese lidhur me kriteret e 

posaçme 

aplikohen kriteret e posaçme 

Përshtatshmëria e njohurive 

dhe eksperiencës se 

personelit 

Drejtuesin teknik a) Certifikatë për drejtuesin 

teknik. 

b) Akt që provon marrëdhëniet 

e kërkuara të punës  

 

7. Licencimi i nënkategorisë III.2.A bëhet sipas procedurës së grupit II. 

III. Licencimi i Veprimtarive të Nënkategorisë III.2.B 

8. Licencat për nënkategorinë III.2.B jepet për çdo vend ku kryhet veprimtaria. 

9. Veprimtaria e nënkategorisë III.2.B specifikohet në veprimtari të tilla si grumbullim, 

transportim, ruajtje, riciklim, përpunim apo asgjësim i mbetjeve të llojeve të ndryshme. 

10. Kriteret e posaçme të licencimit, si dhe llojet e dokumenteve provuese dhe 

dokumentet e tjera shoqëruese për kategorinë III.2.B, përcaktohen në tabelën 2 më poshtë 

Kriteret e posaçme Mbi çfarë faktorësh 

veprimtarie dhe/ose 

specifikash e specialitetesh 

aplikohen kriteret e posaçme 

Llojet e dokumenteve 

provuese lidhur me kriteret e 

posaçme 

Përshtatshmëria e njohurive 

dhe eksperiencës së 

personelit 

Drejtuesin teknik (funksion me 

kohë të plotë sipas 

veprimtarisë specifike) 

a) Certifikatë për drejtuesin 

teknik.  

b) Akt që provon marrëdhëniet 

e kërkuara të punës 

Përshtatshmëria e pajisjeve, 

teknologjisë dhe mjediseve 

me standardet e shërbimit 

specifik 

a) Mjedisi  

b)Teknologjia (Sipas 

veprimtarisë specifike) 

Sipas rastit: dokumente 

pronësie dhe/ose përdorimi, si 

dhe dokumente që pasqyrojnë 

cilësitë e garancitë e këtyre 

faktorëve. 

 

11. Licencimi i nënkategorisë III.2.B bëhet sipas procedurës së grupit III. 

a) Institucioni tjetër, që verifikon plotësimin e kritereve të licencimit për nënkategorinë III.2.B 

është struktura e Ministrisë së Mjedisit, Pyjeve dhe Administrimit të Ujërave e caktuar me 

udhëzim të ministrit sipas kompetencës territoriale në vendin ku ushtrohet veprimtaria. 

Vendimi bazohet në dokumentet provuese dhe në inspektimin në vend për vlerësimin e 

përmbushjes së kritereve përkatëse të licencimit. 

b) Afati i marrjes së vendimit është 30 ditë. 

IV. Data e Fillimit të Licencimit sipas këtij Vendimi 

12. Licencimi i veprimtarive sipas këtij vendimi fillon më datë 9.6.2009. 

 

III.2.27. Në shtojcën 1, pika 18 të Vendimit të Këshillit të Ministrave Nr. 402, datë 30.6.2021 

“Për miratimin e Katalogut Shqiptar të Klasifikimit të Mbetjeve”, përcaktohet:  

 

18 Mbetje nga Kujdesi Shëndetësor Njerëzor ose Shtazor dhe Kërkime që Lidhen me to (me 

perjashtim te mbetjeve te kuzhinave dhe restoranteve qe nuk lidhen drejtperdrejt me kujdesin 

shendetesor)  

18 01 Mbetjet nga kujdesi shendetesor qe nga lindja, diagnoztikimi, trajtimi dhe/ose parandalimi 

i semundjeve ne njerezit.  

18 01 01 Bisturite, shiringa, instrumenta te mprehte (pervec 18 01 03)  

18 01 02 Pjese te trupit dhe organe perfshire qeset dhe konservuesit e gjakut dhe rezervat e 

gjakut (pervec 18 01 03.)  

18 01 03 Mbetjet, grumbullimi dhe asgjesimi i te cilave kerkon trajtim te vecante per te 

parandaluar infeksionet.  

18 01 04 Mbetjet, grumbullimi dhe asgjesimi i te cilave nuk kerkon trajtim te vecante per te 

parandaluar infeksionet (p.sh. veshje, hedhurinat e leukoplasteve, nderresat, veshje per te 

asgjesuar, pelena etj)  

18 01 06 Kimikate qe konsistojne ose permbajne substanca te rrezikshme.  

18 01 07 Kimikate te tjera nga ato te permendura ne 18 01 06  

18 01 08 Medikamente citostatika dhe citotoksike  

18 01 09 Medikamente te tjera pervec atyre te permendura ne 18 01 08  

 

III.2.28. KPP-ja gjykon, se kriteret për kualifikim vendosen që t’i shërbejnë autoritetit kontraktor 

për të krijuar një panoramë të përgjithshme të kapaciteteve dhe mundësisë së operatorit për 

përmbushje me sukses të kontratës. Në varësi të kontratës dhe volumit të saj autoriteti kontraktor 

përcakton kërkesat e veçanta për kualifikim, të cilat janë të detyrueshme për t’u përmbushur nga 

operatorët ekonomikë pjesëmarrës në procedurat e prokurimit.  

 

III.2.29. Nisur nga pretendimi i operatorit ekonomik ankimues, KPP nga shqyrtimi i 

dokumenteve të tenderit konstaton, se autoriteti kontraktor ka kërkuar shprehimisht që operatorët 

ekonomikë duhet të disponojë kontratë të lidhur me një subjekt të lejuar nga AKM për 

depozitimin e produktit final qe del nga asgjësimi/trajtimi, e cila duhet të jetë aktive dhe e 

vlefshme në momentin e hapjes së ofertave. Në interpretim literal të bazës ligjore të sipërcituar, 

Komisioni vlerëson, se kriteret e kualifikimit duhet të jenë në përputhje me objektin e 

prokurimit, natyrën, aftësinë zbatuese, vlerën si dhe përmasat/volumin e kontratës. Referuar 

kriterit të vendosur nga autoriteti kontraktor, KPP gjykon, se kërkesa që operatorët ekonomikë 

duhet të paraqesin një kontratë të lidhur me një landfill subjekt te lejuar nga AKM për 

depozitimin e produktit final që del nga asgjësimi/trajtimi, pra i licensuar për depozitimin e 

produktit final e cila duhet të jetë aktive në momentin e hapjes së ofertave, është një kërkesë e 

drejtë, e cila i shërben autoritetit kontraktor, për të krijuar bindjen se operatorët ekonomikë kanë 

aftësitë dhe kapacitetet e nevojshme për zbatimin me korrektësi të kontratës. Pasi pas 

përfundimit të procesit të incenerimit përftohet hiri nga incineratori si dhe tepricat e tjera të 

ngurta të prodhuara, të cilat domosdoshmërisht në përputhje dhe me legjislacionin sektorial të 

sipërcituar duhet të depozitohen në landfille për mbetje jo të rrezikshme, nëse nuk paraqesin 

rrezik sipas kërkesave të legjislacionit në fuqi për mbetjet. Pasi edhe GJED në vendimin C-

403/21 SC NV Construct SRL është shprehur “…se parimet e proporcionalitetit dhe 

transparencës të garantuara nga nënparagrafi i parë i nenit 18 (1) të Direktivës 2014/24 duhet 

të interpretohen si pengues që dokumentet e prokurimit të plotësohen automatikisht me kritere 

kualifikimi, që lindin nga ligjet e veçanta të zbatueshme për aktivitetet në lidhje me kontratën që 

do të jepet, të cilat nuk ishin të përcaktuara në dokumentet e prokurimit dhe të cilat autoriteti 

kontraktor vendosi të mos ua imponojë operatorëve ekonomikë në fjalë.” Gjithashtu në këtë 

vëndim vetë GJED, ka konfirmuar se autoriteti kontraktor mund të përdorë kritere të përcaktuar 

në legjislacioni sektorial si kritere kualifikimi  “Në ushtrimin e kësaj diskrecioni të gjerë, 

autoriteti kontraktor mund të vendosë të përfshijë, midis kritereve të përzgjedhjes të përmendura 

në njoftimin e kontratës ose specifikimet e tenderit, detyrimet sipas ligjeve të veçanta të 

zbatueshme për aktivitetet që mund të kërkohen të kryhen në kontekstin e realizimit të kontratës 

publike dhe që nuk kanë rëndësi të madhe.” Në këto kushte, Komisioni gjykon se për sa kohë 

pasi dhe në shtojcën 5 “Standartet Teknike për Incenerimin dhe Autoklavimin e Mbetjeve 

Spitalore” të VKM Nr. 798, datë 29.9.2010 “Për Miratimin e Rregullores  “Për Administrimin e 

Mbetjeve Spitalore”, përcaktohet se mbetja nga djegia ose hiri që përftohet nga procesi i trajtimit 

të mbetjeve spitalore është mbetje e ngurtë dhe asgjësohet në përputhje me nenin 21 të ligjit Nr. 

9010, datë 13.2.2003 “Për administrimin mjedisor të mbetjeve të ngurta”. Komisioni vlerëson, se 

kriteri i sipërcituar është hartuar tërësisht në përputhje me frymën e legjislacionit të prokurimit 

publik dhe nuk e kufizon konkurrencën ndërmjet operatorëve ekonomikë të interesuar për të 

marrë pjesë në këtë procedurë prokurimi. Akoma më tej Komisioni thekson se referuar 

pretendimin e mësipërm të operatorit ekonomik ankimues ka mbajtur të njëjtin qëndrim edhe në 

Vendimit K.P.P. 448/2020, duke respektuar kështu parimin e qëndrueshmërisë në vendimarrjen e 

tij.  

 

III.2.30. Ndërsa kërkesa për minimalisht 2 (dy) Dokumente të Transferimit të Mbetjeve të 

plotësuara nga ofertuesi me subjektin gjatë 3 muajve të fundit nga data e shpalljes të njoftimit të 

kontratës ku të jetë pasqyruar depozitimi i secilit produkt që del nga trajtimi/asgjësimi (kod 19 

01 dhe kod 19 03) sipas VKM Nr. 229, datë 23.04.2014 "Për miratimin e rregullave për 

transferimin e mbetjeve jo të rrezikshme dhe të dokumentit të transferimit të mbetjeve jo të 

rrezikshme”, KPP gjykon se, kjo kërkesë duhet të rishikohet nga ana e autoritetit kontraktor, pasi 

referuar dhe “Proceverbalit për argumentimin dhe miratimin e specifikimeve teknike dhe 

kritereve për kualifikim”, të publikuar në sistemin e prokurimeve elektronike, konstatohet se nuk 

është dhënë asnjë argument qoftë teknik ashtu dhe ligjorë se përse i shërben qëllimit të autoritetit 

kontraktor një kërkesë e tillë si në kuptim të përmbajtjes së saj ashtu dhe në kuptim të afatit të 

dokumentave të transferimit të mbetjeve të plotësuara nga ofertuesi me subjektin. Për autoritetin 

kontraktor është e nevojshme dhe e mjaftueshme që operatorët ekonomikë të plotësojnë të gjitha 

kapacitetet ekonomike, teknike, profesionale për realizimin me sukses të kontratës duke evituar 

kushte kufizuese, pasi një kërkesë e tillë e paargumentuar nuk i shërben qëllimit për realizimin 

me sukses të kontratës, pasi edhe në VKM nr. Nr. 229, datë 23.04.2014 “Për Miratimin e 

Rregullave për Transferimin e Mbetjeve jo të Rrezikshme dhe të Dokumentit të Transferimit të 

Mbetjeve jo të Rrezikshme” në pikën 6 të saj përcaktohet se “Dokumenti i transferimit të 

mbetjeve jo të rrezikshme plotësohet dhe nënshkruhet nga krijuesi i mbetjeve, grumbulluesi, 

transportuesi dhe pritësi që merr në dorëzim mbetjet, sipas aneksit 1 bashkëlidhur, në aq kopje sa 

janë personat që nënshkruajnë Dokumentin”. Me qëllim zgjerimin e rrethit të pjesëmarrjes në 

radhët e operatoreve ekonomikë në respekt të nenit Neni 2  të ligjit 162/2021 “Për prokurimin 

publik”, autoriteti kontraktor duhet të rishikojë këtë kërkesë në përputhje me volumin, 

kohëzgjatjen dhe vlerën e kontratës duke marrë në konsideratë dhe rëndësinë e shërbimit. 

Komisioni i Prokurimit Publik, gjykon se, është autoriteti kontraktor organi përgjegjës për 

procedurën e prokurimit dhe është përgjegjësi e tij të përcaktojë kritere dhe specifikime të mallit  

që janë në funksion të marrjes së një produkti cilësor dhe në përputhje me pritshmëritë e 

autoritetit dhe realizimit me sukses të kontratës. Rrjedhimisht autoriteti kontraktor është në të 

drejtën e tij për të përcaktuar kritere dhe kërkesa, por këto kritere dhe kërkesa pikë së pari duhet 

të jenë të argumentuara se përse i shërbejnë autoritetit kontraktor dhe së dyti dyti të jenë në 

përputhje dhe në përpjestim me volumin e kontratës objekt-prokurimi. Dokumentet e tenderit 

dhe kriteret për kualifikim duhet të hartohen në përputhje me LPP-në dhe rregullat e prokurimit 

publik në mënyrë të tillë që të nxisin pjesëmarrjen dhe konkurrencën e operatorëve ekonomikë, 

të stimulojnë pjesëmarrjen e biznesit të vogël dhe të mesëm, si dhe të sigurojnë një trajtim të 

barabartë dhe jodiskriminues për të gjithë operatorët ekonomikë, pjesëmarrës në këto procedura, 

ndaj kërkesa e mësipërme duhet të rishikohet nga ana e autoritetit kontraktor përputhje dhe në 

përpjesëtim me volumin e kontratës objekt-prokurimi. 

 

III.2.31. Vlen të theksojmë, se autoriteti kontraktor disponon të gjitha elementet e nevojshme 

procedurale, si garanci, në rast të shkeljes së kontratës, konkretisht nenin 124 “Detyrimet e 

autoritetit ose entit kontraktor gjatë zbatimit të kontratës” të Ligjit nr. 162/2020 “Për 

Prokurimin Publik” dhe nenin 36 “Sigurimi i kontratës”, dhe nenin 108 “Raportimi në rastet e 

mospërmbushjes së detyrimeve kontraktuale” të VKM Nr. 285 datë 19.05.2021 “Për miratimin e 

rregullave të prokurimit publik”, i ndryshuar. Komisioni i Prokurimit Publik sqaron, se në bazë 

të nenit 124 “Detyrimet e autoritetit ose entit kontraktor gjatë zbatimit të kontratës” të LPP-së, si 

dhe nenit 36 “Sigurimi i kontratës”, dhe nenit 108 “Raportimi në rastet e mospërmbushjes së 

detyrimeve kontraktuale” të VKM Nr. 285 datë 19.05.2021 “Për miratimin e rregullave të 

prokurimit publik”, i ndryshuar, autoriteti kontraktor ka një rol të posaçëm, për vetëcilësimin e tij 

ligjor, si autoriteti me interes dhe përgjegjësi thelbësore për realizimin e suksesshëm të kontratës. 

KPP sjell në vëmendje, se referuar rregullave të prokurimit publik, është pikërisht autoriteti 

kontraktor ai që duhet të monitorojë zbatimin e kontratës, për t’u siguruar nëse cilësia e shërbimit 

do të jetë e njëjtë me cilësinë e premtuar në ofertë dhe të përcaktuar në kontratë. Në rast të 

shkeljes së kushteve të kërkuara, autoriteti kontraktor zbaton penalitetet e parashikuara në 

kontratë, apo detyrimet, në mbështetje të ligjit dhe rregullave për prokurimin publik, si më sipër 

cituar.  

 

Sa më sipër, pretendimet e operatorit ekonomik ankimues qëndrojnë pjesërisht. 

 

Për sa më sipër, në mbështetje të neneve 30, dhe 118 të ligjit nr. 162/2020 “Për Prokurimin 

Publik”, Vendimit të Këshillit të Ministrave nr. 285, datë 19.05.2021 “Për miratimin e rregullave 

të prokurimit publik”, e ndryshuar, Vendimit të Këshillit të Ministrave nr. 261, datë 17.03.2010 

“Për përcaktimin e tarifës dhe të rregullave për pagimin e saj, në një procedurë ankimimi, pranë 

Komisionit të Prokurimit Publik”, Vendimit të Komisionit të Prokurimit Publik Nr. 766, datë 

13.10.2021 “Për miratimin e rregullave për organizimin dhe funksionimin e Komisionit të 

Prokurimit Publik”, nenit 4, të Vendimit të Komisionit të Prokurimit Publik nr. 500/2020 datë 

5.11.2020 “Rregullore për Marrjen e Masave Organizative për Ushtrimin e Veprimtarisë së 

Institucionit të Komisionit të Prokurimit Publik gjatë gjendjes së pandemisë së shkaktuar nga 

COVID -19”, Komisioni i Prokurimit Publik,  Komisioni i Prokurimit Publik, njëzëri, 

 

Vendos: 

1. Të pranojë pjesërisht ankesën e paraqitur nga operatori ekonomik “Eco Empire” SHPK 

për procedurën e prokurimit “Procedurë e Hapur mbi Kufirin e Lartë Monetar”, me Nr. 

REF- 61901-03-09-2023, me objekt “Shërbimi i trajtimit dhe asgjësimit të mbetjeve 

spitalore, për mbulimin e nevojave spitalore për një periudhë 36 mujore” - Marrëveshje 

Kuadër me një operator ekonomik - ku të gjitha kushtet janë të përcaktuara - me afat 36 

muaj” me fond limit të marrëveshjes kuadër 785,788,138 (shtatëqind e tetëdhjetë e pesë 

milion e shtatëqind e tetëdhjetë e tetë mijë e njëqind e tridhjetë e tetë) lekë pa TVSH, ose 

6,868,777 Euro pa TVSH sipas kursit zyrtar të Bankës së Shqipërisë datë 09.03.2023, 

parashikuar për t’u zhvilluar në datën 14.04.2023 nga autoriteti kontraktor, Ministria e 

Shëndetësisë dhe Mbrojtjes Sociale. 

 

2. Autoriteti kontraktor të kryejë modifikimet përkatëse në dokumentet e tenderit sipas 

konstatimeve të mësipërme të Komisionit të Prokurimit Publik.  

3. Autoriteti kontraktor, brenda 5 ditëve, të vërë në dijeni Komisionin e Prokurimit Publik 

për zbatimin e këtij vendimi. 

 

4. Ngarkohet zyra e financës që të bëjë kthimin e tarifës financiare të paguar nga operatori 

ekonomik ankimues “Eco Empire” SHPK. 

 

5. Kundër këtij vendimi mund të bëhet ankim në Gjykatën Administrative të Apelit. 

 

6. Kopje e këtij vendimi i dërgohet për njoftim Agjencisë së Prokurimit Publik. 

Ky vendim hyn në fuqi menjëherë.  

 

  KOMISIONI I PROKURIMIT PUBLIK 

   Nënkryetar                 Anëtar                      Anëtar 

             Fiorent Zguro  Kreshnik Ternova                              Anila Malaj 

 

         Kryetar 

   Jonaid Myzyri 

